
1-nji surat. “Çoganly” meýdançasynyň çyzgysy

Hasaba alyş nokatlarynda toplanan maglumatlar boýunça geçirilen HVSR – seljermesiniň 
çäklerinde, derňelýän meýdançanyň topragynyň çak edilýän kesimleriniň umumylaşdyrylan 
köpgatlakly Vs modeliniň käbir netijeleri aşakda getirilýän 2-nji we 3-nji suratlarda görkezilen.

Tejribede we sintetik usulda alnan H/V gatnaşyklaryň görnüşi

Ýer gatlaklarynyň 
çuňlugy, m

Galyňlyk,  
m

Yrgyldynyň tizligi 
Vs, m/s

Puassonyň 
görkezijisi

1.70 1.70 200 0.42
36.70 35.00 345 0.42
96.70 60.00 530 0.42
inf. inf. 790 0.42

Kese tolkunlaryň ortaça tizligi – Vs (0.0-30.0) = 331 m/s

a)

b)
2-nji surat. “Çoganly” meýdançanyň S1 nokadynda hasaba alnan ýazgynyň seljermeleriniň netijeleri

2-nji suratda “Çoganly” meýdançanyň S1 nokadynda hasaba alnan ýazgynyň seljermeleriniň 
netijeleri görkezilen.

Aşakda getirilýän 3-nji suratda “Çoganly” meýdançanyň S2 nokadynda hasaba alnan 
ýazgynyň seljermeleriniň netijeleri görkezilen.

Tejribede we sintetik usulda alnan H/V gatnaşyklaryň görnüşi

Ýer gatlaklarynyň 
çuňlugy, m

Galyňlyk,  
m

Yrgyldynyň tizligi 
Vs, m/s

Puassonyň 
görkezijisi

1.70 1.70 200 0.40
36.70 35.00 355 0.40
96.70 60.00 580 0.42
inf. inf. 800 0.42

Kese tolkunlaryň ortaça tizligi – Vs (0.0-30.0) = 340 m/s

a)

b)
3-nji surat. “Çoganly” meýdançanyň S2 nokadynda hasaba alnan ýazgynyň seljermeleriniň netijeleri

Şeýlelikde, “Tromino” ykjam sanly tromograf enjamlary bilen, “Çoganly” meýdançasynda 
topragyň yrgyldylarynyň täsir ediş zolaklarynyň gerim-ýygylyk häsiýetlerine baha bermek 
maksatly, inžener-geofiziki seljermesiniň netijesinde, meýdançanyň topraklarynyň seýsmik 
häsiýetleri derňelip, güýçlendirme görkezijisini hasaba almak bilen rezonans ýygylyklar 
bahalandyryldy hem-de ýeriň üstünden 30 metre çenli gatlakda kese tolkunlaryň Vs30 ýaýraýyş 
tizlikleriniň ortaça bahalarynyň (S1 nokat üçin – 331 m/s; S2 nokat üçin – 340 m/s. görnüşde 
kesgitlendi, takmynan 70-100 metr çuňluga çenli ýerasty çökündi dag-jyns gatlaklarynyň 
Vs – kesim tizlikleriniň görnüşleri alyndy.

Türkmenistanyň Ylymlar akademiýasynyň  

M. Gapurov,  A. Hojayev

RESULTS  OF  ENGINEERING  AND  GEOPHYSICAL  ANALYSIS  OF  SEISMIC  
PROPERTIES  OF  SOILS  THE  “CHOGANLY”  SITE

The results of the study of the seismic properties of soils at the site “Choganly” are presented. At the 
“Choganly” site, microseismic vibrations were recorded by “Tromino” tromographs at 197 points separated by 
250 m from each other. As a result of computer processing of field records and the conducted of engineering 
and geophysical analysis of microseismic vibrations using the “Grilla” software, estimates of the seismic 
characteristics of soils were obtained: local effects were identified, resonant frequencies with vibration 
amplification coefficients were determined, the average values of transverse wave velocities Vs30 in the 
30-meter thickness of rocks from the earth’s surface were determined, and models of high-speed Vs-sections 
of subsurface sediments to a depth of 70-100 meters were constructed.

М. Гапуров, А. Ходжаев

РЕЗУЛЬТАТЫ  ИНЖЕНЕРНО-ГЕОФИЗИЧЕСКОГО  АНАЛИЗА  СЕЙСМИЧЕСКИХ  
СВОЙСТВ  ГРУНТОВ  УЧАСТКА  «ЧОГАНЛИ»

Приводятся результаты исследования сейсмических свойств грунтов на участке «Чоганлы». 
На участке «Чоганлы» проведены записи микросейсмических колебаний тромографами “Tromino” 
в 197 пунктах, расположенных на 250 м друг от друга. В результате компьютерной обработки 
полевых записей и проведенного инженерно-геофизического анализа микросейсмических колебаний 
с применением программного обеспечения “Grilla” получены оценки сейсмических характеристик 
грунтов: выявлены локальные эффекты, определены резонансные частоты с коэффициентами усиления 
колебаний, средние значения скоростей поперечных волн Vs30 в 30-ти метровой толще горных пород от 
земной поверхности, а также построены модели скоростных Vs – разрезов подповерхностных отложений 
до глубины 70-100 метров.

YLYM  WE  TEHNOLOGIÝA  TÄZELIKLERI

ÜÇ  EKRANLY  SMARTFONLAR

Hytaýyň dünýä belli “Huawei” kompaniýasynyň täze smartfonlary alyjylar köpçüliginiň 

ünsüni özüne çekdi. “Mate XT Ultimate Design” diýlip atlandyrylan smartfonlaryň esasy 

aýratynlygy – olary bir, iki ýa-da üç ekranly edip ulanyp bolýandygyndadyr. Galyňlygy 

ýygnalanda 12,8, doly açylanda 3,6 millimetr bolan “akylly” telefon 10,2 dýuýmly ekrany 

emele getirýär. Telefony ýygnamak üçin bolsa ony üç gezek epläp bolýar. Telefonyň 

emeli aň arkaly terjime hyzmatlary, eplenýän klawiatura, 16 GB RAM hem-de 1 TB 

ýady, 5600 mA/s kuwwatly batareýasy bar. Onuň kamera aýratynlyklary hem ýokary. 

Kompaniýanyň wekilleri täze smartfonyň eýýäm 4 milliondan gowragy üçin sargytlary 

kabul etdiler.

J. Atabaýewa,  L. Igdirowa

OBA  HOJALYK  KÄRHANALARYNYŇ  MALIÝE  YKDYSADY  
ÝAGDAÝYNYŇ  SELJERMESI

Türkmenistanda amala aşyrylýan ykdysady özgertmeleriň netijesinde gazanylýan 
üstünlikler durnukly we ygtybarly bolmagynda galýar. Häzirki wagtda Türkmenistan ykdysady 
ösüşiň depgini boýunça dünýä ýurtlarynyň arasynda öňdäki orunlary eýeleýär. Esasan hem 
milli ykdysadyýetiň esasyny düzýän pudaklar bolan senagatda, oba hojalygynda, gurluşykda 
ösüşler has-da guwandyryjydyr. Ýurduň ykdysady ösüşi köp derejede kärhanalaryň önümçilik 
işlerine bagly bolup durýar, çünki kärhanalar ykdysadyýetiň özeni bolup durýar. Kärhananyň 
maliýe ýagdaýyny ykdysady ylymlaryň giden bir toplumy öwrenýär. Bu bolsa kärhananyň 
maliýe ýagdaýynyň möhüm häsiýete eýedigine şaýatlyk edýär [1].

Kärhananyň maliýe ulgamy bilen bagly esasy düşünjeleriň biri hem maliýe serişdeleridir. 
Ol kärhananyň ygtyýarlygynda bar bolan pul serişdeleridir. Olaryň döreýiş çeşmeleriniň 
dürlüdigi sebäpli, maliýe hasabatynda maliýe serişdeleri aýry-aýry toparlara bölünip 
görkezilýär. Maliýe serişdelerini döreýiş çeşmeleri boýunça toparlara bölmekligiň möhüm 
ähmiýeti bardyr. Şonuň üçin maliýe hasabatynda maliýe serişdeleriniň bu topary esasy orun 
tutýar. Şunuň bilen birlikde, maliýe serişdeleriniň düzüminiň köp faktorlara, ýagny önümçiligiň 
aýratynlyklaryna, ýöriteleşdirilişine, eýeçiligiň görnüşlerine, maliýe serişdeler bilen üpjünçilige 
we şuňa meňzeşlere baglydygyny hem bellemelidir. Kärhanalarda maliýe serişdelerini emele 
getirmekligiň adaty çeşmelerine önümleri (işleri, hyzmatlary) ýerlemekden alnan girdejiler, 
peýda, uzak möhletli maliýe däl aktiwleriň ulanyş tutumy (amortizasiýasy), bank karzlary, 
satmaklykdan daşary amallardan gelen serişdeler we şuňa meňzeşler degişlidir. Bazar 
gatnaşyklarynyň ösmegi kärhanalaryň maliýe serişdeleriniň täze çeşmeleriniň döremegine 
getirdi.

Kärhananyň hususy maýasy düzümi boýunça köp dürlüdir. Ýöne peýda olary 
döretmekligiň esasy çeşmesi bolup durýar. Bu ýerde esasy bir zada üns bermek möhümdir, 
ýagny haçan-da peýda barada gürrüň edilende, onuň biri-biri bilen aýrylmaz bagly bolan iki 
tarapynyň bardygyny aýratyn bellemek gerek. Peýda, bir tarapdan, ykdysady düşünje bolsa, 
ikinji tarapdan, ol telekeçilik işleriniň netijeliligini häsiýetlendirýän ykdysady görkezijidir. 
Kärhananyň maliýe ýagdaýynyň görkezijiler ulgamynda maliýe netijeleriniň görkezijileri 
möhüm orun eýeleýär. Seljermede kärhananyň maliýe netijeleri peýda, önümleri satmakdan 
alnan girdejiler ýaly birnäçe görkezijiler bilen häsiýetlendirilýär. Bu hili görkezijilere absolýut 
görkezijiler diýilýär. Maliýe netijeleriniň absolýut görkezijileri kärhananyň maliýe işleriniň 
netijelerini mukdar taýdan häsiýetlendirýär. Ýöne absolýut görkezijiler kärhananyň maliýe 

netijelerini has çuň hem giňişleýin häsiýetlendirip bilmeýär, çünki olar wagt we giňişlik 
taýdan deňeşdirilmän alynýar. Şol sebäpli hem maliýe netijeleriniň many-mazmunyna, olaryň 
üýtgemeginiň sebäplerine çuň aralaşmak üçin otnositel görkezijiler ulanylýar. Görkezijileriň 
bu topary bolsa absolýut görkezijileri deňeşdirmek arkaly hasaplanýar.

Kärhananyň maliýe netijesiniň islendik otnositel görkezijisi onuň telekeçilik işleriniň 
hil taýdan dürli görnüşdäki absolýut görkezijileriniň biri-birlerine bolan gatnaşyklarynyň 
netijesidir. Bu ýerde bir zady aýratyn belläp geçmek zerurdyr, ýagny kärhananyň maliýe 
netijeleriniň islendik otnositel görkezijisi onuň maliýe ýagdaýynyň haýsy hem bolsa bir 
ugruny häsiýetlendirýär. Ine, şonuň üçin hem, kärhananyň maliýe netijesiniň islendik otnositel 
görkezijisine birtaraplaýynlyk mahsusdyr.

Maliýe seljermede kärhananyň maliýe netijesiniň otnositel görkezijileri 3 topara bölünýär:
1.	Otnositel resurs görkezijileri;
2.	Otnositel harajat görkezijileri;
3.	Otnositel düzüm görkezijileri.
Indi bolsa bu görkezijileriň hasaplanyş usullaryna seredip geçeliň. Kärhananyň maliýe 

ýagdaýynyň otnositel resurs görkezijileriniň esasylarynyň biri hem aktiwleriň düşewüntliligidir. 
Ol jemi peýdany aktiwleriň jemine bölüp hasaplanýar. Onuň hasaplanyş algoritmini şu 
aşakdaky görnüşde aňlatmak bolar:

R P
Aa
v

or

�
�

�100%,

bu ýerde: Rₐ – aktiwleriň düşewüntliligi; Pᵥ – jemi peýda; ∑Аₒᵣ – ähli aktiwleriň ortaça jemi.
Bu görkeziji jemi peýdanyň aktiwleriň bir birligine düşýän möçberini görkezýär we 

kärhananyň maliýe ýagdaýyna baha bermekde uly orun tutýar. Onuň derejesi iki ululyga, 
ýagny jemi peýda we aktiwleriň jemine bagly bolup durýar. Aktiwleriň hasabat döwründäki 
düşewüntliliginiň deňeşdirilýän döwrüň düşewüntliligi bilen deňeşdirilendäki umumy 
üýtgemegini şu aşakdaky ýaly aňlatmak bolar:

ΔRₐ = R1
a – Ro

a,

bu ýerde: ΔRₐ – aktiwleriň düşewüntliliginiň umumy üýtgemegi; R1ₐ – aktiwleriň hasabat 
döwründäki düşewüntliligi; Ro

a – aktiwleriň deňeşdirilýän döwürdäki düşewüntliligi.
Jemi peýdanyň we aktiwleriň her haýsynyň aýratynlykda aktiwleriň düşewüntliligine 

edýän täsiriniň algoritmini şu aşakdaky görnüşde aňlatmak bolar:
Aktiwleriň düşewüntliliginiň jemi peýdanyň hasabyna üýtgemegi:

�R P
A

P
A

p v

Aktiwleriň düşewüntliliginiň aktiwleriň hasabyna üýtgemegi:

�R P
A

P
A

p
o
v

or

o
v

or
o�

�
�

�
� �

�

�

�
���1
100%;



70

bu ýerde: ΔR p – aktiwleriň düşewüntliliginiň jemi peýdanyň hasabyna üýtgemegi; 
ΔRA – aktiwleriň düşewüntliligiň aktiwleriň hasabyna üýtgemegi; P o we P1 – degişlilikde, 
deňeşdirilýän we hasabat döwürlerindäki jemi peýda; ∑Ao

or we ∑A1
or – degişlilikde, 

deňeşdirilýän we hasabat döwürlerindäki aktiwleriň ortaça jemi [2].
Indi bolsa kärhananyň maliýe hasabatyndaky maglumatlary ulanyp, kärhananyň 

aktiwleriniň düşewüntliligini hasaplalyň:
Deňeşdirilýän döwürde:

R P
A

o
a

o
v

or
o�

�
� � � �100

45800

294000
100 15 58% , %  [3]

hasabat döwründe:

R P

v

or

1

1
100

68200

362450
100 18 82�

�
� � � �% , %  [3].

Aktiwleriň düşewüntliliginiň peýdanyň hasabyna üýtgemegini hasaplalyň:

Aktiwleriň düşewüntliliginiň olaryň jeminiň hasabyna üýtgemegini hasaplalyň:

Şeýlelikde, hasabat döwründe aktiwleriň düşewüntliligi deňeşdirilýän döwre garanyňda 
3,24% (18,82% – 15,58%) artandygyny hem-de aktiwleriň düşewüntliligi hasabat döwründe 
deňeşdirilýän döwre garanyňda peýdanyň hasabyna 6,18% ýokarlanan bolsa, aktiwleriň jeminiň 
hasabyna, ýagny aktiwleriň jeminiň ösüş depgininiň peýdanyň ösüş depgininden has ýokary 
bolmagy sebäpli, aktiwleriň düşewüntliliginiň 2,94% peselendigini [6,18% + (- 2,94%) = 3,24%] 
görkezýär.

J. Atabayeva,  L. Igdirova

ANALYSIS  OF  THE  FINANCIAL  AND  ECONOMIC  SITUATION  
OF  AGRICULTURAL  ENTERPRISES

One of the main concepts associated with the financial system of business is financial resources. 
These are the funds that the enterprise has at its disposal. Due to the diversity of their sources, financial 
assets are presented in separate categories in the financial statements. It is very important to classify funds 
according to their source of origin. Therefore, this group of financial resources occupies the main place in 
financial statements. It should be noted that the composition of financial resources depends on many factors, 
namely on the characteristics of production, specialization, forms of ownership, supply of financial resources, 
and the like. Typical sources of financial resources at enterprises are income from sales of products (works, 
services), profit, depreciation of long-term non-financial assets, bank loans, funds from non-trading operations 
and the like. The development of market relations has led to the emergence of new sources of financing for 
enterprises.

Дж. Атабаева,  Л. Игдирова

АНАЛИЗ  ФИНАНСОВО-ЭКОНОМИЧЕСКОГО  ПОЛОЖЕНИЯ  
СЕЛЬСКОХОЗЯЙСТВЕННЫХ  ПРЕДПРИЯТИЙ

Одним из основных понятий связанных с финансовой системой бизнеса, являются финансовые 
ресурсы. Это средства, которыми располагает предприятие. Ввиду разнообразия источников их 
происхождения финансовые активы предоставляются в финансовой отчетности в отдельных категориях. 
Очень важно классифицировать средства по источнику их происхождения. Поэтому данная группа 
финансовых ресурсов занимает основное место в финансовой отчетности. При этом следует отметить, 
что состав финансовых ресурсов зависит от многих факторов, а именно от особенностей производства, 
специализации, форм собственности, предложения финансовых ресурсов и тому подобного. Типичными 
источниками финансовых ресурсов на предприятиях являются доходы от реализации продукции 
(работ, услуг), прибыль, амортизация долгосрочных не финансовых активов, банковских кредитов, 
средства от не торговых операций и тому подобных. Развитие рыночных отношений привело к 
появлению новых источников финансирования предприятий.

YLYM  WE  TEHNOLOGIÝA  TÄZELIKLERI

GÜN  ÝELKENI  ÄLEM  GIŇIŞLIGINDE

Amerikanyň Birleşen Ştatlarynyň NASA agentliginiň şu ýylyň aprelinde uçuran 
synag enjamy orbita çykdy. Aeronawtika we älem giňişligini öwrenmek boýunça 
amerikan müdirligi onda oturdylan Gün ýelken ulgamy synagdan üstünlikli geçenden 
soň, ACS3 synag enjamynyň doly işe girişendigini habar berdi. Onuň ortasynda 
ýerleşdirilen dört kamera ýelkeniň we ony saklap duran diregleriň panorama suratyny 
aldy. Kameranyň düşürýän ýokary hilli suratlary 4-nji sentýabrdan bäri hemmeler üçin 
elýeterlidir. NASA-da ACS3 enjamynyň ýokary galdyrylmagy we düşürilmegi geljekde 
ylmy barlaglar üçin gerekli gymmatly maglumatlary toplamaga ýardam eder. Bu enjam 
Halkara älem stansiýasyndan iki esse ýokarda Ýeriň daşyndan aýlanýar. Onuň üstündäki 
Gün ýelkeni 80 inedördül metre, ýagny, tennis meýdançasynyň ýarysyna barabardyr. 
NASA-nyň wekiliniň aýtmagyna görä, wagtyny bilip, ýokary seretseň, ýelkeni indi 
Ýerden hem görüp bolýar.

KIÇI  WE  ORTA  TELEKEÇILIK  KÄRHANALARYNDA  DOLANDYRYŞ  
ULGAMYNY  ÖSDÜRMEGIŇ  ŞERTLERI

Gahryman Arkadagymyzyň beýik başlangyçlaryny mynasyp dowam etdirýän Arkadagly 
Gahryman Serdarymyzyň parasatly baştutanlygynda Türkmenistanyň durmuş-ykdysady taýdan 
ösmegine hem-de halkymyzyň abadançylygyny üpjün etmäge gönükdirilen ägirt uly işler 
amala aşyrylýar. Häzirki wagtda ýurdumyzda hususy ulgamy ösdürmek, onuň ykdysadyýetdäki 
paýyny artdyrmak üçin ähli şertler döredilýär, işewürlik we maýa goýum işjeňligini, telekeçilik 
başlangyçlaryny höweslendirmäge uly ähmiýet berilýär.

“Berkarar döwletiň täze eýýamynyň Galkynyşy: Türkmenistany 2022–2052-nji ýyllarda 
durmuş-ykdysady taýdan ösdürmegiň Milli maksatnamasy” döwletiň institusional ösüşine, 
maýa goýum syýasatyna, daşary söwda we haryt dolanyşygyna, pudaklara düşewüntliligi 
gazanmaga goşmaça ýardam berýär [3]. Bazar gatnaşyklaryny giňden ornaşdyrmak, bazar 
gurallaryny ýerlikli peýdalanmak we yzygiderli kämilleşdirmek babatynda zerur şertler 
döredilýär. Kiçi we orta telekeçilik kärhanalaryň daşary ykdysady işe, şol sanda daşary 
ýurtlar bilen söwda-ykdysady we ylmy-tehniki hyzmatdaşlyk boýunça hökümetara toparlaryň 
alyp barýan işiniň çäklerinde gatnaşmaklaryna, kiçi we orta telekeçiligi ösdürmek boýunça iş 
toparlarynyň çäklerinde özara peýdaly hyzmatdaşlygy pugtalandyrmakda ýakyndan ýardam 
berilýär.

Bilelikdäki we dürli görnüşli guramaçylyk hukuk formalarynyň döredilmegi, paýdarlary 
goşmak bilen, Türkmenistanyň dünýä ykdysady hojalygyna goşulyşmagyna mümkinçilik 
berýär hem-de bazar infrastrukturasyny döretmekde uly ähmiýete eýe bolýar. Olar göni daşary 
ýurt maýalaryny çekmekde hem uly orun tutýar [2, 3 s.].

Hususy pudagyň wekilleri döwletimiziň durnukly ösüşine goşýan goşantlaryny yzygiderli 
artdyrmak bilen, ykdysadyýetiň dürli önümçilik ulgamlarynda eýeleýän ornuny barha 
berkidýärler. Ýurdumyzyň telekeçileri oba hojalyk önümlerini gaýtadan işlemek we azyk 
senagaty, dokma, mebel önümçiligi, himiki arassalaýyş serişdeleri, çaphana işi, häzirki zaman 
ýaşaýyş jaýlaryny we senagat desgalaryny gurmak ýaly dürli ulgamlarda ýöriteleşýärler.

Köphalatda alynýan ykdysady bähbitler amala aşyrylýan ykdysady strategiýasynyň 
baş ugruna hem ýörelgelerine däl-de, dolandyryş ulgamynyň işiniň hiline bagly bolup 
durýar [1, 75 s.].

Häzirki wagtda kiçi we orta telekeçilik kärhanalarynda dolandyryş ulgamyny ösdürmegiň 
şertleri şu aşakdakylardan ybaratdyr, ýagny:

	– dolandyryş zähmetini ylmy taýdan guramak;

	– kiçi we orta telekeçiligi alyp barmagyň döwrebap ykdysady modellerini işläp 
taýýarlamak we iş ýüzünde ornaşdyrmak;

	– bäsdeşlik şertlerinde kiçi we orta telekeçilik kärhanalaryny dolandyrmagyň çylşyrymly 
meselelerini seljermek we olary aradan aýyrmak boýunça çözgüt kabul etmek;

	– yzygiderli özgerip durýan işewürlik çygrynda kiçi we orta telekeçilik kärhanalarynyň 
durnukly, uzakmöhletleýin we netijeli ösüşini üpjün etmek;

	– täzeçillik: täze ideýalary, tejribe-konstruktorçylyk işläp taýýarlamalary durmuşa 
ornaşdyrmak, täze harytlary döretmek, hyzmatlary etmek prosesine ýardam bermek we ş.m.;

	– guramaçylyk: önümçiligi guramagyň we dolandyrmagyň täze görnüşlerini we usullaryny 
ornaşdyrmak, kiçi we orta telekeçilik kärhanalaryny ösdürmegiň strategiýasyny we taktikasyny 
işläp taýýarlamak, olaryň bäsleşige ukyplylygynyň derejesini ýokarlandyrmak;

	– serişdeler: zähmet, maddy, maliýe, intellektual we maglumat serişdelerini maksatlaýyn 
we has netijeli ulanmak;

	– durmuş: jemgyýete zerur bolan önümleri öndürmek, hyzmatlary etmek, täze iş 
orunlaryny döretmek;

	– şahsyýet: telekeçiniň ýerine ýetirýän işinden lezzet almagy arkaly indiwidum hökmünde 
şahsy maksadyna ýetmegini gazanmak.

Çözgüt – kiçi we orta telekeçilik kärhanalarynyň dolandyryş ulgamynyň esasy, mümkin 
bolan birnäçe hereketleriň iň gowy hem-de amatly usulyny saýlamak. Şeýle çözgüt 
önümçiligiň şertlerine laýyk gelmelidir, iş üçin ýerlikli we kabul ederlikli bolmalydyr, şeýle 
hem töwekgelçiligiň iň pes derejesini we taslamanyň netijeliligini üpjün etmelidir. Amatly 
çözgüt – bu telekeçiniň öz zähmetiniň esasy netijesine ýetmegidir.

Häzirki zaman ykdysady-önümçilik, hukuk we zähmet gatnaşyklary şertlerinde kiçi 
hem-de orta telekeçilik kärhanalarynyň alyp barýan dolandyryş syýasatynda täzeçil hem-de 
öňdebaryjy usullaryň ornaşdyrylmagyna aýratyn üns berilmegi tebigy ýagdaýdyr. Şunuň 
bilen baglylykda, dolandyryş hasaba alnyşynyň gurluşy buhgalterçilik hasaba alnyşynda 
düýp maglumatlaryň öz wagtynda, üznüksiz we yzygiderli jemlenilmegini hem-de önümçilik 
birliklerinde harajatlaryň maksada laýyklygyna gözegçilik etmekligi nazarlaýar.

Kiçi we orta telekeçilik kärhanalarynda dolandyryş hasaba alnyşynyň netijeli ýola 
goýulmagy kärhananyň maliýe ýagdaýyny jikme-jik öwrenmäge, maýalyk serişdelerini dürs 
bahalandyrmaga, ulanylmadyk serişde gorlaryny hasaba almakda netijeli we dogry çözgütleri 
kabul etmäge ýardam edýär [4, 3 s.].

Kiçi we orta telekeçiligiň garaşsyz ykdysady modeliniň seljermesi:

Kiçi we orta 
telekeçiligiň oňyn 

taraplary

Kiçi we orta telekeçiligiň oňyn 
däl taraplary

Kiçi we orta telekeçiligiň 
mümkinçilikleri

Kiçi we orta 
telekeçiligiň 

ýetmezçilikleri

1 Uly bolmadyk 
başdaky maýa Çäklendirilen (ýerli) bazar “Uly” telekeçilige çenli 

ösüş Çalt ýapylmagy

2 Ýokary 
netijelilik

Çäklendirilen ösüş 
mümkinçilikleri Deňagramly ösüş “Soňky” ösüşe çalt 

ýetilmegi

3 Çeýelik Bazar şertleriniň üýtgemegine 
garaşsyz bolmak

“Öz” bazaryňda 
çydamlylyk

Bäsdeşiň ýeňillikli 
aralaşmagy

4 Özbaşdaklyk Täsir ediji goldawyň ýok 
bolmagy

Döredijilik başarnygyndan 
doly peýdalanmak

“Hemmeden güýçli” 
derejä synanyşmagyň 
gowşak guralanlygy

Ýurdumyz milli ykdysadyýetimiziň hereketlendiriji güýçlerinden biri bolan telekeçiligi 
hemmetaraplaýyn goldaýar. Kiçi we orta telekeçiligiň üstünlikli işlemegi, ykdysady ösüşe, 
durmuş taýdan kämilleşmäge ýardam edýän bazar ykdysadyýetiniň möhüm bölegi hökmünde 
hereket etmegi üçin amatly şertleriň döredilmegine gönükdirilen döwlet syýasatynyň hukuk 
esaslaryny kemala getirmek hem-de öňe ilerletmek “Kiçi we orta telekeçiligi döwlet tarapyndan 
goldamak hakyndaky” Türkmenistanyň Kanunynyň maksatlary bolup durýar.

Bu ugurda dolandyryş ulgamyny ösdürmek, kiçi we orta telekeçilik kärhanalarynda 
çykdajylary hem-de girdejileri seljermek babatynda nazary teklipleri ösdürmeklige gönükdirilen 
şu binýatlaýyn şertler we talaplar öňe sürülýär, ýagny:

•	 edara-kärhanalaryň ýolbaşçylarynda bu mesele babatynda düýpli öňegidişlik gazanmaga 
höwesiň we gyzyklanmanyň bolmagy;

•	 işgärleriň ýokary derejede hünär taýýarlygynyň üpjün edilmegi;
•	 kärhananyň düzümleriniň alyp barýan işini özara utgaşdyrmagyň usulyýetiniň işlenip 

taýýarlanmagy;
•	 döwrebap maglumat ulgamy we kiberhowpsuzlyk bilen üpjün edilmegi;
•	 döwrebap buhgalterçilik hasaba alnyşyň we dolandyryş ulgamynyň kemala getirilmegi 

hem-de ösdürilmegi;
•	 harytlaryň we hyzmatlaryň netijeli hereketiniň hem-de logistikanyň üpjün edilmegi;
•	 buhgalterçilik hasaba alnyşyň we dolandyryş hasaba alnyşynyň öňdebaryjy maglumat 

tehnologiýalary esasynda awtomatlaşdyrmagy.
Şeýlelikde, ýurdumyzda kiçi hem-de orta telekeçilik kärhanalarynda dolandyryş hasaba 

alnyşyny döwrebap programma üpjünçiligi we iň täze maglumat tehnologiýalary bilen üpjün 
etmek, olary ýerlikli ornaşdyrmak hem-de netijeli peýdalanmak boýunça giň mümkinçilikler 
döredilýär. Ýokarda beýan edilen şertleriň we talaplaryň iş ýüzünde ornaşdyrylmagy kiçi 
hem-de orta telekeçilik kärhanalarynda dolandyryş hasaba alnyşy ulgamyny döwrebap 
derejede ösdürmäge ýardam berer.

Türkmenistanyň Prezidentiniň ýanyndaky  
Döwlet gullugy akademiýasy,

Türkmen döwlet maliýe instituty

Kabul edilen wagty:
2023-nji ýylyň
15-nji dekabry

O. Muhammetgeldyeva,  O. Cherkezova,  K. Hummayev

REQUIREMENTS  FOR  THE  DEVELOPMENT  OF  A  MANAGEMENT  SYSTEM  
AT  SMALL  AND  MEDIUM  ENTERPRISES

In the country, small and medium-sized entrepreneuring are provided with modern software and the 
latest information technologies for management accounting, and ample opportunities have been created for 
their proper implementation and effective use.

Effective management accounting at small and medium-sized enterprises helps to study in detail the 
financial position of the enterprise, correctly assess capital resources, and make effective decisions on 
accounting for unused cash reserves.

O. Мухамметгельдыева,  О. Черкезова,  К. Хуммаев

ТРЕБОВАНИЯ  К  РАЗРАБОТКЕ  СИСТЕМЫ  УПРАВЛЕНИЯ  НА  МАЛЫХ  
И  СРЕДНИХ  ПРЕДПРИНИМАТЕЛЬСКИХ  ПРЕДПРИЯТИЯХ

В стране предприятия малого и среднего бизнеса обеспечены современным программным 
обеспечением и новейшими информационными технологиями управленческого учета, созданы широкие 
возможности для их надлежащего внедрения и эффективного использования.

Эффективная постановка управленческого учета на предприятиях малого и среднего бизнеса 
помогает детально изучить финансовое положение предприятия, правильно оценить капитальные 
ресурсы, принять эффективные решения по учету неиспользованных резервов денежных средств.

YLYM  WE  TEHNOLOGIÝA  TÄZELIKLERI

GARAŇKYLYKDA  GÖRMÄGE  KÖMEK  EDER

Amerikanyň Birleşen Ştatlarynyň Miçigan uniwersitetiniň alymlary garaňkylykda 

görmäge mümkinçilik berýän ykjam äýnekleri işläp taýýarladylar. Elektronlary gaýtarýan 

we fotonlary görünýän yşyga öwürýän OLED (organiki ýagtylyk diodly) äýneklerine 

oturdylan datçik adamyň saçyndan hem inçe ýakyn infragyzyl şöhläni görner ýaly edýär. 

Datçik 5 gatdan ybarat bolup, her bir düşen elektrony 5 fotona öwürýär. Bu OLED 

enjamy öňkülerden has ýeňildir. Ol görünýän yşygy 100 esseden hem köp güýçlendirýär. 

Alymlar täze enjamy has kämilleşdirip, yşygy öňküsinden hem güýçlendirip boljakdygyny 

belleýärler.

PAGTAÇYLYKDA  EKIŞ  DÖWRÜNDE  GEÇIRILÝÄN  
IŞLERI  ESASLANDYRMAK

Berkarar döwletiň täze eýýamynyň Galkynyşy döwründe daýhanlaryň tehniki üpjünçiligini 
gowulandyrmak maksady bilen, daşary ýurtlardan kuwwatly, öndürijiligi ýokary traktorlardyr 
oba hojalyk gurallary yzygiderli satyn alynýar. Hormatly Prezidentimiziň oba hojalyk 
önümçiligine täze tehnologiýalary ornaşdyrmak baradaky görkezmelerinden ugur alnyp, 
S. A. Nyýazow adyndaky Türkmen oba hojalyk uniwersitetiniň Okuw-tejribe hojalygynda 
pagtaçylykda ekiş döwründe geçirilýän işleri esaslandyrmak, kombinirlenen agregatlary 
ulanmak boýunça ylmy işler alnyp barylýar.

Pagtaçylykda ekiş döwründe geçirilýän işleri esaslandyrmakda suwarymly ekerançylygyň 
şertlerinde ýeri işläp bejermek: esasy işläp bejermek (güýzki), ekişden öňki (ýazky) we ösüş 
döwründäki hatarara bejergilerden ybaratdyr.

Topragy bejermegiň esasy ulgamyna aşakdakylar girýär:
a)	hasyly ýygylan meýdanlarda galan ösümlik galyndylaryny aýyrmak, pagta meýdan

laryndaky galan gowaça çöpüni mehanizmleşdirip aýyrmak we ýeri ýumşatmak işler;
b)	başga ekinler ekilen ýerlerde şüdügär sürümini, güýz sürümini geçirmek;
ç) ekişiň öň ýanyndaky topragy işläp bejermäge tekizleýji dyrmaklama, ownuk kesekli 

topragy emele getirmek üçin ýerleri ýumşatmak degişlidir. Hatarara bejergi topragy 
ýumşatmakdan, suwaryş joýalaryny çekmek bilen mineral dökünleri we gerbisidleri dökmekden 
ybaratdyr.

Ekerançylykda mehanizasiýany giňden ulanmagyň netijesinde, soňky ýyllarda topragyň 
dykyzlandyrylyşyny öwrenmäge üns güýçlendi. Topragyň dykyzlanmagyna garşy göreşmek 
meýdanda hereket edýän agregatyň geçim sanyny minimuma çenli azaltmaga alyp barýar.

Topragyň dykyzlanmagynyň ýüze çykyşy we oňa garşy göreş çäreleri birnäçe böleklere 
bölünýär, ýagny:

	– tebigy hadysalar we gelip çykyşy boýunça topragyň dykyzlanmagynyň tebigy emele 
gelmegi we oňa garşy göreş alnyp barlyşy;

	– ekişden öňki topragy işläp bejermegiň netijesinde, ekiş döwri we ondan soňky hasyl 
ýygnalýan wagty ýüze çykýan topragyň dykyzlanmagy hem-de oňa garşy göreş çäreleri;

	– maşynyň konstruksiýasyny gowulandyrmagyň netijesinde topragyň dykyzlanmagyna 
garşy göreş çäreleri.

Topragyň dykyzlanmagyna garşy çäreleriň esasysy topragyň amatly ýumşaklyk derejesinde 
ony işläp bejermekdir. Belli bolşy ýaly, gury toprak çygly ýagdaýdakysyna garanyňda az 
derejede dykyzlanýar.

Mehanizmleriň ýöreýiş ulgamy tarapyndan topragyň dykyzlanmagynyň öňüni almak 
üçin ekişden öňki we soňky topragy işläp bejermek boýunça işleri amatly agrotehnikanyň 
talaplaryna laýyklykda, belli wagtlarda geçirmek maslahat berilýär [2, 364 s.].

Ekiş döwründe gowaçany kombinirlenen agregatyň kömegi bilen ekeniňde, ekişiň hilini 
kesgitleýän esasy görkezijiler bolup ekişiň çuňlugy hem-de tohumyň göni çyzykly ugurdan 
iki tarapa gyşarmasydyr.

Agregatyň meýdandaky iş tizligini we tohumyň gyşarmasynyň optimal ululyklaryny 
tapmak üçin meýdan şertlerinde birnäçe synag geçirildi. Synaglaryň sany talap edilýän norma 
gabat gelýär.

Alnan synag maglumatlary hil görkezijileriniň kanunalaýyk paýlanyşynyň we olaryň 
mukdar häsiýetnamalarynyň, şeýle hem çäkli hil görkezijileriniň ululyklaryny kesgitlemek 
üçin işlendi. Hemmetaraplaýyn seljermelerden soň, pagta agregatlarynyň hil görkezijileri 
boýunça talap edilýän iş tizligi ýüze çykaryldy.

Alnan gözlegleriň netijeleri (1-nji tablisada we 1-nji suratda getirildi). Bu maglumatlaryň 
esasynda, pagta ekiji agregatlaryň çäkleniş tizlikleri tassyklandy.

1-nji tablisa

Kombinirlenen ekiş agregatynyň tohumy ýerleşdiriş çuňlugynyň tötänleýin-statistik bahalandyrylyşy

Ekiş agregaty V, m/s m, mm б, mm D, mm

MTZ-80X+CXУ-
4+KXУ-4+ПГС-4

1,54
1,88
2,26
2,64

56,0
54,0
60,0
57,0

11,1
9,4
11,5
9,3

123,21
88,36
132,25
86,49

Tohumyň toprakda ýerleşdiriliş çuňlugyny ± 10 mm çäkde üpjün edýär. Işlenýän III, IV 
we V geçirijilerde (1,36...2,21 m/s) ekiji agregatyň tohumy toprakda ýerleşiş çuňlugy boýunça 
kada laýyklykda orta kwadrat gyşarmalaryna laýyklykda 5,5...6,3 mm hem-de wariasiýanyň 
koeffisiýenti 0,11...0,14 deň. Şunlukda, tohumyň toprakda ýerleşiş deňdälligi 0,64...0,84-e deň.

1 tizlik 2 tizlik 3 tizlik 4 tizlik

V
m
b
D

1-nji surat. Kombinirlenen ekiş agregatynyň tohumy ýerleşdiriş çuňlugy

Topragyň dykyzlanmagyny azaltmak üçin hatarara bejergide, şüdügär sürümlerinde 
topragy işläp bejerýän gurallaryň geçiş sanyny azaltmaly. Şeýle hem haşal otlary aýyrmak 
üçin gerbisidleri ulanmak maslahat berilýär.

2-nji surat. Kombinirlenen ekiş agregatynyň başlangyç iş ýagdaýy

Tohumyň toprakda ýerleşiş çuňlugynyň kanunalaýyklygyndan görnüşi ýaly, tohumyň 
toprakda ýerleşişi rugsat berilýän çäklerde saklanýar [3, 280 s.].

1-nji we 2-nji tablisalarda getirilen maglumatlara görä, kombinirlenen ekiş agregatynyň 
tizlik kadalary 1,36...2,21 m/s we agregatyň hereketiniň ugruna tohumyň gyşarmasy 
agrotehnikanyň talaplaryna laýyk gelýär. Kombinirlenen ekiş agregaty bilen gerekli mineral 
dökün dökülmän, awy sepilýär.

2-nji tablisa

Gowaça ekişiniň çuňlugy we joýa çekmek  
“Claas Axos-340” traktoryna tirkelen “Gaspardo” takyk ekiji agregat

V, m/c m, mm б, mm D, mm2

Ekişiň çuňlugy
0,49
0,85
1,46
1,78
2,12

147
146
133
121
112

35
47
35
21
23

1220
2200
1220
440
530

Joýa çekmek
0,49
0,85
1,46
1,78
2,12

198
187
182
173
160

57
55
40
32
31

3240
2750
1600
1020
960

Gowaça ösdürip ýetişdirilende tehnologik operasiýalar şol bir meýdanda birnäçe gezek 
geçirilýär. Bu bolsa topragy dykyzlandyrýar hem-de özüni ödemeýär.

Şeýlelikde, ekiş döwründe ulanylýan agregatlaryň amatly geçim sanlaryny esaslandyrmak 
we tassyklamak esasy işleriň biri bolup, geçim sany azaldygyça, energiýa-ýangyç tygşytlanýar, 
metal dolgunlygy peselýär we onuň topraga zyýanly täsiri azalýar.

S. A. Nyýazow adyndaky  
Türkmen oba hojalyk uniwersiteti

Kabul edilen wagty:
2024-nji ýylyň

12-nji iýuly

R. Atayev,  M. Gylyjova

JUSIFICATION  OF  WORKS  OF  COTTON  SOWING  SEASON

The results of studies on the use of the combined operations of the cotton-sowing period are given.
By reduction of technological runs through the cotton field with the use of the combined pre-sowing 

units, the number of runs significantly reduced, during the sowing season as well as metal consumption, fuel 
consumption and labor costs respectively decreased, and productivity increased.

Р. Атаев,  М. Гылыджова

ОБОСНОВАТЕЛЬНО  ПРОВОДИТЬ  РАБОТУ  ПОСЕВНОГО  
ПЕРИОДА  ХЛОПЧАТНИКА

Приводятся результаты исследований использования совмещенных операций посевного периода 
хлопчатника.

Путем сокращения технологических проходов по хлопковому полю с использованием 
комбинированных предпосевных агрегатов существенно сократилось число проходов за посевной 
период и соответственно снизились металлоемкость, расход топлива и затраты труда, повысилась 
производительность.

YLYM  WE  TEHNOLOGIÝA  TÄZELIKLERI

EMELI  AŇLY  SMARTFONLAR

“Apple” kompaniýasynyň ýakynda alyjylara hödürlän “iPhone 16” smartfonlary 

birwagtda birnäçe kämil sypatlara eýedigi bilen tapawutlanýar. “Apple lntelligence” 

smartfonynyň esasy aýratynlygy onuň emeli aňa eýedigindedir. Onuň akylly kameralary 

obýektleri tanap, ulanyjylara daş-töweregindäki zatlar barada doly maglumat almaga 

mümkinçilik berýär. Munuň üçin kamerany olara gönükdirmek ýeterlikdir. Täze modeliň 

“A18” prosessory öňki görnüşleriňki bilen deňeşdirilende, energiýany 35 göterim az 

sarp edýär. “iPhone 16” we “iPhone 16 Plus” modelleri degişlilikde 6,1 we 6,7 dýuýmly 

“OLED” ekranlaryna eýedir.

A. Mokrousow,  D. Mämmedow

BETONLARY  KADALAŞDYRMAGYŇ  TERTIBI

Ýurdumyzda Garaşsyzlyk ýyllarynda, häzirki zaman tehnologiýalary ornaşdyrylan üç 
sany uly zawod gurlup, ulanylmaga berildi. Olar Bäherden etrabyndaky (Keletede ýerleşýän) 
sement zawody, Balkanabatdaky (Jebelde ýerleşýän) sement zawody we Lebap welaýatynyň 
Köýtendag etrabynda ýerleşýän sement zawodlarydyr. Bu zawodlaryň her birinde, ýylda 
1–2 mln t. sement öndürmäge niýetlenendir [1].

Hili we niýetlenilişi boýunça betonlar onlarça görnüşe bölünýärler. Olary talaba laýyk 
ulanmak üçin, bu önümleriň tebigatyna we häsiýetlerine göz ýetirmek zerurdyr.

Bişirilmedik toýunlar, adamlaryň ilkinji ulanyp başlan mineral berkidijileridir. Biziň 
eýýamymyzdan 2000–3000 ýyl öň, ussalar hekdaşy, tebigy gips ýaly dag jynslaryny 
gyzdyryp, hek we gurluşyk gipsi ýaly berkidijileri almagy başarypdyrlar. Ol berkidijileriň 
çyglylyga durnuksyzlygy, gadymy gurluşykçylaryň mümkinçiliklerini çäklendiripdir. Wagtyň 
geçmegi bilen, dürli garyndylyary ulanmak arkaly, hekiň suwa durnuklylygyny artdyrmagy 
öwrenipdirler. Bu maksatlar üçin Gadymy Rimde gowşak wulkan jynslaryny, Russiýada bolsa 
ýakylan toýny ulanyp, gidrawlik sementleri taýýarlapdyrlar [3].

Organiki däl berkidiji maddalar – bu suw bilen garylanda süýgeşik massany (geli) emele 
getirip, wagtyň geçmegi bilen gatap, emeli daşa öwrülýän külke mineral materiallardyr. Daş 
görnüşini eýelände, berkidiji madda, öz içindäki çagyllary we çägeleri hem baglaşdyryp 
berkidýär. Berkidiji maddalaryň bu häsiýetleri betonlaryň, silikat kerpiçleriniň, asbest-sement 
we beýleki bişirilmän taýýarlanylýan materiallaryň önümçiliginde ulanylýar.

Inženerçilik desgalarynyň ulanylyşy döwründe, beton daşky gurşawyň dürli täsirlerine 
sezewar bolmagy mümkindir, ýagny duzly topraklaryň täsiri, sulfatly suwlar, arassa suwlar, 
himiki işjeň maddalaryň gurşawy, ýokary temperaturada işleýän beton we ş.m. Agressiw 
täsire durnukly dolduryjy saýlamak bolýar, ýöne sement daşynyň durnuklylygyny gazanmak 
has kyn.

Portlandsementiň gatamagy uzak möhletli we çylşyrymly fiziki-himiki proses bolup, 
berkidijiniň her bir görnüşi üçin onuň gatamagynyň şertleriniň kesgitli parametrleri bolýar [2]. 
Olar sementiň gatamagynyň kinetikasy, temperaturasy we çyglylygydyr. Portlandsementiň 
ortaça mineralogik düzümi:

(3CaO ∙ SiO2) – 55-65% üçkalsili silikat;
(2CaO ∙ SiO2) – 20-25% ikikalsili silikat;
(3CaO ∙ Al2O3) – 5-10% üçkalsili alýuminat;
(4CaO ∙ Al2O3 ∙ Fe2 O3) – 10-15% dörtkalsili alýumoferrit [6].
Bulardan başga-da kalsiniň (CaO), magniniň (MgO), natriniň (Na2O), kaliniň (K2O), 

kükürdiň (SO3) oksidleri az mukdarda gabat gelýärler. Olar zyýanly minerallar. CaO-nyň we 

MgO-nyň mukdary 5%-den ýokary bolan-da, olaryň gidratlaşmagy, betonyň çişip döwülmegine 
getirip bilýär.

Beton konstruksiýalarynyň berkligini üpjün edýän minerallar alit (C3 S) we belit (C2 S). 
Bu himiki birleşmelere üçkalsili hem-de ikikalsili silikatlar diýilmegi şertlidir. Sebäbi olaryň 
düzümi örän çylşyrymly bolup, alit we belit diýlip atlandyrylmagy dogry bolýar. Kalsiý 
alýuminatlary hem-de alýumoferritleri sementiň hilini örän peseldýärler. Düzüminde Al2O3 
we Fe2O3 bolan toýunly komponentleriň klinkeriň çig mallaryna goşulmagynyň sebäbi, olar 
klinkeriň taýýarlanylýan temperaturasyny peseltmäge mümkinçilik berýärler.

Sement daşy, sementiň gidratlaşmagynyň gel (amorf) we kristal önümlerinden hem-de 
klinkeriň gidratlaşmadyk köp sanly garyndylaryndan ybarat [5]. Gidrosilikatlar, esasan, gel 
görnüşinde gataýarlar, kalsiý gidroksidi bolsa, iri kristallary emele getirýär. Şeýle utgaşdyrylan 
gurluşy, sement daşynyň beýleki materiallardan tapawutly häsiýetlerini kesgitleýär. Mysal 
üçin, gel düzüjileri sebäpli, betonyň göwrüminiň howada girmegi, howada çişmegi, ýüklenen 
ýagdaýynda işleýşiniň aýratynlyklary we beýleki käbir häsiýetleri ýüze çykýar [2].

Goýberilýän önümleriň ugradyjy resminamalary we ýazgylary arkaly olaryň niýetlenilişine 
hem-de hiline baha bermek bolýar. Betonlaryň esasy häsiýetleri hökmünde gysylmaga 
we egrelmäge berkligi boýunça häsiýetnamalar göz öňünde tutulýar. TDS-de olaryň hil 
häsiýetnamalaryny, klasy ýa-da marka berkligi boýunça, iki görnüşiň haýsy hen bolsa birinde 
aňlatmaga rugsat berilýär. Şol sebäpli ýaş hünärmenler üçin olary tapawutlandyrmakda käbir 
kynçylyklaryň ýüze çykmagy mümkin.

Bu aňlatmalaryň aýratynlyklarynyň üstünde durup geçeleiň:
1). TDS boýunça betonlaryň hiliniň esasy görkezijisi, 15 sm gapyrgasy bolan nusga-kublaryň 

bir okda gysylmagyndaky berklik çäginiň B klaslar boýunça bölünmegi, ýa-da 15 x 30 sm 
ölçegdäki silindr nusganyň gysylmaga berklik çägine baglylykda, C klaslar boýunça bölünmegi 
boýunça kesgitlenilýär. Bu iki klasyň görkezijileri standart boýunça kepillik üpjünçiligi bilen 
kabul edilýär. Beton kublarynyň gysylmaga berkligi boýunça 19 klasy kesgitlemek bolýar 
we Mpa-da aňladylýar (B 1-den B 60-a, C 0,8-den C 55-e çenli).

2). Betonyň markasy gysylmaga berkliginiň ortaça görkezijileri 
boýunça kadalaşdyrylýar: M50, 75, 100, 150, 200, 250, 300, 
350, 400, 500, 600, 700 we 800. Betonlaryň markalary kg/sm2 
aňladylýar: 15-den (öýjükli betonlarda) 600-e (agyr betonlarda) 
çenli, käte, ondan hem ýokary bolup bilýär. Öň belleýşimiz ýaly, 
esasy görkeziji hökmünde klaslar ulanylýar, ýöne markalary 
ulanmaga hem rugsat berilýär.

Berklik görkezijilerinden başga, betonyň doňaklyga (1-nji surat), 
gyzgynlyga (2-nji surat) durnuklylygy boýunça we suw geçirmezligi 
boýunça markalary kesgitlenilýär.

Betonyň doňaklyga durnuklylygy boýunça markalary: F 50, 75, 
100, 150, 200, 300, 400, 500. Markada görkezilen siklleriň sany 
boýunça -15– = 20°С we +15 – +20°С temperaturada berkligini 
15%-den köp peseldýän betonlar markasyna gabat gelmedi diýlip 
hasaplanylýar.

Betonyň suw geçirmezlik häsiýeti boýunça markalary: W2, 
W4, W6, W8, W10, W12. Betonyň suw geçirmezligi, galyňlygy 

1-nji surat. Nusgalaryň 
doňaklyga durnuklylygynyň 

barlaglary

15 sm bolan silindr görnüşli nusga 2∙105-den 12∙105 Pa aralykdaky gidrostatik basyş bilen 
täsir edilip barlanylýar [4].

Niýetlenilişi boýunça betonlar konstruksion, gidrotehnik, ýol betonlary, ýörite betonlar 
we ş.m. görnüşlere bölünýärler.

Portlandsementiň berkligi gysylmaga we egrelmäge garşylygy bilen häsiýetlendirilýär. 
Egrelmäge berklik boýunça synaglar, sement bilen çägäniň 1:3 gatnaşygyndan, sement/suw 
0,4 gatnaşygyndan taýýarlanan, 28 günüň dowamynda 20°C töweregindäki temperaturada, 
çygly gurşawda saklanan betonyň 4 x 4 x 16 sm ölçegli nusgalyk balkajygyny egreldip döwmek 
arkaly geçirilýär. Soňra döwlen ýarty bölekler, gysylmaga garşylygynyň synaglary üçin 
ulanylýar (3-nji surat).

2-nji surat. Nusgalaryň gyzgyna 
durnuklylygynyň barlaglary

3-nji surat. Barlag üçin taýýarlanylýan nusgalar

Nusgalaryň egrelme boýunça berklik çägi şu formula boýunça hasaplanylýar:

Regr = 3 Fl/2 bh2 (MPa),

bu ýerde F – weýran edýän güýç;
l – diregleriň aralygy, l = 10 sm;
b we h – degişlilikde nusganyň ini we beýikligi, b = h = 4 sm.
Nusgalaryň egrelmäge berklik boýunça çägi, üç sany nusgadan iki sany ýokary netijäniň 

orta arifmetik bahasy alynýar.
Nusgalaryň gysylmagy boýunça berklik çägi aşakdaky formula boýunça hasaplanylýar:

Rg = F/A (MPa),

bu ýerde F – weýran ediji güýç;
A – plastina bilen nusganyň degişýän üstüniň meýdany.
Nusgalaryň gysylmaga berklik boýunça çägi, alty sany nusgadan dört sany ýokary 

netijäniň orta arifmetik bahasy alynýar.
Ýurdumyzda gurluşyk gipsiniň önümçiligi barha artdyrylýar. Gurluşyk gipsinden kadaly 

goýulykdaky gel almak üçin massasyna görä 50–70%, önümçilik şertlerinde oňaýly ýerlemek 
üçin 60–80% suw talap edilýär. Gataýan wagty boýunça çalt gataýan gips (başlanmagy 2 min, 
soňy 15 minuta çenli), kadaly gataýan gips (başlanmagy 6 min, soňy 30 minuta çenli) we 
haýal gataýan gips (başlanmagy 20 min, soňy kesgitlenmedik) tapawutlandyrylýar. Nusgalar 
taýýarlanylandan soň, 1,5 sagatdan berklik çägi boýunça 12 marka boýunça bölünýär: G-2, 
G-3, G-4, G-5, G-6, G-7, G-10, G-13, G-16, G-19, G-22, G-25 (sifrler MPa-da aşaky çägini 
aňladýar) çenli.

1-nji tablisa
Portlandsementiň markalary boýunça berkligi.

Sementiň 
markasy

Berkligi, MPa

gysylmaga egrelmäge

300 30 4,5

400 40 5,5

500 50 6,0

600 60 6,5

Şeýlelikde, ýurdumyzda ulanylýan gurluşyk materiallarynyň we önümleriniň hili boýunça 
synplandyrylyşyny içgin öwrenip, gurulýan binalaryň hem-de desgalaryň düzüm bölegindäki 
ýüzlerçe komponentleri, özüniň niýetlenilişine görä, standartlarda bildirilýän talaplara 
laýyklykda ulanmak zerurdyr.

Türkmenistanyň Inžener-tehniki  
we ulag kommunikasiýalary  

instituty

Kabul edilen wagty:
2024-nji ýylyň

31-nji maýy

A. Mokrousov,  D. Mammedov

THE  PROCEDURE  FOR  REGULATING  CONCRETE

The strength characteristics of cement and concrete are expressed by the tensile strength of standard 
samples after hardening. Concrete is divided into grades and according to water resistance, which is of 
particular importance when, under operating conditions, concrete is subject to prolonged contact with the 
aquatic environment.

А. Мокроусов,  Д. Маммедов

ПОРЯДОК  РЕГУЛИРОВАНИЯ  БЕТОНОВ

Прочностная характеристика цемента и бетона выражается пределом прочности при растяжении 
стандартных образцов после их твердения. Бетон разделяют на марки и по водонепроницаемости, что 
имеет особое значение, когда в эксплуатационных условиях бетон подвержен длительному контакту 
с водной средой.



84

ÝAŞLARYŇ  YLMY  WE  TEHNIKASY
SCIENCE  AND  TECHNOLOGY  OF  YOUTH

НАУКА  И  ТЕХНИКА  МОЛОДЁЖИ

№ 4 	  2024

B. Muradow,  D. Kulyýew

HOWANYŇ  ÜÝTGEÝŞINIŇ  DEREJESINI  DERŇEMEKDE  
SANLY  TEHNOLOGIÝALAR

Ýurdumyzda 2020-nji ýylyň 4-nji dekabrynda kabul edilen “Takyk we tebigy ylmy ugurly 
dersleriň okadylyşyny kämilleşdirmegiň Konsepsiýasyna” [1, 1-2 ss.] laýyklykda matematika, 
fizika, himiýa, biologiýa, informatika we ekologiýa derslerini çuňlaşdyryp öwretmek boýunça 
önjeýli işler alnyp barylýar. Soňky wagtlarda kompýuter hem-de maglumat tehnologiýalarynyň 
ýokary depginler bilen ösmekligi we ylym-bilim ulgamyna düýpli aralaşmagy netijesinde 
ýokarda ady agzalan dersleri çuňlaşdyrylyp öwretmekde sanly tehnologiýalara, sanly 
derňewlere uly ähmiýet berilýär.

Halkara kadalara gabat gelýän ýurdumyzda tebigaty goramak we tebigatdan peýdalanmak 
babatda: “Tebigaty goramak hakynda”, “Ozon gatlagyny goramak hakynda”, “Agyz suwy 
hakynda”, “Balyk tutmak we suwuň biologik serişdelerini gorap saklamak hakynda”, 
“Galyndylar hakynda”, “Öri meýdanlary hakynda”, “Ösümlikleri goramak hakynda”, “Medeni 
ösümlikleriň genetiki gorlaryny ýygnamak, saklamak we rejeli peýdalanmak hakynda”, 
“Aýratyn goralýan tebigy ýerler hakynda”, “Ösümlik dünýäsi hakynda”, “Haýwanat dünýäsi 
hakynda”, “Ekologiýa seljermesi hakynda”, “Atmosfera howasyny goramak hakynda” kanunlar, 
şeýle hem Türkmenistanyň Tokaý kodeksi we Suw kodeksi ýaly birnäçe kadalaşdyryjy 
hukuk namalar kabul edildi [2, 1-2 ss.]. Belli bolşy ýaly, halkara derejedäki ylalaşyklar gözel 
tebigatymyzdan tygşytly peýdalanmaga we geljekki nesillere ekologiýa taýdan arassa gurşawy 
ýadygär galdyrmaga uly goldaw berýär [3, 301-302 ss.].

Häzirki döwürde ekologiýada, daşky gurşawy goramakda döreýän meseleleriň has-da 
çylşyrymlaşýandygyny nazara almak bilen ol meseleleri düýpli, ylmy esasda öwrenmek, 
olary sanly derňemek zerur bolup durýar [6, 61-62 ss.]. Meseleleri ylmy esasda derňemekde 
giňden ulanylýan usullaryň biri hem “Hasaplaýyş eksperimenti” usulydyr [5, 38-39 ss.]. Bu 
usul arkaly ekologik meseleler derňelende esas hökmünde alynýan düşünjeleriň biri hem, 
öwrenilýän tebigy hadysanyň matematiki modelini düzmek we ony sanly derňemek bolup 
durýar.

Makalada temperatura, ýel, ygal bilen baglanyşykly (Lebap welaýatynyň mysalynda) 
ekologik modelleriň birnäçesine seredilýär we olara degişli sanly derňew işleri geçirilýär. Sanly 
derňewlerde 2000–2023-nji ýyllarda Lebap welaýatynda temperaturanyň, ýeliň, ygallaryň 
özgeriş ýagdaýlary seljerilýär (1-nji tablisa). Öwrenilýän hadysalaryň üýtgeýiş grafikleri 
berilýär we olary häsiýetlendirmek, häsiýetli aýratynlyklaryny ýüze çykarmak maksady bilen ol 
hadysalaryň matematiki modelleri esaslandyrylýar, hem-de durnukly algoritmlere esaslanmak 
bilen “С++” programmirleme dilinde kompýuter programmasy düzülip, alnan hasaplamalaryň 

netijeleri seljerilýär. Programma esaslanyp Lebap welaýatynda temperaturanyň, ýeliň, ygalyň 
üýtgeýşi we olaryň özara baglanyşygy soňky 50 ýylyň dowamynda öwrenilip, hakykata has 
golaý netijeler çykarylýar, şeýle hem geljek ýyllara degişli çaklamalar kesgitlenilýär.

1-nji tablisa
Temperaturanyň ýokarlanmagynyň ýyllar boýunça üýtgeýşi

Temperaturanyň ýokarlanmagynyň ýyllar boýunça üýtgeýşi

Ýokarky tablisadan görnüşi ýaly temperaturanyň soňky 24 ýylyň içinde ýokarlanmak 
tendensiýasyna eýedigi görünýär. Ony aşakdaky grafikde hem görmek bolýar (1-nji surat).

1-nji surat. Temperaturanyň ýokarlanmagynyň ýyllar boýunça üýtgeýşi

2-nji surat. Temperaturanyň peselmeginiň ýyllar boýunça üýtgeýşi

Aşakdaky suratda bolsa ýyllar boýunça sowuk günler barada maglumatlar getirilýär 
(2-nji surat). Ol maglumatlardan görnüşi ýaly soňky 24 ýylda sowuk günleriň üýtgeýşi belli 
bir kanuna (artmak, kemelmek), tendensiýa eýe däl. Iň sowuk ýyl, 2008-de, -30 gradus bolup, 
iň yssy ýa-da iň ygally ýyl bilen gabat gelmeýär. 2008-nji ýyl soňky 24 ýylyň içinde ygalyň 
iň az düşen ýyly boldy (1-nji diagramma).

Şeýle hem ygalyň ýyllar boýunça üýtgeýşini diagramma arkaly hem görkezmek mümkin 
(1-nji diagramma).

1-nji diagramma. Ygalyň ýyllar boýunça üýtgeýşi

Ýeliň üýtgeýşi soňky ýyllarda az tapawutlanýar.
Temperatura, ýel, ygal bilen baglanyşykly düşünjeleri öwrenmek üçin “С++” program

mirleme dilinde programma düzüldi.
“С++”-da düzülen programma arkaly temperaturanyň, ygalyň, şemalyň üýtgeýşi baradaky 

maglumatlary sanly derňäp indiki ýyllarda olaryň üýtgeýşi barada çaklamalary öňe sürmek 
mümkinçiligi döredi.

Temperaturanyň üýtgeýşi baradaky mesele ekologiýa ylmynda esasy mesele bolmak 
bilen ol tebigata düýpli täsir edýär [8, 180-181 ss.]. Howanyň temperaturasynyň güýçli yssy, 
güýçli sowuk bolmagy ýeriň ösümlik we haýwanat dünýäsine, onuň ýaşaýşyna, köpelişine 
bolan täsiri örän uludyr [9, 50-51 ss.]. Ekologiýa meseleleri adamzat ýaşaýşy bilen gös-göni 
baglanyşykly bolup durýar. Ekologiýa ylmy iň ýaş ylymlaryň biri bolmak bilen, soňky ýyllarda 
döreýän ekologik meseleleriň çylşyrymlaşýandygy sebäpli ol meseleleri nazary we amaly 
taýdan takyk derňemek zerurlygy döreýär. Sanly tehnologiýalaryň, sanly ulgamyň ylmy-amaly 
derňewlere çalt aralaşýandygyny göz öňünde tutmak bilen, bu ylmy işde ekologiýanyň howanyň 
temperaturasy, ýel we ygal ýaly meselelerini sanly derňemekde matematiki modelirlemegiň 
mümkinçilikleri açylyp görkezilýär.

Howanyň temperaturasynyň üýtgeýşi baradaky meseläni nazary taýdan derňemek üçin 
düzülýän matematiki model Nýutonyň kanunyna esaslanýar. Nýutonyň kanunyna görä 
temperaturanyň üýtgeýşi, temperaturanyň üýtgeýiş tizligi öňki we soňky temperaturalaryň 
tapawudyna proporsional üýtgeýär. Haýsy hem bolsa bir jisimiň temperaturasynyň üýtgeýşi 
barada aýdylanda, jisimiň temperaturasy ony gurşap alan sredanyň temperaturasyna laýyklykda 

kesgitlenýär. Ýagny, T – jisimiň temperaturasy, τ – üýtgeme wagty we t0 – sredanyň 
temperaturasy bolsa, onda sowamak prosesini

�
�

� �
T k T t
�

( )
0

görnüşde matematiki aňladyp bolýar [4, 60-64 ss.]. Bu ýerde k – proporsionallyk koeffisiýenti. 
t0 ululyga howanyň barlag geçirilmegiň başyndaky temperatura diýip kesgitlesek, onda 
howanyň üýtgemeginiň tizligini

	
�
�

� �
T k T ta

a b�
( ),  	 (1)

ýaly görkezmek bolar. Bu ýerde t0 howanyň başlangyç temperaturasy, Ta bolsa kesgitlenilýän, 
τ – wagtdan soňky howanyň temperaturasy.

2-nji tablisada 2000-nji ýyldan başlap 2023-nji ýyla çenli howanyň üýtgeýşiniň ýyllar 
boýunça orta, iň ýokary, iň aşaky bahalary getirilýär.

2-nji tablisa

Temperaturanyň orta bahasynyň ýyllar boýunça üýtgeýşi (bolan fakt bahalar)

Temperaturanyň orta bahasynyň ýyllar boýunça üýtgeýşi (bolan fakt bahalar)

Ýyllar 20
00

20
01

20
02

20
03

20
04

20
05

20
06

20
07

20
08

20
09

20
10

20
11

°C 23 24 23 22 24 23 24 23 23 23 24 23

Ýyllar 20
12

20
13

20
14

20
15

20
16

20
17

20
18

20
19

20
20

20
21

20
22

20
23

°C 23 24 23 23 24 23 23 24 23 25 25 25

Biz sanly derňewimizde 2000-nji ýylda temperaturanyň orta bahasyny başlangyç berlen 
deregine kabul edip, 2000-nji ýylyň soňky aýlarynda temperaturanyň ýokarlanmagynyň 
görkezijisini we şol derňew esasynda soňky ýyllardaky temperaturanyň üýtgeýşini derňeýäris. 
(1) deňlemäni

	
�
�

�
T

T T
kda

a b

� ,  	 (2)

görnüşde ýazalyň. (2) deňleme üýtgeýjileri bölünýän, birinji tertipli ady differensial deňleme 
bolýar. Ta = Ta (τ), (2) deňlemäniň umumy çözüwi bolup, ol

ln (Ta – Tb) = kτ + lnc

ln (Ta – Tb) – lnc = kτ

Ta – Tb = cekτ

	 Ta = Tb + cekτ, 	 (3)

ýaly kesgitlenilýär.

Hasaplamanyň başlangyç ýagdaýy deregine 2000-nji ýylyň orta temperaturasyny, ýagny 
Tb = 230 alýarys., τ wagt deregine 2001, 2002, ... , 2023 ululyklary alýarys. T = 2001 bahada 
Tb 2001-nji ýylyň orta temperaturasyny aňladýar. Onda

Ta = 23 + cekτ

τ = 0 bolanda, hasaplamanyň başlangyç ýagdaýynda, Ta = 350 alýarys.
T A ia i n
� �

� �
max ( ) ,
1

0
35  bu ýerde A(i)-ýyllar boýunça orta temperaturany aňladýan bir ölçegli 

massiw. Onda
28 = 23 + ce0; => c = 5 alynýar.

	 Ta = 23 + 5ekτ, 	 (4)
τ = 1 bolanda Ta = 25. Onda 25 = 23 + 5ekτ;

e kk = =
2

5

2

5
; ln  bolýar.

k – proporsionallyk koeffisiýentiniň kesgitlenen bahasyny ulanyp,

	
Ta � � �

�
�

�
�
�23 5
2

5

�

,  	 (5)

deňlik alynýar. (5)-nji algoritm boýunça programmirläp, biz 2023-nji ýyldan soňky ýyllar 
üçin hem orta bahalary kesgitlenildi.

(5)-nji formula arkaly Python dilinde düzülen programma esaslanyp.

import math
n = int (input("n sany girizin "))
tau = 0
while > 25:

n = (tau + 1)
Ta = (23+5*pow(2/5, tau))

print ("Ta = ", Ta)
3-nji tablisany almak bolar:

3-nji tablisa

Temperaturanyň orta bahasynyň ýyllar boýunça üýtgeýşi (prog. arkaly alnan bahalar)

Temperaturanyň orta bahasynyň ýyllar boýunça üýtgeýşi (prog, arkaly alnan bahalar)

Ýyllar 20
00

20
01

20
02

20
03

20
04

20
05

20
06

20
07

20
08

20
09

20
10

20
11

°C 28 26 24 23 24 23 24 23 23 23 24 23

Ýyllar 20
12

20
13

20
14

20
15

20
16

20
17

20
18

20
19

20
20

20
21

20
22

20
23

°C 23 24 23 23 24 23 23 24 23 25 25 25

NETIJE

1.	Ekologik meseleleri çözmekligiň analitiki we model usullary seljerildi.
2.	Dev C++, Python programmalaşdyrma dillerinde ekologik meseleleriň sanly derňewini 

almaklygyň programmasy düzüldi.

3.	Dev C++, Python programmalaşdyrma dillerinde düzülen programmanyň beren 
maglumatlary esasynda Microsoft Excel maksatnamasynda grafikler guruldy.

4.	Temperaturanyň üýtgemegi bilen baglanyşykly ylmy amaly derňewde öwrenilen modeliň 
çözüwlerine esaslanyp soňky 23 ýylda temperaturanyň orta bahasynyň ýokarlanýandygy 
anyklanyldy.

5.	Makalada alnan ylmy-amaly derňewleriň netijelerini Türkmenistanyň beýleki 
welaýatlarynyň howasynyň üýtgemeginiň fundamental derňewini geçirmekde ulanylyp bilner.

Seýitnazar Seýdi adyndaky  
Türkmen döwlet mugallymçylyk  

instituty

Kabul edilen wagty:
2024-nji ýylyň
5-nji ýanwary

B. Muradov,  D. Kuliyev

DIGITAL  TECHNOLOGIES  IN  ANALYZING  THE  EXTENT  OF  CLIMATE  CHANGE

In this article, data on temperature, wind and precipitation variability are studied through mathematical 
models to carry out numerical analysis of ecological problems. The numerical analysis is carried out on a 
computer using a program written in C++ based on stable algorithms, and the results are analyzed. The results 
are presented in tables and graphs.

Б. Мурадов,  Д. Кулиев

ЦИФРОВЫЕ  ТЕХНОЛОГИИ  В  АНАЛИЗЕ  МАСШТАБОВ  ИЗМЕНЕНИЯ  КЛИМАТА

В этой статье изучаются данные об изменчивости температуры, ветра и осадков с помощью 
математических моделей для проведения численного анализа экологических проблем. Численный анализ 
выполняется на компьютере с использованием программы, написанной на языке C++ основанной на 
стабильных алгоритмах и результаты анализируются. Результаты представлены в таблицах и графиках.

ÝAŞLARYŇ  YLMY  WE  TEHNIKASY
SCIENCE  AND  TECHNOLOGY  OF  YOUTH

НАУКА  И  ТЕХНИКА  МОЛОДЁЖИ

№ 4 	  2024

R. Magtymow

GÜNBATAR  TÜRKMENISTANYŇ  ÝODLY  WE  ÝODLY-BROMLY  
SUWLARYNYŇ  EMELE  GELIŞ  ŞERTLERI

Türkmenistanyň Prezidenti ýurdumyzyň gazyp alynýan baýlyklaryny ylmy taýdan giňden 
öwrenmekligi, pudagyň sazlaşykly ösmegi üçin dünýäniň iň öňdebaryjy tehnologiýalaryndan 
peýdalanyp, alynýan önümiň hilini artdyrmak bilen bäsleşige ukyply önümleriň mukdaryny 
köpeltmegi döwletimiziň ileri tutulýan ugurlarynyň biri hökmünde kesgitledi.

“Türkmenistanyň Prezidentiniň ýurdumyzy 2019–2025-nji ýyllarda durmuş ykdysady 
taýdan ösdürmegiň Maksatnamasynda” tehniki ýoduň öndürilişini 450 tonnadan 1030 tonna 
çenli artdyrmak göz öňünde tutulýar [1].

Günbatar Türkmenistanyň ýerasty senagat ýodly-bromly suwlarynyň emele geliş şertlerini, 
giňişlikde ýaýrawyny we gorlaryny kesgitlemek, olaryň gelejekde ulanmak mümkinçiliklerine 
geologik, gidrogeologik taýdan baha bermäge bu sebitde ýoduň önümçiligini artdyrmaga, 
ýagny ýody öndüriji kärhanalaryň sanyny köpletmäge, täze modul gurnamalaryny peýdalanmak 
arkaly ýoduň ýokary hilli markasynyň önümçiligini ýokarlandyrmaga, netijede döwletiň 
girdejisini köpeltmäge, galyberse-de ilaty goşmaça iş orunlary bilen üpjün etmäge öz 
peýdasyny ýetirer.

Ýerasty suwlaryň düzüminde tebigatda seýrek duş gelýän elementleriň biri bolan ýoduň 
döremegi geologik we gidrogeologik meseleleriň biri bolup galýandygyna garamazdan bu 
ugurda degerli işler durmuşa geçirilip gelinýär. Ýerasty suwlarda ýoduň senagat ähmiýetli 
gorlaryna baha bermek dürli döwürlerde himikler hem-de himik-tehnologlar tarapyndan giňden 
öwrenilip gelinendigine garamazdan, bu meselä geologik, gidrogeologik we geohimiki taýdan 
bahalandyrmaklyga zerur derejede üns berilmän gelindi. Bu sebitde senagat ýerasty ýodly 
suwlarynyň emele geliş şertlerini geologik hem-de gidrogeologik jähtden öwrenmek, dünýä 
bazarynda giňden isleg bildirilýän we önümçiliginiň mukdary ýylsaýyn artdyrylmagy talap 
edilýän bu baýlygyň ýer jümmüşinde emele gelşine we gelejekde ulanmak mümkinçiliklerine 
baha bermäge kömek eder. Hususan-da ýerasty ýodly suwlaryň nähili geologiki-gidrogeologiki 
şertlerde döreýändigi we ýaýraýandygy, nähili geologik strukturalarda saklanýandygy ýa-da 
dargaýandygy, ýerasty suwuň düzüminde ýoduň senagat ähmiýetli möçberiniň döremegine 
haýsy geologik şertleriň täsir edýändigi, haýsy gatlaklarda kän duşýandygy we beýleki 
soraglara giňişleýin garap bolar. Netijede ýody nireden gözlemeli, haýsy strukturalar geologik 
taýdan amatly, haýsy çuňluklarda duşýan suwlaryň düzüminde ýoduň toplanmasy ýokary, 
nähili usullardan peýdalanyp önümiň mukdaryny artdyrmaly, gidrogeologik taýdan paýhasly 
çemeleşmek bilen nädip ýataklaryň ömrüni uzaltmaly we suwy ýitgisiz ýygnamaly, nädip 
daşky gurşawa ýetirilýän zyýany azaltmaly diýlen ham-de beýleki soraglara jogap tapmak 
mümkin.

Ýoduň ýokary toplanmagyna eýe bolan ýerasty suw ýataklary ýurdumyzyň günbatarynda 
Günbatar Köpetdagda we Günbatar türkmen çöketliginde duşýar. Günbatar Köpetdagda 
Seýitkerderi, Tersakan, Guýular, Çalja, Däneata ýaly strukturalar, Günbatar Balkan çöketliginde 
bolsa nebit-gaz ýataklaryndaky ugurdaş suwlar gyzyklanma döredýär. Häzirki wagtda 
ýurdumyz boýunça 2 sany ýod zawody ýagny Balkanabat ýod zawody hem-de Bereket ýod 
zawody hereket edýär. Balkanabat ýod zawody Hazar, Boýadag, we Balkanabat kärhanalaryny 
özünde jemleýär.

Günbatar Köpetdagda mel döwrüniň gatlaklaryndaky suwlaryň düzüminde ýoduň ýokary 
toplanmasy (370-463 mg/dm3) esasan ýokarky senoman we ýokarky alb döwrüniň jynslarynda 
duşýar. Bu çuňluklaryň suwlary dyňzowly bolup, çykymy struktur-tektoniki aýratynlyklaryna 
görä kesgitlenýär. Suwuň esasy çykymlary tektonik bozulmalar zolagyna gabat gelýär. Ýerasty 
suwlaryň minerallaşmasy 30 g/dm3 -a ýetýär. Himiki düzümi gidrokarbonatly sulfat natriliden 
hlorid natrili aralygynda üýtgeýär. Senoman çökündileriniň dik kesiminde takyk gidrohimik 
zolaklylyk yzarlanýar. Geçirilen tejribelerden alnan netijelere görä senoman çökündileri 
çuň ýatdygyça suwlaryň minerallaşma derejesi hem artýar. Gidrogeologik guýularda ýoduň 
görkezijisi 463 mg/dm3 -a çenli baryp ýetýän bolsa, senoman çökündileri bilen bagly bolan 
tebigy çeşmeleriň ýeriň ýüzüne çykýan ýerlerinde ýoduň konsentrasiýasy 87 mg/dm3-a ýetýär. 
Günbatar Köpetdagda ýoduň ýokary mukdarynyň alb we senoman döwürleriniň çökündilerinde 
saklanmagy bu sebitlerde olaryň ýody öndüriji toplumlar bolup hyzmat edýändigini çaklamaga 
esas berýär.

Günbatar Balkan çöketliginde nebit-gaz känleriniň ugurdaş suwlarynyň ählisinde 
diýen ýaly ýoduň senagat ähmiýetli möçberi saklanylýar. Bellemeli zat eger suwuň bir 
litr mukdarynda ýoduň konsentrasiýasy 18 mg-a ýetse ol senagat taýdan özleşdirmek üçin 
ähmiýetli hasaplanylýar. Meselem häzirki hereket edýän Hazar himiýa kärhanasyndaky 
suwuň düzüminde ýoduň mukdary 27-31 mg/dm3 bolsa Bereket kärhanasynda ol görkeziji 
150-490 mg/dm3 aralygynda üýtgeýär [2]. Günbatar Balkan çöketliginde ýody almaklyk 
üçin esasan neogeniň ýokarky gyzyl reňkli gatlagy gyzyklanma döredýär. Bu suwly toplum 
ýoduň ýokary toplanmasy bilen tapawutlanýan bolsa, önümli gatlaklaryň ýeriň ýüzünden çuň 
ýatmazlygy olary özleşdirmekligi aňsatlaşdyrýar.

Ýodly ýerasty suwlaryň emele gelmegini we ýaýramasyny kesgitleýän esasy şertleriň 
biri hökmünde düzüminde organika hem-de ýoda baý bolan deňiz çökündi gatlagynyň uly 
galyňlygyny we temperaturany görkezmek bolar. Çünki islendik uglewodorod çig mal ýatagy 
we ýod-bromly suwlaryň ýatagynyň emele gelmegi heniz çökündi çökmek döwründen, ýagny 
sedimentogenezden başlanýar. Temperatura – ýoduň dag jynslaryndan bölünip, ýerasty 
suwlarynda jemlenmeginde esasy ähmiýetli roly ýerine ýetirijidir. Ýoduň dag jynsyndan 
migrirlemeginiň ähtimal temperaturasy dürli döwürlerde dürli alymlar tarapyndan dürliçe 
kesgitlenip gelindi. Meselem Günbatar Köpetdagda bu ugurdan geçen asyryň ýetmişinji 
ýyllarynda iş alyp baran alym A. W. Kudelskiý ýoduň dag jynsyndan doly bölünmesi 600°C 

temperaturada bolup geçýändigini belleýär [3]. W. K. Kirýuhin bolsa onuň 100 ± 20°C-da 
bolup geçýändigini tekrarlaýar [4]. Ýokarda agzalanlara salgylanmak bilen has takyk san 
bahalary almak üçin her ýatagyň geologiýasyna, gidrogeologik şertlerine, tektoniki gurluşyna, 
paleogidrogeologiýasyna we geotermiki şertlerine aýratynlykda seljerme geçirmegiň zerurdygy 
ýüze çykýar.

1-nji surat. Ýod düzüminiň ýerasty suwlaryň temperaturasyna baglylygy (W. K. Kirýuhin boýunça)

Ýerasty suwlaryň düzüminde ýoduň emele gelmegini öwrenmegiň çäginde ýody öndüriji 
enelik gatlaklary kesgitlemek hem wajyp bolup durýar. Günbatar Köpetdagyň çäklerinde 
duşýan ýokary konsentrasiýaly ýodly ýerasty suwlaryň mel döwrüniň çökündilerinde, has 
takygy ýokarky meliň düzüminde köp bolmagy bu sebitde mel çökündileriniň ýody öndüriji 
gatlaklardygyny çaklamaga esas döredýär. Günbatar Balkan çöketligindäki plioseniň ýokarky 
we aşaky gyzyl reňkli gatlaklarynyň suwlaryň düzüminde hem bu element agdyklyk edýär. 
Bu sebitde ýoda baý suwlar nebit-gaz ugurdaş suwlary bolup durýar, emma bu sebitlerde hem 
ýody dörediji enelik jynslary hökmünde örän çuň ýatýandyklaryna garmazdan mel döwrüniň 
çökündilerini agzap geçmeli. Meliň çökündileriniň örän uly çuňluklarda ýatýandygyna 
garamazdan meliň düzümindäki suwlar özünden ýokarda ýatýan gatlaklary dürli tektoniki 
jaýryklar arkaly iýmitlendirýändigini çaklasa bolar. Bu sebitde suwuň çykymynyň ýokary 
bolmagy, ýoduň konsentrasiýasynyň bolsa Günbatar Köpetdagdakydan pes bolmagy mel 
gatlaklarynyň suwlarynyň özünden ýokarda ýatýan gatlaklaryň suwlary bilen garyşýandygyny 
görkezýär.

Emele geliş şertleri boýunça nebit, gaz, ýod, brom we beýleki käbir seýrek duşýan 
elementler organiki gelip çykyşly hasaplanýar we şonuň üçin hem köplenç ýagdaýda 
olar belli bir geologik, gidrogeologik meýdançalarda gabat gelýär. Emma häzirki wagtda 
dünýäniň köp ýerlerinde şol sanda Türkmenistanda hem ýodly, ýodly-bromly suwlaryň 
nebit-gaz ýataklarynyň ýerleşýän ýerlerinden uzaklarda duşýan ýerleri bar. Muňa mysal edip 
Günbatar Köpetdagdaky ýoda baý bolan ýerasty suw ýataklaryny görkezmek bolar. Şeýle 
bolan soň ýerasty suwlarda ýoduň we bromuň emele geliş şertlerini, tebigatda ýaýraýyş 
kanunlaryny, gelejekde ulanmak mümkinçiliklerini öwrenmek hem-de bahalandyrmak, bu 
gymmatly kompenenti haýsy şertlerde ýerasty suwuň düzüminde artýandygyny, geologik we 
gidrogeologik gurluş taýdan nähili meýdançalarda duşýandygyny, nireden gözlemelidigini 
hem-de haýsy tehniki-tehnologiki çözgütleri peýdalanyp önümçiligiň depginini artdyrmak 
başartjakdygyny aýdyňlaşdyrmaga mümkinçilik berer.

Geçen asyryň 70–80-nji ýyllarynda günbatar Köpetdagda we günbatar Balkan çöketliginde 
geologiýa gözleg-barlag işleriniň netijesinde A. W. Kudelskiý, N. W. Kirýuhin hem-de 
W. M. Şwes ýaly alymlaryň bu sebitiň ýodly, ýodly-bromly suwlarynyň emele geliş şertlerini 
öwrenmekde işleri alyp bardylar.

A. W. Kudelskiýniň gelen netijesine laýyklykda ýoduň dag jynsyndan ýerasty suwuna 
geçmek temperaturasy 21°C-da ortaça 16,52%, 50°C-da ortaça 21,04%, 100°C-da ortaça 
25,05%, 200°C-da ortaça 35,09%, 300°C-da ortaça 55,68%, 400°C-da ortaça 80,66% we 
600°C-da tas 99% diýip çaklapdyr [3].

1-nji tablisa

Ýoduň dag jynsyndan ýerasty suwuna geçmek temperaturasy  
(A. W. Kudelskiý boýunça)

21°C-da 50°C-da 100°C-da 200°C-da 300°C-da 400°C-da 600°C-da
16,52% 21,04% 25,05% 35,09% 55,68% 80,66% 99%

N. W. Kurýuhiniň gelen netijesine görä ýoduň dag jynsyndan ýerasty suwuny geçmeginiň 
esasy ähtimal temperaturasy 100 ± 20°C diýip hasaplaýar. Has metamorflaşan gadymy jynslar, 
özüniň geologik taryhynda ýokary paleotemperaturalaryň täsirine sezewar bolandyklary 
sebäpli (100-200°C) öz ýoduny goýberen diýip çaklaýar. Metamorfizasiýa derejesini başdan 
geçirmedik jynslar 100 ± 20°C temperaturada düzümindäki ýoduny aňsatlyk bilen ýerasty 
suwuna geçirýär diýip çaklaýar [4].

A. W. Kudelskiýniň geçiren barlaglarynda esasy nusgalyklar Seýitkerderi strukturasynda 
ýerine ýetirilýär. Bu bolsa bu sebitde her bir struktura üçin aýratyn barlaglary ýerli geologik, 
gidrogeologik we geotermik şertleri göz öňüne tutmak arkaly ýerine ýetirmek zerurdygyny 
görkezýär.

N. W. Kirýuhiniň geçiren barlaglarynda alnan nusgalyklar esasan deňiz çökündileriniň 
läbiklerinden we Günbatar Balkan çöketliginiň pliosen döwrüniň suwlarynda ýerine 
ýetirilen derňewlere salgylanyp, Günbatar Köpetdag sebiti boýunça goşmaça işleriň ýerine 
ýetirilmelidigini tekrarlaýar.

Şeýlelikde, geçirilýän ylmy barlag işlerinde Günbatar Köpetdagyň we Günbatar Balkan 
çöketliginiň ýoda hem-de ýod-broma baý bolan ýerasty senagat suwlarynyň ägirt uly 
gorlarynyň bardygyny nazarda tutup, olaryň emele geliş şertlerini, tebigatda seýrek duş gelýän 
ýoduň toplanmasynyň ýokary bolan strukturalarynda şol ýeriň öz geologik, gidrogeologik, 
gidrogeohimik, geotermik we tektonik şertlerini göz öňüne tutmak bilen her geologik 
strukturanyň aýratynlykda öwrenilmegi zerurdyr.

Ýagşygeldi Kakaýew adyndaky  
Halkara nebit we gaz uniwersiteti

Kabul edilen wagty
2024-nji ýylyň
20-nji iýuny

R. Mahtumov

CONDITIONS  FOR  THE  FORMATION  OF  IODINE  AND  IODINE-BROMINE  
WATERS  IN  WESTERN  TURKMENISTAN

The main condition for the formation of underground industrial iodine-bromine waters, including 
hydrocarbon raw materials, is considered to be the accumulation and transformation of organic matter in 
marine sediments during sediment genesis. This is the most important starting point for the emergence of a 
deposit. From the wide variety of natural factors, the main thing that determines the accumulation of iodine 
in groundwater can be identified. These include the presence of thick layers of sediments of marine origin, 
enriched in organic matter and iodine, and high temperature, which is a consequence of the enormous process 
of accumulation and migration of iodine.

Р. Махтумов

УСЛОВИЯ  ФОРМИРОВАНИЯ  ЙОДНЫХ  И  ЙОД-БРОМНЫХ  
ВОД  ЗАПАДНОГО  ТУРКМЕНИСТАНА

Главным условием для формирования подземных промышленных йод-бромных вод в том числе 
и углеводородного сырья, считается накопление и преобразование органического вещества в морских 
осадках еще при седиментогенезе. Это является важнейшим отправным пунктом для возникновения 
месторождения. Из большого разнообразия природных факторов можно выделить главное, что 
предопределяет накопление йода в подземных водах. К ним можно отнести наличие мощных толщ 
отложений морского происхождения, обогащенных органическим веществом и йодом, и высокая 
температура, что является следствием огромного по масштабам процесса аккумуляции и миграции йода.

YLYM  WE  TEHNOLOGIÝA  TÄZELIKLERI

GINNESIŇ  REKORDLAR  KITABYNA  GIRIZILDI

Ýaponiýaly Tomiko Itoko dünýäniň iň uly ýaşly ynsany hökmünde Ginnesiň 

rekordlar kitabyna girizildi. 1908-nji ýylyň 23-nji maýynda doglan bu zenan 116 ýaşynda. 

Ol çagalykdan sport bilen meşgullanyp, sagdyn durmuş ýörelgesine eýeripdir. Tomiko 

Itoko ýaşlyk ýyllarynda sportuň woleýbol görnüşi we alpinizm bilen meşgullanypdyr. 

Ginnesiň rekordlar kitabynyň wekilleri 5 ýyldan bäri garrylar öýünde ýaşaýan Tomiko 

Itoko degişli şahadatnamany gowşurdylar. Bu ugurda öňki dünýä rekordy 117 ýaşap, 

aradan çykan ispaniýaly Mari Braniasa degişlidi.

ÝAŞLARYŇ  YLMY  WE  TEHNIKASY
SCIENCE  AND  TECHNOLOGY  OF  YOUTH

НАУКА  И  ТЕХНИКА  МОЛОДЁЖИ

№ 4 	  2024

O. Jepbarowa,  R. Nurberdiýew

ÝERLI  DEMIR  MAGDAN  ÖNÜMLERINI  SEMENT  ÖNÜMÇILIGINDE  
ULANMAGYŇ  MÜMKINÇILIKLERI

Berkarar döwletiň täze eýýamynyň Galkynyşy döwründe himiýa senagatyny, ylmyny 
ösdürmäge aýratyn üns berilýär. Türkmenistanyň Prezidentiniň ýörite karary bilen 
tassyklanan “Türkmenistanda himiýa ylmyny we tehnologiýalaryny toplumlaýyn ösdürmegiň 
2021–2025-nji ýyllar üçin Döwlet Maksatnamasynda” “Ýerli çig mallaryň esasynda daşary 
ýurtlardan getirilýän harytlaryň ornuny tutýan we dünýä bazarlarynda bäsleşige ukyply, senagat 
ähmiýetli himiýa önümleriniň önümçilik tehnologiýalaryny düzmegiň ylmy esaslaryny işläp 
taýýarlamak” baş tema hökmünde öňe çykaryldy [3].

Ýurdumyzyň senagat pudagy, ykdysadyýetiň möhüm önümçiliklerini özünde jemleýän 
pudaga degişlidir. Şol önümçilikleriň esasylarynyň biri hem sement önümçiligi bolup, onuň 
netijeliligini ýokarlandyrmakda ulanylýan ýerli çig mallaryň tutýan orny uludyr.

Sement önümçiliginiň ýarym önümi bolan klinkeriň himiki düzümi, esasan kalsiý 
oksidinden (CaO), kremniý oksidinden (SiO2) alýuminiý oksidinden (Al2O3) we demir (III) 
oksidinden (Fe2O3) ybarat bolup [4-7], olaryň esasynda emele gelýän minerallardyr. Demir 
magdany bolsa, daşary ýurtlardan getirilýän çig mallara degişli bolup, ol demir (III) oksidine 
baý bolan magdandyr.

Sement önümçiliginde ulanylýan demir magdany önümlerine baha bermek üçin edebiýat 
maglumatlaryna seljerme geçirildi [8; 9]. Umuman, demir metalyny almak üçin ulanylýan 
çig mallar demir magdanlaryna degişlidir. Demir magdanlary oksidlerden, sulfidlerden, 
sulfatlardan we karbonatlardan emele gelýär. Zerur bolan klinkeriň himiki düzümini emele 
getirýän çig mallaryň içinde ýeterlik mukdarda Fе2O3 saklanmaýan bolsa, onda çig mala gerek 
mukdarda demir magdany ýa-da onuň ýerini tutup bilýän, düzüminde demir saklaýan önümleri 
goşulýar. Käbir sement görnüşlerini öndürmek üçin we köplenç bişmekligi aňsatlaşdyrmak 
üçin çig mallara özünde demir saklaýan maddalar goşulýar. Sebäbi, Fе2O3 maddasy suwuklyk 
fazasynyň möçberini köpeldýär we bişmekligi aňsatlaşdyrýar. Bu maddanyň ýylylyk 
energiýasyny tygşytlamakda hem uly ähmiýeti bardyr. Tebigatda iň köp saklanýan demir 
magdanlary: gematit (Fе2O3), limonit (2Fе2O3·ЗН2О), magnetit (Fе2O4) we siderit (FеCO3)-dir. 
Gematit hem-de limonit sement önümçiliginde ulanylýan demir magdanlarydyr.

Esasy demir magdanlary we önümleri:
	– Demir magdanlary;
	– Demir külkesi;
	– Demir oksidi;

	– Demir şlak;
	– Pirit küli.

Bulardan iň köp ulanylýany düzüminde Fе2O3-iň mukdary agdyklyk edýän magdanlardyr. 
Galyberse, düzüminde demir saklaýan magdanlary sement önümçiliginde ulanmak üçin, 
onuň himiki düzümini kesgitlemek zerur bolup durýar. Ýagny, himiki düzümine seljerme 
geçirilende, onda demriň mukdarynyň sement önümçiligi üçin ýeterlikdigine, şeýle hem 
magdanyň düzüminde ýaramaz komponentleriň ýokdugyna ýa-da olaryň bolmaly çäginden 
pesdigine göz ýetirip, onuň ulanmak mümkinçiliklerine baha berilýär. Eger-de, öwrenilýän 
magdanyň düzüminde ýaramaz komponentler ýok ýa-da bolmaly çäginden pes, demriň 
mukdary hem sement öndürmek üçin ýeterlik bolsa, onda ony gönümel ulanmak bolar. 
Haçan-da, demriň mukdary ýa-da sement üçin zerur bolan beýleki komponentler bilen 
gatnaşygy ýeterlik bolmasa, onda onuň düzüminden päsgel berýän komponentleri bölüp 
aýyryp, ony baýlaşdyrmak ýa-da laýyk gelýän goşundylary goşmak bilen ulanmak bolar.

Ýerli çig mal bolan, düzüminde demir (III) oksidini saklaýan magdanlary sement 
önümçiliginde ulanmak mümkinçiliklerini öwrenmek boýunça degişli ylmy barlaglaryň 
geçirilendigini bellemek gerek [10-12]. Şol geçirilen ylmy barlaglaryň gidişinde esasan 
Gyzylgaýanyň hem-de Köýtendag sebitlerindäki demirli magdanlaryň sement önümçiligine 
ýaramlylygyna baha berlipdir. Öwrenilen magdanlaryň düzümindäki demir (III) oksidiniň 
mukdarynyň 18-22% çäklerinde bolmagy, olary adaty portlandsement önümçiliginde hem 
çig mal hökmünde ulanmakda, dartgynly ýagdaýlary ýüze çykarmak ähtimallygy bardyr. 
Şonuň üçin hem bu ylmy işde Beýnew meýdançasynyň demir magdanyny portlandsement 
öndürmekde çig mal hökmünde ulanmak mümkinçilikleri seljerildi. Ýagny, demir magdanynyň 
himiki düzümini kesgitlemek üçin, Beýnew meýdançasyndan nusgalyklar alyndy. Alnan 
nusgalyklaryň himiki düzümi kesgitlenip, alnan maglumatlar 1-nji tablisada getirilýär.

1-nji tablisa

Beýnew meýdançasyndan alnan nusgalyklaryň himiki düzümi

№
Himiki düzümi, %

Gyzdyrma ýitgi, %
CaO SiO2 Al2O3 Fe2O3 MgO SO3

1 2 3 4 5 6 7 8
1 2,61 3,58 1,83 63,04 0,83 0,33 7,91
2 26,94 10,46 1,52 20,71 0,26 0,36 26,12
3 3,32 7,09 0,91 68,86 0,59 0,42 9,91
4 3,01 31,22 0,69 50,11 0,01 0,21 8,52
5 0,63 10,36 0,68 63,62 0,59 0,16 9,73

Ortaça 7,30 12,94 1,13 53,27 0,58 0,3 13,40

Tablisadan görnüşi ýaly Beýnew meýdançasyndan alnan demir magdanynyň düzüminde 
esasan sement klinkeriniň mineralyny düzýän baş oksidlerdendigi (CaO, SiO2, Al2O3 we Fe2O3) 
bellidir. Beýleki komponentler bolsa bolmaly çäginden pesdir. Himiki analiziň netijesinde 
margenesiň we bariýniň oksidleriniň hem ujypsyz mukdarda bardygy ýüze çykarylyp, ol 
sementiň düzümine geçende hasaba alma derejedende peselýändir. Şeýlelikde, Beýnew 
meýdançasyndaky demir magdanyň himiki düzümi kesgitlenende, onuň esasan sementi düzýän 

baş oksidlerdendigi, semente oňaýsyz täsir edýän komponentleriň ýokdugy ýa-da bolmaly 
çäginden pesdigi ýüze çykaryldy.

Ýokardaky düzümli demir magdanynyň sement öndürmek üçin ýaramlylygyny kesgitlemek 
üçin, beýleki çig mallaryň düzümini hem kesgitlemek zerurdyr. Şonuň üçin hem Balkan sement 
zawodynda ulanylýan beýleki çig mallaryň himiki düzümi kesgitlenip, alnan maglumatlar 
2-nji tablisada beýan edildi.

2-nji tablisa

Balkan sement zawodynda çig mal hökmünde ulanylýan hek daşynyň, 
argillitiň we gumuň himiki düzümi

Çig mallar
Himiki düzümi, %

Gyzdyrma ýitgi, %
CaO SiO2 Al2O3 Fe2O3 MgO SO3

Hek daşy 49,57 2,41 0,59 0,29 1,42 0,24 42,76
Argillit 2,30 54,66 15,71 6,57 3,08 0,32 6,22
Gum 4,74 74,9 0,09 2,54 2,95 0,55 4,30

Tablisadan görnüşi ýaly sement önümçiliginde klinker almak üçin ulanylýan beýleki çig 
mallaryň himiki düzümi hem baş oksidlerden ybarat bolup, olarda demir oksidiň mukdary 
azdyr.

Beýnew meýdançasyndan alnan magdanda bolsa tersine, demir (III) oksidi agdyklyk 
edýändir. Şeýlelikde, Beýnew meýdançasyndan alnan demir magdanyny sement klinkerini almak 
üçin çig mal hökmünde ulanmak mümkinçiligi ýokarydyr. Beýnew meýdançasyndan alnan 
demir magdanyny sement klinkerini almak üçin çig mal hökmünde ulanmak mümkinçiliginiň 
ýokarydygyndan ugur alyp, barlaghana şertlerinde tejribe işleri geçirildi. Onuň üçin çig mal 
garyndysynyň düzümindäki baş oksidleriň ekwiwalent gatnaşygyny sazlamak zerur bolup, 
oňa degişli hasaplamalar geçirildi we çig mallaryň amatly gatnaşyklary kesgitlenildi. Şol 
alnan gatnaşyklara laýyklykda barlaghana şertlerinde çig mal garyndysy taýýarlanyldy. 
Taýýarlanan çig mal garyndysynyň himiki düzümi we häsiýetlendiriji görkezijileri kesgitlenip, 
ol 3-nji tablisada getirilýär.

3-nji tablisa

Beýnew meýdançasyndan alnan demir magdany ulanyp, barlaghana şertlerinde taýýarlanan 
çig mal garyndysynyň himiki düzümi we häsiýetlendiriji görkezijileri

№
Himiki düzümi, %

TM SM LSF
CaO SiO2 Al2O3 Fe2O3 MgO SO3

1 40,19 13,33 3,22 2,60 1,31 0,22 2,3 1,24 0,93
2 39,91 13,14 3,12 2,58 1,42 0,20 2,3 1,21 0,95
3 42,11 14,31 3,41 2,70 1,26 0,19 2,3 1,26 0,94

Tablisadan görnüşi ýaly barlaghana şertlerinde alnan maglumatlar seljerilende, Beýnew 
meýdançasyndan alnan demir magdanyny ulanyp çig mal garyndysy taýýarlananda onuň 
düzümindäki baş oksidleriň (CaO, SiO2, Al2O3 we Fe2O3) ekwiwalent gatnaşygyny sazlamak 
mümkinçiliginiň bardygyny ýüze çykaryldy. Bu bolsa şol düzümdäki çig mal garyndysyny 
portlandsement almak üçin ulanarlyklydygyny subutlandyrýar.

NETIJE

1.	Beýnew meýdançasyndan alnan demir magdan önümleriň himiki düzümi kesgitlenildi 
we onuň esasyny portlandsement klinkerindäki baş oksidler diýlip atlandyrylýan, kalsiý, 
kremniý, alýuminiý hem-de demir (III) oksidleriniň tutýandygyny anyklanylyp, onuň 
düzüminde sement önümçiligine zyýan berýän komponentleriň ýoklugy ýa-da rugsat berlen 
çäkden pesdigi esaslandyryldy.

2.	Balkan sement zawodynyň mysalynda sement önümçiligi üçin zerur bolan beýleki 
çig mallaryň hem, ýagny hek daşynyň, argillitiň we gumuň düzümi öwrenilip, olaryň baş 
oksidlerden ybaratdygy, ýöne demir (III) oksidiniň mukdarynyň pesdigi ýüze çykaryldy.

3.	Beýnew meýdançasyndan alnan demir magdanyny ulanyp, barlaghana şertlerinde çig 
mal garyndysy taýýarlanyldy hem-de onuň himiki düzümi we häsiýetlendiriji görkezijileri 
kesgitlenilip, onuň portlandsement öndürmek üçin talaba laýykdygy subut edildi.

Türkmenistanyň Ylymlar akademiýasynyň  

O. Dzhepbarova, R. Nurberdiev

POSSIBILITIES  OF  USING  LOCAL  IRON  ORE  RAW  MATERIALS  
IN  CEMENT  PRODUCTION

In order to determine the possibility of using iron ore from the Beineve deposit as a raw material in the 
production of Portland cement, its chemical composition was analyzed. Comparing the data obtained with 
the composition of other raw materials, it was revealed that iron (III) oxide predominates in the ores of the 
Beinevskoe deposit, and the possibility of using it as a raw material for iron-containing products is high. 
Thus, appropriate calculations were made and a mixture of raw materials was prepared to obtain clinker in a 
suitable equivalent ratio in laboratory conditions. The chemical composition and characteristic parameters of 
the prepared raw material mixture were determined. Based on the data obtained, it was established that the 
raw material mixture of this composition can be used to produce Portland cement.

О. Джепбарова,  Р. Нурбердиев

ВОЗМОЖНОСТИ  ИСПОЛЬЗОВАНИЯ  МЕСТНОГО  ЖЕЛЕЗОРУДНОГО  
СЫРЬЯ  В  ПРОИЗВОДСТВЕ  ЦЕМЕНТА

С целью определения возможности использования железной руды месторождения Бейнев в качестве 
сырья при производстве портландцемента был проанализирован ее химически состав. Сравнивая 
полученные данные с составом другого сырья, выявлено, что в рудах Бейневского месторождения 
преобладает оксид железа (III), возможность использования его в качестве сырья для железосодержащих 
изделий высока. Были произведены соответствующие расчеты и приготовлена смесь сырья для получения 
клинкера в подходящем эквивалентном соотношении в лабораторных условиях. Определен химический 
состав и характерные параметры приготовленной сырьевой смеси.

На основании полученных данных установлено, что сырьевая смесь данного состава может быть 
использована для получения портландцемента.

YLYM  WE  TEHNOLOGIÝA  TÄZELIKLERI

IŇ  TYGŞYTLY  AWTOULAGLAR

“Toýota” kompaniýasynyň täze “Toyota Prius LE” awtomobilleri iň tygşytly awtoulag 

hökmünde Ginnesiň rekordlar kitabynda orun aldy. Amerikanyň Birleşen Ştatlarynda 

geçirilen synagda täze ulag 100 kilometr aralygy geçmek üçin bary-ýogy 2,5 litr ýangyjy 

harçlady. Bu görkeziji öňki tygşytly ulaglaryňkydan 2 esse diýen ýaly azdyr. Awtoulagyň 

hereket eden ugrunyň geçmesi kyn ýerleri, şol sanda, yssy çöli öz içine almagy onuň 

adatdan daşary ýagdaýlarda hem ygtybarlydygyny subut etdi. Täze ulag ýangyç bilen 

hem, elektrik energiýasy bilen hem işleýär. Şeýle-de “Toyota Prius LE” atmosfera zyýanly 

täsirleriniň azdygy sebäpli birnäçe baýraklara mynasyp boldy.

D. Begendikow,  M. Daňatarowa

GYZGYN  SUW  ÜPJÜNÇILIGINIŇ  YGTYBARLYLYGYNY  
GAÝTADAN  DIKELDILÝÄN  ENERGIÝA  ÇEŞMELERI  

ARKALY  ÝOKARLANDYRMAK

Hormatly Prezidentimiz Serdar Berdimuhamedow energetika senagatynyň ösdürilmegini 
Berkarar döwletiň täze eýýamynyň Galkynyşy döwründe Watanymyzyň ykdysady 
strategiýasynyň möhüm ugurlarynyň biri hökmünde kesgitledi. Şunuň bilen baglylykda, 
pudagyň kuwwatlyklarynyň mundan beýläk-de giňeldilmegine, eksport mümkinçilikleriniň 
artdyrylmagyna aýratyn ähmiýet berilýär.

“Türkmenistanda 2030-njy ýyla çenli gaýtadan dikeldilýän energetikany ösdürmek 
boýunça Milli strategiýasy” ýangyç-energetika serişdelerini diwersifikasiýalaşdyrmak, 
tebigy gazyň we elektrik energiýasynyň eksport kuwwatyny artdyrmak, uzakda ýerleşen 
sebitleri elýeterli we arassa energiýa bilen üpjün etmek, ilatyň hal-ýagdaýyny gowulandyrmak 
we senagaty ösdürmek, şeýle-de durnukly ösüşiň we klimatyň üýtgemegi baradaky Pariž 
ylalaşygynyň maksatlaryna ýetmek üçin işlenip taýýarlanylýar. Strategiýanyň wezipelerinden 
ugur alyp ilatyň ähli gatlaklaryna gaýtadan dikeldilýän energiýa çeşmeleriniň esasyndaky 
energiýany öndürmegiň artykmaçlyklary barada habar bermek hem-de bughana gazlarynyň 
zyňyndylaryny azaltmak we planetany klimatyň üýtgemegi bilen bagly bolan ýaramaz 
hadysalardan goramak üçin gaýtadan dikeldilýän energetikany ösdürmegiň zerurdygy 
barada jemgyýetiň habarlylygynyň derejesini ýokarlandyrmak boýunça işiň esasy ugurlaryny 
kesgitlemek.

Häzir tutuş dünýäde energiýanyň alternatiw çeşmelerini ulanmaklyga, ýaşyl ykdysadyýeti 
ösdürmeklige aýratyn üns berilýär. Türkmenistanda hem şu babatda örän giň mümkinçilikler 
bar. “Altyn asyr” Türkmen kölüniň sebitini 2019–2025-nji ýyllarda özleşdirmegiň 
Konsepsiýasyny” durmuşa geçirmegiň çäginde kuwwatlylygy 10 megawatt bolan köpugurly 
Gün we ýel elektrik stansiýasyny gurmak göz öňünde tutulýar. Bu bolsa sebitde täze gurulýan 
döwrebap obanyň ekologik taýdan arassa elektrik üpjünçiligini amala aşyrmaga mümkinçilik 
berer [1].

Bu ylmy makalada gaýtadan dikeldilýän energiýa çeşmeleriniň has netijeli ugurlarynyň 
biri bolan Gün energiýasyny ýurdumyzda peýdalanmagyň usullaryna seredilýär. Has takygy 
Günüň kömegi bilen suw gyzdyryjy kollektorlary oba hojalygynda ulanmak hödürlenýär. 
Gün energiýasy ýylylygy almagyň iň oňat çeşmesidir. Ony diňe bir elektrik energiýasyny 
öndürmek üçin däl, eýsem durmuş maksatlary üçin peýdalanmak mümkin. Gün ýylylyk 
ulgamlary – bu Gün şöhlelenmelerini birinji tapgyrda ýylylyk energiýa özgerdiji ulgamdyr. 
Gün ýylylyk ulgamlary işjeň we işjeň däl görnüşde tapawutlandyrylýar. Işjeň Gün ýylylyk 

ulgamy, mysal üçin bak akkumulýatorly Gün energiýasyny özgerdiji kollektor degişlidir. Işjeň 
däl Gün ýylylyk ulgamy, mysal üçin binalaryň gurluş konstruksiýasynyň düzüjilerini göz 
öňüne getirýär, mysal üçin, günorta fasaddaky äpişge ýa-da tomus wagty binanyň ýokarky 
üçeginiň kömegi bilen kölegelendirilen äpişge. Häzirki wagtda ýurdumyzda Gün energiýasyny 
peýdalanmagyň hasabyna suwy we howany gyzdyrmak uly ähmiýetli hasaplanýar. Gyzgyn 
suw üpjünçiliginde, ýyladyşda, suwy süýjetmekde, oba hojalyk önümlerini guratmakda we 
hatda sowatmakda Gün energiýasynyň peýdalanylmagyna mümkinçilik berýän, degişli köp 
sanly tehniki çözgütler bardyr. Hojalyk zerurlyklary üçin has giňden ýaýrany gyzgyn suw 
üpjünçiligi üçin peýdalanýan gurnawlar hasaplanýar.

Gün kollektorlarynyň dürli görnüşleri bar. Gyzgyn suw üpjünçiligi üçin peýdalanylýan Gün 
kollektorlarynda ýetilýän temperaturasyna baglylykda pes , orta we ýokary görnüşlere bölünýär. 
Mundan başga-da konsentrirleýji hem-de konsentrirleýji däl kollektorlar tapawutlandyrylýar. 
Gyzgyn suw üpjünçiligi üçin peýdalanylýan Gün kollektorlarynda ýylylyk äkidijilere suwuklyk 
ýa-da howa baglylykda amala aşyrylýar. Howa kollektorlarynda ýylylygy äkidijiler hökmünde 
howa, suwuklyk kollektorlarynda bolsa suw, doňmaýan garyndy mysal üçin glikol, şeýle-de 
500℃ ýokary temperaturada gyzýan duzlaryň ýörite garyndylary peýdalanylýar.

Absorber Gün kollektorynyň esasy elementi hasaplanylýar, ol esasan oňat ýylylyk geçiriji 
koeffisiýenti bolan misden we alýuminiýden taýýarlanylýar, korroziýa durnukly hasaplanýar. 
Şeýle-de poslamaýan polatlardan ýa-da plasmassalardan mysal üçin polipropilenden ýasalan 
absorberler bar. Reňkli metallaryň bazarlarynda misiň bahasy, alýumina garanyňda gymmatdyr, 
şonuň üçin hem absorberiň listlerini alýuminiýden, trubkasyny bolsa misden taýýarlaýarlar. 
Şeýle kombinasiýa misi alýuminiý bilen gyzdyryp birikdirmäge mümkinçilik berýän ultrases 
kebşirlemesiniň ösmegi bilen mümkin boldy.

Selektiw örtük öz ýanyndan absorberiň üstüne çalynýan, çaýylýan ýuka örtügi (150-200 nm) 
göz öňüne getirýär we Gün kollektorynyň netijeliligini ýokarlandyrýar. Selektiw örtük gysga 
tolkunly radiasiýany ýagny, Gün şöhlelenmesini oňat siňdirýär, şol bir wagtyň özünde 
infragyzyl spektrinde pes şöhlelendirijilige eýedir.

Selektiw örtügi bahalandyrmagyň esasy alamaty – siňdirijiliginiň we şöhlelendirijiliginiň 
gatnaşygydyr.

�
�
�

� ;

bu ýerde α – siňdirilme ýa-da absorbsiýa koeffisiýenti, kesgitlemesi boýunça düşýän Gün 
radiasiýasynyň siňdirilen bölegine düşünilýär;

ε – şöhlelenme koeffisiýenti, uzyn tolkunly spektriň haýsy böleginiň şöhlelenendigini 
görkezýär;

ξ – koeffisiýent näçe uly bolsa, şonça hem selektiw örtük oňat. Häzirki günlerde 
α = 0,95, ε = 0,05, degişlilikde ξ = 19 eýe bolan köp sanly komersiýa önümleri bellidir.

Ýagta dury örtük. Gün kollektory üçin dury ýylylyk izolýasiýasy hasaplanýar. Ýagta 
dury örtük hökmünde demriň mukdary pes bolan ýörite aýna bina aýnalananda-demriň 
konsentrasiýasy köp ýa-da dury plastik peýdalanylýar. Ýagta dury örtük Gün radiasiýasyny 
oňat geçirmelidir. Ýagta dury örtügiň ölçegi hökmünde Gün kollektory üçin transmissiýa 
koeffisiýenti hasaplanýar.

Transmissiýa koeffisiýenti (τ) – bu aýnanyň içinden geçen Gün şöhlelenmesiniň paýy, 
mysal üçin ýörite aýna üçin ol 0,97 düzýär, ýagny şöhle serpikdirilende we siňdirilende ýitgi 
3% düzýär.

Ýylylygy äkidiji Gün ýylylyk kollektory üçin ýylylyk äkidiji hökmünde suw, suwuň antifriz 
bilen garyndysy ýa-da duzuň ýörite garyndysy peýdalanylyp bilner. Ýylylygy äkidiji indiki 
talaplary kanagatlandyrmalydyr, ýagny ýylylyk sygymlylyk koeffisiýenti ýokary bolmaly, 
şepbeşiklik koeffisiýenti pes bolmaly, zyýansyz bolmaly, sistemanyň geçiriji turbalary üçin 
korroziýa döretmeli däldir.

Gün sistemasynda tutuş ýylyň dowamynda gyzgyn suw üpjünçiligi we ýyladylyş üçin 
ýylylygy äkidijiler hökmünde sistemanyň doňmazlygy üçin suwuň antifriz bilen garyndysy 
peýdalanylýar.

Antifriz hökmünde etilenglikol ýa-da propilenglikol peýdalanylýar. Şeýle garyndy 
konsentrasiýa baglylykda doňma temperaturasy pes, bu bolsa gurnawy ýylyň dowamynda 
howpsuz peýdalanmaga mümkinçilik berýär. Ýylylyk sygymlylyk koeffisiýentiniň peseldilmegi 
ýylylyk energiýasynyň geçirilmeginde ýylylyk äkidijiniň temperaturasynyň ýokarlanýandygyny 
aňladýar, bu bolsa ýylylyk ýitgisini köpeldýär. Şepbeşiklik koeffisiýentiniň ýokarlanmagy 
bolsa ýylylyk äkidijiniň mejbury aýlanyşygyny döretmek üçin sorujynyň kuwwatynyň 
ýokarlanmagyna getirýär.

Gün energiýasyny peýdalanyp oba hojalygynda utgaşykly görnüşde işleýän gyzgyn suw 
üpjünçiligini we ýylylyk ulgamyny ýylylyk bilen üpjün edýän Gün gurnawynyň shemasy 
aşakdaky 1-nji suratda görkezildi.

1-nji surat. Ýylylyk ulgamyny we gyzgyn suw üpjünçiligini ýylylyk bilen 
üpjün edýän Gün gurnawynyň shemasy:  

1 – kollektor; 2 – gyzgyn suw üpjünçiliginiň toplaýjy göwrümli gaby; 3 – ýylylyk çalşyjy; 
4 – ýylylyk ulgamynyň göwrümli gaby; 5 – goşmaça gazan; 6 – hojalyk suwuny goşmaça gyzdyryjy; 

7 – ýylylyk ulgamy; 8 – sowuk suwuň berilýän ýeri 9 – ýyly hojalyk suwuň çykarylýan ýeri

Enjam şeýle görnüşde işleýär. Gün kollektory 1 Gün energiýasyny ýylylyk energiýasyna 
özgertmäge mümkinçilik berýän Gün gurnawynyň bölegi. Ýylylyk energiýasy 3 ýylylyk 
çalşyjynyň üsti bilen geçiriji turbalar boýunça ýylylyk äkidijiler (suw, antifriz) bilen 2 gyzgyn 
suw üpjünçiliginiň toplaýjy göwrümli gabyna geçirilýär. Ol ýerde bolsa ýylylyk energiýasynyň 
toplanmasy bolýar. Şeýle-de ýylylyk energiýasy 3 ýylylyk çalşyjynyň üsti bilen geçiriji 
turbalar boýunça ýylylyk äkidijiler (suw, antifriz) bilen 4 ýylylyk ulgamynyň göwrümli 
gabyna geçirilýär. Soňra 8 sowuk suw 2 gyzgyn suw üpjünçiliginiň toplaýjy göwrümli gabynda 

gyzyp 9 ýyly suw görnüşinde hojalykda peýdalanylýar. Eger-de Gün gurnawy pasyllara 
baglylykda suwy ýeterlik gyzdyryp ýetişmese onda 6 goşmaça gyzdyryjynyň kömegi bilen 
gyzdyrylýar. Soňra 4 ýylylyk ulgamynyň göwrümli gabynda ýygnanan ýylylyk bolsa yzyna 
gelýän 7 ýylylyk ulgamyndan gelýän suwy gyzdyrmakda peýdalanylýar hem-de ýylylyk 
ulgamynda pasyllara baglylykda esasan hem gyş aýlarynda ýylylyk ýeterlik derejede gyzyp 
ýetişmese onda 5 goşmaça gazan bilen gyzdyrylýar [2].

Ýurdumyzda durnukly ykdysady ösüşi gazanmakda täze ýokary tehnologiýalary 
ornaşdyrmak arkaly, Gün energiýasyny peýdalanyp oba hojalygynda utgaşykly görnüşde 
işleýän gyzgyn suw üpjünçiligini we ýylylyk ulgamyny ýylylyk bilen üpjün edýän Gün 
gurnawynyň işleýiş aýratynlyklaryny hasaplamak arkaly derňew işleri ýerine ýetirildi.

Kollektoryň ýylylyk balansynyň deňlemesini indiki görnüşde ýazyp bolar:

kf A (τüst αI – (Тk.ü – Тd.g) / Rk) = Lρc (Тa – Тb),

Gün kollektorynyň balans deňlemesinden onuň ähli häsiýetnamalary kesgitlenýändir.
kf geçiş koeffisiýenti bilen häsiýetlendirilýän onuň bölegi berilýändir, ol 0,85 deň diýip 

kabul edilendir, A – kollektoryň ýagtylandyrýan üstüniň meýdany, m2-da; bu ýerde τüst – dury 
örtügiň gün şöhlesini goýbermesiniň koeffisiýenti, bir aýna örtük üçin 0,9 deň, α – kollektor 
kabul edýän üstüniň gün şöhlesini ýuwutma koeffisiýenti, bir aýna örtük üçin 0,91 deň 
diýip kabul edilýär; I – gün kollektorynyň üstüniň şöhlelenmesi, Wt/m2, Tk.ü. – kollektoryň 
kabul edýän üstüniň temperaturasy, K; Тd.g. – daş-töwerekdäki howanyň temperaturasy, K; 
Rk – kollektoryň kabul edýän üstüniň termiki garşylygy, şuňa meňzeş kollektorlar üçin, bir 
aýna üçin 0,13 m2 K/Wt deň, iki gat aýna üçin 0,22 m2 K/Wt; selektiw aýna üçin 0,4 m2 K/Wt 
deň diýip kabul edilýändir. Тa – suwuň ahyrky temperaturasy, K; Тb – suwuň başlangyç 
temperaturasy, K; ρ – suwuň dykyzlygy, 1000 kg/m3 deňdir; c – suwuň ýylylyk sygymy, 
4200 J/kgK deňdir; L – suwuň göwrümleýin harçlanmasy m3/s.

Kollektoryň ýylylyk balansynyň deňlemesinden dürli üst meýdanly kollektorlarda suwuň 
göwrümleýin harçlanmagyny indiki formula bilen kesgitlemek bolar [3].

1-nji tablisa
Dürli üst meýdanly kollektorlarda suwuň göwrümleýin harçlanmasy

№

Kollektoryň 
üstüniň 

meýdany
A m2

Suwuň başlangyç 
temperaturasy,

t ℃

Suwuň ahyrky 
temperaturasy,

t ℃

Daş-töwerekdäki 
howanyň 

temperaturasy
t ℃

Gün kollektorynyň 
üstüniň 

şöhlelenmesi, 
I Wt/m2

Suwuň 
göwrümleýin 
harçlanmasy 

L m3/s
1. 2 12 30 20 750 10,24∙10–5

2. 3 12 30 20 750 15,36∙10–5

3. 6 12 30 20 750 30,73∙10–5

4. 10 12 30 20 750 51,2∙10–5

5. 20 12 30 20 750 102,43∙10–5

2-nji surat. Gün kollektorlarda suwuň göwrümleýin harçlanmasynyň onuň 
dürli üst meýdanyna baglanyşygy

Bu grafikden görnüşi A = 2 m2 üst meýdanly kollektorda suwuň göwrümleýin harçlanmasy 
10,24∙10–5 m3/s baha eýe bolandygyny, A = 3 m2 üst meýdanly kollektorda suwuň göwrümleýin 
harçlanmasy 15,36∙10–5 m3/s baha eýe bolandygyny şeýle-de A = 6 m2 üst meýdanly kollektorda 
suwuň göwrümleýin harçlanmasy 30,73∙10–5 m3/s baha eýe bolandygyny, A = 10 m2 üst 
meýdanly kollektorda suwuň göwrümleýin harçlanmasy 51,2∙10–5 m3/s baha eýe bolandygyny, 
A = 20 m2 üst meýdanly kollektorda suwuň göwrümleýin harçlanmasy 102,43∙10–5 m3/s baha 
eýe bolandygy deňeşdirilýär.

Şeýlelikde, sanly ykdysadyýetiň mümkinçiliklerini giňden ulanmak arkaly, adamyň 
saglygyny goramaga gönükdirilen sanly tehnologiýalaryň, energiýany tygşytlaýjy we ekologiýa 
taýdan arassa sanly tehnologiýalaryň ornaşdyrylmagy ýurdumyzyň ýangyç energetika 
toplumynyň ösüşiniň mümkinçilikleriniň ýokarlandyrylmagyna hem-de Gün energiýasyny 
peýdalanyp Gün kollektorlarynyň hasabyna oba hojalygynda utgaşykly görnüşde işleýän 
gyzgyn suw we ýylylyk üpjünçilik ulgamyna berilýän ýylylyk energiýasyny öndürmek arkaly 
tebigy ýangyjyň tygşytlanmagyna getirer.

Türkmenistanyň Döwlet energetika  
instituty

Kabul edilen wagty:
2024-nji ýylyň
15-nji ýanwary

D. Begendikov,  M. Danatarova

THE  IMPORTANCE  OF  INCREASING  THE  RELIABILITY  OF  HOT  WATER  SUPPLY  
USING  RENEWABLE  ENERGY  SOURCES

In this scientific article, by introducing new high technologies to achieve sustainable economic 
development of the country, research was carried out by calculating the operational characteristics of a solar 
system that provides heat to a hot water supply and heating system that works harmoniously in agriculture 
using solar energy. We are talking about developing proposals for the development of the use of renewable 
energy resources based on the objectives of the National Strategy for the Development of Renewable Energy 
in Turkmenistan until 2030.

Д. Бегендиков,  М. Данатарова

ЗНАЧИМОСТЬ  ПОВЫШЕНИЯ  НАДЕЖНОСТИ  СНАБЖЕНИЯ  ГОРЯЧЕЙ  ВОДЫ  
С  ИСПОЛЬЗОВАНИЕМ  ВОЗОБНОВЛЯЕМЫХ  ИСТОЧНИКОВ  ЭНЕРГИИ

В данной научной статье путем внедрения новых высоких технологий для достижения устойчивого 
экономического развития страны были проведены исследования путем расчета эксплуатационных 
характеристик солнечной системы, обеспечивающей теплом систему горячего водоснабжения и 
отопления, гармонично работающую в сельском хозяйстве с использованием солнечной энергии. Речь 
идет о разработке предложений по развитию использования возобновляемых энергоресурсов исходя 
из задач Национальной стратегии развития возобновляемой энергетики в Туркменистане до 2030 года.

Ý. Palýazowa,  I. Şaýymow

ŞORLAŞAN  TOPRAKLARDA  MINERAL  DÖKÜNLERIŇ  GÜNEBAKARYŇ  
SANLUKA  GETEROZISINIŇ  HASYLLYLYGYNA  TÄSIRI

Ýurdumyzyň azyk bolçulygyny ygtybarly üpjün etmek boýunça oba hojalygyny ösdürmek 
syýasaty häzirki Berkarar döwletiň täze eýýamynyň Galkynyşy döwründe güýçli depginde 
durmuşa geçirilýär. Ýurdumyzda ösümlik ýagy, esasan gowaça çigidinden alynýar. Ösümlik 
ýagy mallardan alynýan ýag bilen deňeşdirilende ýokary kaloriýalylygy, ýokumlylygy bilen 
tapawutlanýar. Ösümlik ýagy milli ykdysadyýetiň pudaklarynyň köp pudaklarynda öňden bäri 
ulanylýar. Soňky ýyllarda ýagynyň hili bilen tapawutlanýan ekinlerden ýag almaga aýratyn 
üns berilýär. Bu wajyp wezipäniň üstünlikli çözgüdi – günebakary ösdürip ýetişdirmekden 
ybaratdyr. Günebakaryň, zygyryň, pagtanyň künjarasy iri şahly mallar üçin gymmatly iým 
bolup hyzmat edýär. Ol proteine, ýaga we beýleki maddalara has baýdyr [3].

Günebakary ösdürip ýetişdirmegiň ykdysady we önümçilik taýdan ähmiýeti örän 
uludyr. Günebakaryň tohumynyň düzümindäki maddalar adam üçin berhizlik iýmitdir. 
Onuň ýagy alnanda galýan galyndysy – künjarasy öz düzüminde 36%-den gowrak proteinli 
maddalary, 20-22% uglewodlary we 6% ýokary hilli ýagy saklap bilýär hem-de mallar üçin 
ýokary kaloriýaly ýokumly iým hökmünde ulanylýar. Günebakardan taýýarlanan silosyň 
100 kilogramynda 100 ot-iým birligi saklanýar. Günebakaryň uzyn baldakly we sebetli sortlary 
dünýäniň birnäçe ýurtlarynda siloslyk ekin hökmünde ekilýär.

Günebakar bir ýyllyk ösümlik bolup, onuň 2-4 metr çuňluga çenli gidýän ok köki 
bardyr, gapdal kökleri 120 santimetr diametre ýaýraýar. Boýy 2,5-5,0 metr, emma boýy 
50-70 santimetr bolan pes boýlulary hem önümçilikde giňden ösdürilip ýetişdirilýär. Uzak 
ýyllaryň dowamynda geçirilen seleksiýa işleriniň netijesinde günebakaryň ýabany görnüşinden 
medeni görnüşi döredilipdir. Günebakaryň ösüşi ekilenden doly bişip ýetişýänçä gögeriş, 
ilkinji hakyky ýapraklaryň emele gelmegi, sebediň emele gelmegi, gülleýiş we bişýän 
döwürlere bölünýär. Bu döwürleriň geçmegi üçin amatly toprak-howa şertlerinde ortaça 
ekişden gögerişe çenli 9-15 gün, gögerişden sebet emele gelip başlaýança 30-40 gün, sebet 
emele gelip başlanyndan gülläp başlaýança 19-28 gün, gülläp başlanyndan tohum emele 
gelip başlaýança 12-17 gün, tohum emele gelip başlanyndan doly bişip ýetişýänçä 21-30 gün 
gerek bolýar. Sort aýratynlyklaryna baglylykda, umumy ösüş döwrüniň dowamlylygy 
90-140 güne deň. Günebakaryň her sebedinde ortaça 600-1200 sany gül emele gelýär we 
olar mör-möjekleriň, şemalyň üsti bilen atanaklaýyn tozanlanýar. Şonuň üçin onuň ekilen 
meýdanlarynyň töwereginde balary maşgalalaryny saklamak maksadalaýyk hasaplanylýar. Gül 
tohumlanandan soňra 35-42 günläp, ýagny sebediň arkasy saralýança tohumdaky maňyzyň 
emele gelmegi hem-de onda ýagyň toplanmagy bolup geçýär. Bu döwürde ösümliklere suw 

ýetmezçilik etse, toprakdaky yzgar az bolsa, tohumlaryň aglabasy puç bolýar. Günebakara 
ösüş suwy berlenden soň, topragyň 4-5 santimetr çuňlugynda onuň gapdal kökleri emele 
gelýär, bu ýagdaý hatarara bejergiler geçirilende göz öňünde tutulmalydyr [4].

1-nji surat. Günebakaryň “Sanluka” gibridiniň hasylly sebetliginiň ösüşi

Günebakar sortlarynyň we gibridleriniň her biriniň özüne mahsus häsiýetli aýratynlyklary 
bolýar. Ulanyş aýratynlyklary boýunça günebakar sortlary çigidinden ýag alynýan we çigitlemek 
üçin ekilýän toparlara bölünýär. Ýag alynýan sortlar ösüş döwrüniň gysgalygy, ýokançgüle 
we günebakar güýesine durnuklylygy bilen tapawutlanýar. Olaryň hasylyny kombaýn bilen 
ýygmak amatly. Olardan mysal edip, günebakaryň önümçilige giň ýaýran YBI – 1646, 
YBI – 6540, YBI – 8931, YBI – 8883, Ak maňyz – 3497 sortlaryny görkezmek bolar [4].

Mälim bolşy ýaly oba hojalyk ekinleriniň gibrid görnüşleri olaryň adaty sortlaryndan 
özleriniň has ýokary hasyllylygy we hasylynyň hiliniň ýokarylygy bilen tapawutlanýar. 
Olaryň hasyllylygy adaty sortlaryň hasyllylygyndan ortaça 15% artyk bolýar. Ýurdumyzda 
günebakaryň Sapak gibridi, Sähra gibridi, Sanluka gibridi, Saraý gibridi, Ýagly gibridi, 
Ak maňyz – 3497 ýaly gibridleri giňden ösdürilip ýetişdirilýär.

Soňky ýyllarda ýurdumyzda ösdürilip ýetişdirilen ekologik taýdan arassa, ýokary hilli 
oba hojalyk önümlerine isleg has-da ýokarlandy. Azyk bolçulygyny döretmek we ýurdumyzyň 
demirgazyk etraplarynda toprak şorlaşmasyny peseltmek maksady bilen Türkmen oba hojalyk 
institutynda bu ugurda ylmy-barlag işleri giň gerimde alnyp barylýar. Şu wagta çenli Daşoguz 
welaýatynyň dürli derejede şorlaşan topraklarynda günebakaryň hasyllylygyna dökünleriň 
dürli kadalarynyň täsiri öwrenilmändigi sebäpli, bu ylmy barlag işi orta derejede şorlaşan 
topraklarda geçirilip, synag edildi. Bu ugurda günebakaryň ýerli-toprak howa şertlerine 
durnukly sortuny ösdürip ýetişdirmek boýunça usuly gollanma hem işlenilip taýýarlanyp, 
öňdebaryjy hojalyklar üçin şu ugurda netijeli teklipler edildi.

Ylmy-barlag işi 2021–2023-nji ýyllarda Türkmenistanyň oba hojalyk ministrliginiň 
Däneçilik ylmy-barlag institutynyň Daşoguz ylmy-önümçilik synag hojalygynyň orta derejede 
şorlaşan topraklarynda meýdan tejribesi çyzgyt (2-nji surat) boýunça geçirildi. Ylmy-barlag 
işi 4 synagçada geçirilip, dökünleriň kadasynda synag edildi. Synag edilýän meýdançada 
günebakaryň hasyly ir bişip ýetişdi. 1 ga meýdandan alnan hasyllyk kesgitlenildi [2].

Günebakar esasan bir sany baldak emele getirýär we seýrek ýagdaýlarda käbir sortlarynda 
baldak şahalanýar. Baldagynyň ýokarky bölegi sebetlikleriň bişiş döwründe sebetligiň 
agramyny göterip bilmän, 115-135° çenli egilýär. Günebakaryň aralyk ýetişýän sortlarynda 
28-30 sany ýaprak emele gelýär. Göwrümi boýunça iň uly göwrümli ýapraklar günebakaryň 
çigitleriniň bişiş döwründe emele gelýär, ýagny baldagyň uzaboýuna alnanda jemi ýapragyň 
10-22 sanyny giň göwrümli ýaprak hasaplanýar. Ýag almak maksadynda ekilýän günebakaryň 
baldagy azyklyk maksatly ekilýän günebakaryň baldagy bilen deňeşdirilende inçe bolýar, 
boýy hem 1,5-2,5 metr, sebetligiň diametri hem 15-30 sm aralygynda bolýar.

30 t/ga ders ulanylan meýdanda

2-nji surat. Günebakaryň hasyllylygyna we topragyň melioratiw ýagdaýyna dökünleriň täsirini öwrenmek 
boýunça geçiriljek meýdan tejribesiniň çyzgydynyň umumy görnüşi

Günebakaryň ösmegi üçin harçlanýan mineral dökünleriň mukdary boýunça 
baldagynyň beýikligi dürli bolýandygy anyklanyldy. Geçirilen gözegçiliklerden görnüşi ýaly 
N190P120 + 30 t/ga ders wariantda günebakar baldagynyň beýik we diametriniň hem uludygy, 
tersine barlag wariantda bolsa baldagy pes we inçe bolandygy anyklanyldy (1-nji tablisa). 
Günebakaryň ösüş depginini we hasyllylygyny kesgitleýän esasy görkezijileriň biri fotosinteziň 
sap önümliligi hasaplanylýar. Fotosinteziň sap önümliliginiň ýokary görkezijisi orta derejede 
şorlaşan toprak şertlerinde Sanluka gibridinde ýokary netije berdi. Islendik oba hojalyk 
ekinleriniň gurakçylyga we toprak şorlaşmasyna bolan durnuklylygy ilkinji nobatda onuň 
meýdan şertinde alnan hasyllylygyna bagly bolup durýar. Hasyllylyk hem meýdandaky düýp 
sanyna göni baglydyr. 1 ga meýdanda 12,2 müň düýp sany bardygy kesgitlenildi.

1-nji tablisa

Günebakaryň hasyl elementleriniň görkezijileri

W
ar

ia
nt

la
r

Dökünleriň 
mukdary, kg/ga

Hasylly sebetligiň Hasylly 
sebetlikdäki 

çigitleriň 
sany

Hasylly 
sebetlikdäki 

çigitleriň 
agramy, gram

Sebetlikdäki 
çigitleriň puç 

böleginiň 
giňligi, sm

Sebetlikdäki 
puç çigitler, 

%

Dia-
metri, 

sm

Ini, 
sm

Umumy 
agramy, 

gram
1. Barlag 52,3 15,5 120,8 641 78,5 3,4 13,0
2. N110P60 + 30 t/ga 52,0 16,0 122,0 722 80,0 3,0 12,6
3. N150P90 + 30 t/ga 53,7 18,2 139,3 767 101,8 2,8 11,3
4. N190P120 + 30 t/ga 63,3 19,8 160,5 812 102,9 2,3 10,2

Azot dökünleriniň iň köp mukdary günebakaryň sebetlik emele gelip başlan döwründen 
başlap gülleýiş döwri gutarýança ulanylanda azody gowy özleşdirýän döwridigi ylmy-barlag 
işiniň netijesinde anyklanyldy. Emma kaliý elementini günebakar sebetlikleri emele gelip 
başlandan soň has köp talap edýär we doly bişip ýetişýänçe bu ýagdaý dowam edýändigi 
anyklanyldy. Günebakaryň ösüş döwrüniň dowamynda fosfor elementine bolan talabynyň 
ýokary çägi ilki başdaky ösüş döwürlerinde ýüze çykdy.

Günebakaryň hasyllylygyna dökünleriň täsiri ylmy esasda öwrenilende hiç hili dökün 
ulanylmadyk synagçada 12,3 s/ga, N110P60K160 + 30 t/ga synagçada 23,8 s/ga, N150P90K200 + 30 t/ga 
synagçada 25,6 s/ga, N190P120K240 + 30 t/ga synagçada bolsa bu görkeziji 26,8 s/ga deň boldy.

Şeýlelikde, ýygnalyp alnan günebakar hasyly günebakar ýagynyň çykymy 2023-nji ýyl 
boýunça: barlag wariantda ýagyň çykymy 25%, N110P60K160 + 30 t/ga synagçada 27,3%, 
N150P90K200 + 30 t/ga synagçada 28% we döküniň ýokary mukdary ulanylan N190P120K240 + 30 t/ga 
synagçada ýag çykymy 35,3% deň bolup, bu görkezijiniň uly girdejiniň çeşmesidigi anyklanyldy.

Türkmen oba hojalyk instituty Kabul edilen wagty:
2024-nji ýylyň
26-njy apreli

Ya. Palyazova,  I. Shayymov

INFLUENCE  OF  MINERAL  FERTILIZERS  ON  THE  YIELD  OF  HETEROSIS  
SUNFLOWER  SANLUCA  ON  SALINE  SOILS

The soil conditions of Northern Turkmenistan are somewhat saline. In this regard, it is important to 
scientifically study and improve agricultural technology for cultivating varieties and heterotic hybrids of 
crops on saline soils.

The conducted studies examined the introduction of the heterotic sunflower hybrid Sanluca and the 
features of its cultivation, as well as the optimal fertilizer regime for obtaining high yields. A heterotic hybrid 
of sunflower Sanluca was grown in the experimental plot, and the optimal amount of mineral and organic 
fertilizers was determined to obtain high yields and oil yield.

Я. Палязова,  И. Шайимов

ВЛИЯНИЕ  МИНЕРАЛЬНЫХ  УДОБРЕНИЙ  НА  УРОЖАЙНОСТЬ  ГЕТЕРОЗИСА  
ПОДСОЛНЕЧНИКА  САНЛУКА  НА  ЗАСОЛЁННЫХ  ПОЧВАХ

Почвенные условия Северного Туркменистана несколько засолены. В связи с этим важно на 
научной основе изучить и усовершенствовать агротехнику возделывания сортов и гетерозисных 
гибридов сельскохозяйственных культур на засоленных почвах.

В проведенных исследованиях изучена интродукция гетерозисного гибрида подсолнечника 
Санлука и особенности его выращивания, а также оптимальный режим удобрений для получения 
высокой урожайности. В опытном участке выращивался гетерозисный гибрид подсолнечника Санлука, 
и определено оптимальное количество минеральных и органических удобрений для получения высокой 
урожайности и выхода масла.

M. Meredow,  M. Söýünow

ÜZÄRLIGIŇ  TOHUMYNDAN  TEBIGY  BOÝAGY  
ALMAGYŇ  MÜMKINÇILIKLERI

Ýaş nesiller, olaryň sazlaşykly ösüşi we saglygy, mynasyp bilim-terbiýe almaklary, 
saýlap alan hünärine eýe bolmaklary, ylym hem-de döredijilik bilen meşgullanmaklary üçin 
zerur şertleriň döredilmegi baradaky alada Türkmenistanyň döwlet syýasatynyň ileri tutulýan 
ugurlarynyň biridir. Arkadagly Gahryman Serdarymyz “Biz geljegimizi ýaşlarymyz bilen 
bilelikde gurýarys. Şeýle ýaşlary bolan halk beýik halkdyr. Şeýle beýik halky bolan 
döwlet beýik döwletdir” diýip, döwlet Baştutanymyz eziz Watanymyzyň güýç-kuwwatyna 
öwrülen ýaşlarymyzyň goşandynyň örän uludygyny nygtaýar. Häzirki döwürde ýaş nesiller 
bilimlerini we zehinlerini dürli ders olimpiýadalarynda, döredijilik bäsleşiklerinde, sungat 
festiwallarynda, sport ýaryşlarynda görkezýärler [1].

Ýurdumyzda bar bolan çig mallaryň esasynda dokma senagaty üçin boýaglaryň 
önümçiliginiň tehnologiýasyny işläp taýýarlamak derwaýys meseleleriň biri bolup, 
Türkmenistanyň Prezidentiniň karary bilen tassyklanan “Türkmenistanda himiýa ylmyny 
we tehnologiýalaryny toplumlaýyn ösdürmegiň 2021–2025-nji ýyllar üçin Döwlet 
Maksatnamasynda” doly beýanyny tapýar. Tebigy boýaglar üçin çig mallar, esasan dokumalara 
reňk berýän maddalary saklaýan ösümliklerdir. Tebigy boýaglar dokma senagatynda giňden 
ulanylyp, ol dürli öwüşginli reňk bermek ukuby, alnyşy, boýamak we ekologiýa taýdan 
amatlylygy şeýle hem daşky täsirlere durnuklylygy ýaly aýratynlyklary bilen tapawutlanýar.

Türkmenistanyň tebigy ösümlikleriniň 5% töweregi reňk – boýag beriji toparlaryna degişli 
bolup, olar ýerli, dokma, azyk we derman serişdelerini taýýarlamak önümçiliginde ulanylýar. 
Reňk (boýag) berýän ösümlikler halk hojalygynyň köp pudaklarynda giňden ulanylýar. 
Türkmenistanda dokma senagatynda ulanmak üçin häzirki döwrüň reňkleýji maddalary bilen 
deňeşdirilende, tebigy ösümliklerden has durnukly boýaglary almagyň gadymy döwürlerde 
ulanylýan usullaryny dikeltmeklige uly üns berilýär. Bu ýagdaýlaryň durmuşa geçirilmegi, 
esasan daşarky bazarlar üçin dokalýan halylaryň görküni artdyrar, hilini ýokarlandyrar. Haly 
önümlerinden başga-da, ösümliklerden alynýan boýaglar dokma senagatynda ýüpek, nah, 
ýüň matalary boýamakda ulanylyp bilner. Türkmenistanyň reňk beriji ösümlikleri ýüň, mata, 
deri önümlerini reňklemäge mümkinçilik berýän 60 dürli öwüşginleri: gyzyl, sary, goňur, 
gara, çal, gök, sargylt – ýaşyl, ýaşyl, melewşe we başgalary berýär. Şol bir ösümliklerden, 
reňkleriň hem-de eýleniş ýollaryna baglylykda dürli öwüşginleri alyp bolýar [3].

Türkmenistanyň ösümlikler dünýäsi köpdürlüligi bilen belli bolup, olar diňe bir dermanlyk 
häsiýetleri bilen däl, eýsem özünde reňk beriji pigmentleri saklaýandygy boýunça hem örän 
uly ähmiýete eýedir. Ýurdumyzyň daglyk we çöllük ýerlerinde ösýän üzärligiň tohumynyň 
düzüminde reňk beriji pigmentler bolup, bu ylmy-barlag işde olardan boýag serişdeleri 

bölüp almak we boýaýjylyk häsiýetlerini öwrenmek göz öňünde tutuldy. Şeýlelikde, ylmy-
barlag işiniň maksady ýerli çig maly bolan üzärligiň tohumynyň esasynda ekologik taýdan 
arassa, ykdysady tarapdan amatly we hil görkezijileri boýunça gowy bolan boýag serişdelerini 
almagyň mümkinçiliklerini hem-de olaryň boýaýjylyk häsiýetlerini we oňa täsir edýän şertleri 
öwrenmekden ybarat.

Üzärlik üzärlikler maşgalasynyň adybir urugynyň boýy 30-50 sm-e ýetýän köpýyllyk 
otjumak wekili bolup, gurakçylyga örän çydamly, güýçli kökleri dikligine topragyň 4-5 metr 
çuňlugyna aralaşýar. Ol toýunly we çägesöw toprakly ýarym çöllük düzlüklerde hem dag 
eteklerinde, kähalatlarda deňiz derejesinden 2800 metr belentliklere ýetýän daglarda bitýärler. 
Lukmançylyk maksatlary üçin üzärligiň oty, seýrek ýagdaýlarda tohumy dermanlyk çig mal 
bolup hyzmat edýär. Şol bir çig mal ýygnalýan meýdança 1–2 ýyl maý berilýär. Ol tebigy 
ýagdaýda ösümligiň dikeldilmegini üpjün edýär. Üzärligiň tohumynda 3,5-6,0%-e çenli alkoloid 
(onuň 60% garmalin, 30% – garmin we az mukdarda-garmalol, peganin hem dezoksiwazision) 
saklanýar. Otunda 1,5-3% alkaloidleriň (takmynan 60% peganin-wazisina we wazisinon) 
bardygy anyklanyldy. Mundan başga-da ösümlikde sähelçe mukdarda peganidin, pegamin, 
peganol we dezoksipeganin alkoloidleriniň bardygy kesgitlenildi. Kökünde 2,15-2,70%-e 
çenli alkoloidler (esasy garmin, şeýle hem wazisin we wazisinon) bardyr. Tohumynda boýag 
maddalarynyň we 14,25%-e çenli ýagyň saklanýandygy kesgitlenildi [2].

Üzärligiň tohumyndan tebigy boýag serişdelerini almak üçin çig mal hökmünde ýygyp 
guradylan üzärligi ulandyk. Soňra onuň tohum saklaýan tiçinkalaryny gowy edip arassaladyk. 
Üzärligiň tohumyny almak üçin tohumly tiçinkalary owradylyp, owuntuklardaky tohumy gury 
çöplerinden bölüp almak üçin 2 mm, 1 mm we 500 μm ölçegli üç gatly elekden geçirdik we 
1 mm ölçegde saklanyp galynan tohumlar peýdalanyldy (1-nji surat).

a) 2 mm gözenekli elek b) 1 mm gözenekli elek ç) 500 μm gözenekli elek
1-nji surat. Üç gatly elekden geçirilen üzärligiň tohumy

1 mm ölçegdäki üzärligiň tohumynyň massasyny tereziniň kömegi bilen ölçäp, suw: 
substrat gatnaşygynyň başlangyjynyň 1:10 – lygyny göz öňüne tutmak bilen 100 ml suw 
üçin üzärligiň tohumynyň 10 gramy taýýarlanyldy. Çig malyň 10 gramyny taýýarlanandan 
soň, kolba 90 ml distillirlenen suw guýup, 1 gr alýumakaliý kwassy goşýarys. Soňra çekip 
goýlan üzärligiň tohumyny kolba ýerleşdirip, gyzdyrylanda suw buglary uçmaz ýaly kolba 
ters sowadyjy birikdirildi we 100 minudyň dowamynda 80–85°C temperaturada gaýnadyldy. 
Temperaturany ýuwaşlyk bilen ýokarlandyryp gerekli temperatura ýetende, ýagny 80–85°C 
temperaturanyň mundan beýläk ýokarlanmazlygyna gözegçilik etmeli. Munuň üçin ergine 
elektron termometri berkidildi. Tejribe suw:substrat gatnaşygyny 1:20 we 1:30 bolan 
ýagdaýynda hem geçirildi.

Alýumakaliý kwassy bilen ekstraksiýa edilende 1:10 massa gatnaşykda goýy sary reňkli, 
1:20 massa gatnaşykda mämişi goňur reňkli we 1:30 massa gatnaşykda hem mämişi goňur 
reňkli goýy kolloid erginleri, ýagny boýag erginleri alyndy. Alnan erginleri üzärligiň tohumynyň 
bölejiklerinden arassalamak üçin ergini süzgüçden geçirip, erginden boýag serişdesini bölüp 
almak üçin ergini guradyjy peçde pes temperaturada gyzdyryldy. Soňra galan massa gaty 
kristal görnüşe geçenden soňra ýörite owradyjyda owradyldy.

Biz ýokarda sanalyp geçilen usullar bilen alnan boýag erginlerinde sintetik, nah we 
işlenip agardylan nah matalar boýalyp görüldi.

Matalary boýamaklyk şu aşakdaky yzygiderlikde alnyp baryldy, alýumakaliý kwassy 
goşup ekstragirlenip alnan ergini süzgüçde süzýäris we oňa boýamakçy bolýan matalarymyzy 
atýarys. Dürli massa gatnaşyklarda alnan boýaglaryň boýaýjylygyny kesgitlemek üçin her 
birine şol bir matada boýamaklyk bilen deňeşdirildi. Şeýle hem 1:30 gatnaşykda alnan 
boýagyň boýaýjylygyny kesgitlemek üçin sintetik matany boýamaklygyny amala aşyrdyk. 
Soňra ergini adaty otag temperaturada goýuldy (30–40 minut). Netijede, nah we gaýtadan 
işlenen nah mata boýagyň massa gatnaşyklaryna görä dürli reňklerde, sintetik mata mämişi 
reňke boýalýar. Alnan matalaryň reňkleriniň massa gatnaşyklara görä üýtgeýşi 1-nji tablisada 
getirilen.

1-nji tablisa

Üzärligiň tohumyndan boýalan matalaryň substrat suw gatnaşygyna görä reňkleriň üýtgeýşi

Matanyň görnüşi Boýagyň massa 
gatnaşygy

Berkidiji 
reagent

Wagty, 
min Matalaryň reňki

Nah 1:10 ýok 30

Nah 1:20 ýok 30

Nah 1:30 ýok 30

Gaýtadan işlenip 
agardylan nah 1:10 ýok 30

Gaýtadan işlenip 
agardylan nah 1:20 ýok 30

Gaýtadan işlenip 
agardylan nah 1:30 ýok 30

Sintetik 1:30 ýok 30

Alnan boýagyň durnuklylygy daşky gurşawyna täsiri öwrenildi. Bu barlaglar hem özüniň 
gowy netijelerini berdi. Ýagny boýalan materiallar özüniň başdaky reňklerini ýitirmeýär we 
daşky gurşawyň täsirlerine garşy durnuklylygy ýüze çykarýar.

Üzärligiň tohumynyň ergininde boýamak üçin ulanylan materiallar, olaryň ýüze çykaran 
reňki we daşky gurşawyň täsirlerine durnuklylygy baradaky maglumatlar 2-nji tablisada 
beýan edilýär.

2-nji tablisa
Üzärlik tohumynyň boýaýjylyk häsiýeti

Boýamak üçin ulanylan 
material Ýüze çykarylan

Daşky gurşawyň täsirine durnuklylygy
Günde Ýelde Suwda

Sintetik material sary durnukly durnukly durnukly
Gaýtadan işlenmedik 

nah mata Goýy sary durnukly durnukly durnukly

Gaýtadan işlenen nah mata mämişi durnukly durnukly durnukly

Üzärligiň tohumyndan alnan boýag serişdesiniň düzümini kesgitlemek maksady 
bilen IG – spektroskopiýa barlagyny hem-de onuň element düzümini öwrenmek boýunça 
“M4 Tornado” enjamynda element barlaglary geçirildi. Barlaglaryň netijesinde, biz üzärligiň 
tohumynyň boýag serişdesiniň düzüminde nähili birleşmeleriň bardygyny hem-de olaryň 
element düzümi barada maglumatlary aldyk.

Alnan spektrler öwrenilip, üzärligiň tohumynyň düzümindäki boýag serişdeleriniň haýsy 
funksional toparlary saklaýandygy kesgitlenildi (2-nji surat).

2-nji surat. Üzärligiň tohumyndan alnan gury boýag serişdesiniň 
IG spektroskopiýa barlagynyň netijesinde alnan spektrler

2-nji suratdan görnüşi ýaly her bir san bahasyna degişli toparlar bolup, olar: 3397,65 sm–1 
– gidroksil (–OH ) ýa-da ikileýin aminiň (–NH) barlygy, 1631,55 sm–1 – alken (C = C) 
ýa-da nitriliň (C = N) barlygy, 1425,35 sm–1 – C–S we C–O barlygy, 1334,55 sm–1 we 
1279,58 sm–1 – birlenji, ikilenji we üçülenji aromatiki aminleriň barlygy, 1138,81 sm–1 – 
ikilenji spirtleriň ýa-da ýönekeý efirleriň barlygy, 813,62 sm–1 – SO walent baglanyşygyň 
barlygy, 606,48 sm–1 – (–C–Cl) barlygy anyklanyldy [4].

Üzärligiň tohumyndan alnan boýag serişdesiniň element düzümini kesgitlemek 
üçin “M4 Tornado” enjamynda element barlagy geçirildi we aşakdaky netijeler alyndy 
(3-nji tablisa we 3-nji surat).

3-nji tablisadan we 3-nji suratdan görnüşi ýaly üzärligiň tohumyndan alnan boýag 
serişdesiniň düzüminde esasan kaliý we kükürt elementleriniň bardygyny görkezýär.

3-nji tablisa
Üzärligiň tohumynyň boýag serişdesiniň element düzümi

Element Atom massasy seriýasy Net Massasy [%] [norm. wt. %] [norm. at. %]

Alýuminiý 13 K – series 36 2,712178 10,32693 14,68694
Kükürt 16 K – series 608 6,322832 24,07491 28,81023
Hlor 17 K – series 220 2,110833 8,037239 8,699301
Kaliý 19 K – series 3583 11,34491 43,19704 42,39581
Kalsiý 20 K – series 311 0,841215 3,203024 3,066768
Tantal 73 L – series 2389 0,899805 3,42611 0,726565

Wolfram 74 L – series 3391 2,031388 7,734746 1,614393
Jemi: 26,26316 100 100

3-nji surat. Üzärligiň tohumyndan alnan gury boýag serişdesiniň “M4 Tornado” 
spektriniň barlagynyň netijesinde alnan spektrler

Netijede üzärligiň tohumyndan bölünip alnan boýag serişdesiniň boýaýjylyk häsiýetleri 
öwrenildi we şertleriň üýtgemegi bilen emele gelýän reňkleriň hem tapawutlanýandygy 
belli boldy. Üzärligiň tohumyndan alnan boýag serişdesiniň düzümini kesgitlemek maksady 
bilen IG – spektroskopiýa barlagyny hem-de onuň element düzümini öwrenmek boýunça 
“M4 Tornado” enjamynda element barlaglary geçirdik. Barlaglaryň netijesinde, üzärligiň 
tohumynyň boýag serişdesiniň düzüminde nähili birleşmeleriň bardygyny hem-de olaryň 
element düzümi barada maglumatlar aldyndy.

Şeýlelikde, geçirilen tejribeleriň esasynda üzärligiň tohumynda boýag beriji pigmentleri 
saklaýandygy we onuň boýaýjylyk häsiýetiniň bardygy kesgitlenildi. Boýamak prosesiniň 
netijeliligi onuň suw/substrat gatnaşyga baglylygyndan ugur alyp, boýag serişdesini bölüp 
almak üçin dürli suw/substrat gatnaşyklarynda tejribeler geçirildi we suw substrat gatnaşygynyň 
gowy netijeleri 1:30 gatnaşykda berýändigi ýüze çykaryldy. Üzärligiň tohumyndan bölünip 
alnan boýag serişdesi IG – spektroskopiýa barlagyndan geçirilip şu netijeler alyndy: 
3397,65 – gidroksil (–OH) ýa-da ikilenji aminiň (–NH) barlygy, 1631,55 – alken (C = C) 
ýa-da nitriliň (C = N) barlygy, 1425,35 – C–S we C–O barlygy, 1334,55 we 1279,58 – birlenji, 
ikilenji we üçülenji aromatik aminleriň barlygy, 1138,81 – ikilenji spirtleriň ýa-da ýönekeý 
efirleriň, 813,62 – SO walent baglanyşygyň, 606,48 – (–C–Cl) bardygy hakyndaky çaklamany 
öňe sürmek bolýar. Şeýle hem “M4 Tornado” enjamynda element barlagynyň netijesinde 

üzärligiň tohumyndan bölünip alnan boýag serişdesiniň düzüminde esasan kaliý we kükürt 
elementleriniň bardygy, şeýle-de alýuminiý, hlor, kalsiý we tantal hem saklanýandygy 
kesgitlenildi.

M. Meredov,  M. Soyunov

POSSIBILITIES  OF  GETTING  NATURAL  DYES  FROM  PEGANUM  HARMALA

The flora of Turkmenistan is known for its diversity, and it is of great importance not only for its 
medicinal properties, but also for the fact that it contains coloring pigments.

In order to evaluate the production technology of dyes for the textile industry, first of all, it is necessary 
to study their dyeing properties in detail.

In order to evaluate the dyes contained in the seeds of the plant, we studied its dyeing properties. For this 
purpose, the stament of the harmola seeds was cracked and boiled in water with the addition of an appropriate 
amount of aluminum potassium kvass. As a result, a brown colored solution was obtained. Various materials 
were dyed by dipping in this solution and it was determined that it had dyeing properties.

According to the experiments, it was determined that the optimum condition for the thermal extraction 
of dye from the seeds is a 1:30 mass ratio of 1 mm substrate to water.

In order to determine the composition of the dye extracted from the seeds of the plant, we performed 
IR-spectroscopy and elemental analysis on the “M4 Tornado” device for studying its elemental composition. 
By studying the obtained spectra, it was determined that the coloring agents contained in the seeds of the 
plant contain several functional groups.

М. Мередов,  М. Союнов

ВОЗМОЖНОСТИ  ПОЛУЧЕНИЯ  НАТУРАЛЬНЫХ  КРАСИТЕЛЕЙ  
ИЗ  ГАРМАЛА  ОБЫКНОВЕННЫЙ

Флора Туркменистана известна своим разнообразием и имеет большое значение не только своими 
лечебными свойствами, но и тем, что содержит красящие пигменты.

Чтобы оценить технологию производства красителей для текстильной промышленности, прежде 
всего необходимо детально изучить их красящие свойства.

Чтобы оценить красители, содержащиеся в семенах растения, мы изучили его красящие 
свойства. Для этого небольшое количество семян олеандра собирали и кипятили в воде с добавлением 
соответствующего количества алюмокалиевого кваса. В результате был получен раствор коричневого 
цвета. Различные материалы были окрашены путем погружения в этот раствор и было установлено, 
что он обладает красящими свойствами.

В результате экспериментов установлено, что оптимальным условием термического извлечения 
красителя из семян является массовое соотношение 1 мм субстрата и воды 1:30.

Для определения состава красителя, выделенного из семян растения, мы провели ИК – спектроскопию 
и элементный анализ на приборе «М4 Торнадо» для изучения его элементного состава. Путем изучения 
полученных спектров установлено, что красящие вещества, содержащиеся в семенах растения, содержат 
несколько функциональных групп.



116

ÝAŞLARYŇ  YLMY  WE  TEHNIKASY
SCIENCE  AND  TECHNOLOGY  OF  YOUTH

НАУКА  И  ТЕХНИКА  МОЛОДЁЖИ

№ 4 	  2024

B. Berdiýew,  A. Akmyradow

KÖPETDAGYŇ  ENDEMIK  ÝOWŞANLARYNYŇ  
DÜZÜMI  WE  HÄSIÝETLI  AÝRATYNLYKLARY

Wajyplygy. Ýowşanlar urugy – Artemisia L. 500-den gowrak görnüşi özüne birikdirýär. 
Olaryň Garaşsyz Döwletleriň Arkalaşygynyň (GDA) ýurtlarynda 174 görnüşi duşýar [4; 6]. 
Türkmenistanda ýowşanlaryň jemi 32 görnüşi duş gelip, olardan 11-si diňe Köpetdagyň 
florasyna mahsusdyr [1; 3; 12]. Şolardan 4 görnüşi Türkmenistanyň endemik ösümlikleriniň 
sanawyna degişli edilip, olaryň köptaraplaýyn häsiýetli aýratynlyklary barada Gahryman 
Arkadagymyzyň “Türkmenistanyň dermanlyk ösümlikleri” atly köp jiltli ylmy-ensiklopedik 
kitabynda ylmy we halk lukmançylygynda peýdalanylyşy hakynda giňişleýin beýan edilýär 
[1; 3; 12]. Şol ýerde biziň ýurdumyzyň klimat howa şertleriniň we ýeterlik Gün şöhlesiniň 
düşmegi bilen baglanyşykly ösümlikleriň, aýratyn-da dermanlyk ösümlikleriň düzümlerindäki 
biologik işjeň maddalaryň ýokary derejede saklanýandygyna we ekologiýa taýdan arassalygyna 
uly ähmiýet berilýär [1–3]. Munuň şeýledigine Köpetdagyň endemik ýowşanlarynyň ýerüsti 
çig mallarynyň element düzümleriniň deňeşdirme esasynda geçirilen ylmy barlaglaryny mysal 
getirmek bolar [2]. Köpetdagyň dürli tebigy etraplaryndan ýygnalan dört endemik ýowşanlaryň 
ýerüsti çig mallarynyň element düzümleriniň barlaglaryny deňeşdirme esasynda geçirmek 
işiň wajyplygyny esaslandyrýar.

Işiň maksady: Köpetdagyň endemik görnüşleri bolan sitwar görnüşli ýowşanyň, türkmen 
ýowşanynyň, Köpetdag ýowşanynyň ýerüsti çig mallarynyň element düzümleriniň barlaglaryny 
deňeşdirme esasynda geçirip, tapawutly aýratynlyklaryny ýüze çykarmak.

Materiýallar we usullar. Barlag üçin Merkezi we Günorta-Günbatar Köpetdagdan 
ýygnalan sitwar görnüşli ýowşan, türkmen ýowşany hem-de Köpetdag ýowşanlarynyň ýerüsti 
çig mallary saýlanylyp alyndy. Ýygnalan çig mallaryň beýleki garyndylardan arassalygy 
gözden geçirilip, üçeklerde, howa akymynyň ugrunda, kölegede 2 hepdäniň dowamynda 
doly guradyldy. Gury görnüşine geçen çig mallaryň arassalygy gaýtadan gözden geçirilip, 
barlagyň indiki tapgyrlaryna taýýar edildi [4; 7; 13].

Sitwar görnüşli ýowşan (Artemisia ciniformis Krasch. et M. Pop. ex Poljak.) – astralar 
ýa-da çylşyrymly güllüler (Asteraceae Dumort.) maşgalasyna degişli ýarymgyrymsyja 
ösümlik. Boýy 30–45 (50) sm. Türkmenistanyň endemigi [1; 3]. Köki ok kök görnüşinde, 
ýognan, agaçjymak. Köpýyllyk pudaklary gysgalan, agaçjymak, dik galyp duran, çalymtyl 
goňur reňkli gabyk bilen örtülen. Hasyl berýän şahalarynyň sany 10–20, azda-kände göni 
ýa-da esasy ýaý görnüşli egilen, başda tüýli, soňra tüýsüz. Ýapraklarynyň uzynlygy 1,5–3 sm, 
sudury süýri, ikileýin-üçleýin per şekilli bölünen. Sübsejigi köp güllüje, insiz. Ol sentýabr 
aýynda gülleýär, noýabrda miweleýär [1–3].

Türkmen ýowşany (Artemisia turcomanica Gand.) – boýy 30–50 sm, endemik 
ýarymgyrymsyja ösümlik. Köki ik kök şekilli, agaçlaşan. Hasyl bermeýän pudaklary 

goňrumtyl-çal reňkli, hasyl berýän baldaklary köp sanly, göni, gaty, çybyk görnüşli, ösüşiniň 
başynda çalymtyl, ak keçe şekilli, soňra çalymtyl-ýaşyl reňkli. Ýapraklary agymtyl, ak keçe 
kysmy, soňra çalymtyl-ýaşyl reňkli, uzynlygy 1,2–1,5 sm. Awgust aýynda gülleýär, noýabrda 
miweleýär [1; 3].

Köpetdag ýowşany (Artemisia kopetdagensis Krasch. ex Poljak.) – boýy 30–40 (50) sm 
ýetýän köpýyllyk otjumak ösümlik. Ol Türkmenistanyň endemigi [1; 3; 12]. Ösümlik wegitatiw 
ösüş döwrüniň başynda agymtyl-tüýjümek, ahyrynda çalymtyl-ýaşyl reňkli. Köki ok kök 
görnüşinde, ýognan, agaçjymak. Hasyl berýän şahalarynyň ýokarsy şahalanan. Ýapraklarynyň 
uzynlygy 1,5–2 sm. Sübsejigi köp güllüje, insiz. Ol sentýabr aýynda gülleýär, noýabrda 
miweleýär [1; 3].

Çig mallaryň makroskopik barlaglary geçirilip, anatomik gurluş aýratynlyklaryň esasynda 
görnüşleriň hakykylygy kesgitlenildi [4; 7; 12].

Hakykylygy kesgitlenilenden soňra çig mallary ýörite enjamyň kömegi bilen 2 mm 
ownuklyk derejesine çenli owradylyp, çig mallaryň gury agramynyň takyk çekimlerini almak 
üçin “Winder ED 53” guradyjy peçde 45 minudyň dowamynda guradylyp, eksikatorda 
sowadylan jäç (farfor) gapjagazlaryň takyk agramalary çekildi we her görnüş çig mallardan 
üç nusgada ýerleşdirildi [2; 7; 13]. Çig mallaryň takyk gury agramlary çekilen jäç gapjagazlary 
“Thermo scientific Thermoline” mufel pejinde 100℃ derejeli gyzgynlykda bir sagadyň 
dowamynda goýulyp, soňra her 45 minutdan 100℃ derejeli gyzgynlykda ýokarlanyp gitmek 
tertibinde geçirilip, 600℃ derejeli gyzgynlykda bir sagadyň dowamynda saklanyldy [7; 13]. 
Kül görnüşine geçen çig mallary mufel peçden çykarylyp, içine magniý sulfaty (MgSO₄) 
ýerleşdirilen eksikatorda bir sagadyň dowamynda otag temperaturasyna çenli sowadyldy. 
Içi kül görnüşli çig mally jäç gapjagazlary eksikatordan çykarylyp, gaýtadan agramlary 
çekildi [5; 8–11].

Soňra kül görnüşindäki çig mal nusgalaryň element düzüminiň barlagyny “PANalytical 
Epsilon 3” rentgen şöhleli enjamynda 0.75 l/min akymly He gazynyň kömegi bilen derňew 
edildi (1-3-nji tablisalar).

1-nji tablisa
Sitwar görnüşli ýowşanyň ýerüsti çig malynyň element düzümi

Artemisia ciniformis

Element düzümi Mg Al Si P S Cl K Ca Ti V Cr Mn Fe
Mukdary 516,6 341,5 0,105 0,103 0,244 0,763 3,708 1,247 101,5 0 4,5 90,7 949,7

Ölçeg birligi ppm ppm % % % % % % ppm ppm ppm ppm ppm
Element düzümi Ni Cu Zn As Br Rb Sr Zr Pd Ba Eu Yb Pb

Mukdary 6 13,5 33,2 0,3 7,2 3,6 38,9 1,7 166,4 8 3,6 0 1,3
Ölçeg birligi ppm ppm ppm ppm ppm ppm ppm ppm ppm ppm ppm ppm ppm

2-nji tablisa
Türkmen ýowşanynyň ýerüsti çig malynyň element düzümi

Artemisia turcomanica

Element düzümi Mg Al Si P S Cl K Ca V Ti Cr Mn
Mukdary 0,129 712,2 0,227 0,199 0,471 1,430 4,957 2,153 0,4 189,7 4,3 116,4

Ölçeg birligi % ppm % % % % % % ppm ppm ppm ppm

2-nji tablisanyň dowamy
Element düzümi Fe Ni Cu Zn Br Sr Zr Pd Ba Eu Yb

Mukdary 0,183 5,5 26,3 61,8 102,7 154,5 3,3 212,5 10,8 0 0
Ölçeg birligi % ppm ppm ppm ppm ppm ppm ppm ppm ppm ppm

3-nji tablisa

Köpetdag ýowşanynyň ýerüsti çig malynyň element düzümi

Artemisia kopetdagensis

Element düzümi Mg Al Si P S Cl K Ca Ti Cr Mn Fe
Mukdary 798,8 458 0,14 0,145 0,344 0,672 5,068 1,764 120,6 1,6 92,3 983,1

Ölçeg birligi ppm ppm % % % % % % ppm ppm ppm ppm
Element düzümi Cu Zn Br Rb Sr Zr Pd Ba Ce Nd Eu

Mukdary 19 44,9 11 3,6 50 1,5 147 37,8 0 0 1,4
Ölçeg birligi ppm ppm ppm ppm ppm ppm ppm ppm ppm ppm ppm

Geçirilen barlaglaryň esasynda ýowşanlaryň ýerüsti çig mallarynda saklanýan makro we 
mikro element düzümleriniň mukdar hasaplamalary çig malyň agramyna bolan gatnaşygynda 
kesgitlenip, göterim hasabynda aňladyldy.

Barlagyň netijeleri. Köpetdagyň ady agzalan endemik ýowşanlarynyň ýerüsti çig 
mallarynyň himiki düzümi 6 sany, ýagny Si, P, S, Cl, K, Ca elementlerden düzülendigi 
ýüze çykaryldy.

NETIJE

1.	Köpetdagyň endemik ýowşanlarynyň ýerüsti çig mallarynda: sitwar görnüşli ýowşanda 
– Si – 0,105%, P – 0,103%, S – 0,244%, Cl – 0,763%, K – 3,708%, Ca – 1,247%; türkmen 
ýowşanynda – Si – 0,227%, P – 0,199%, S – 0,471%, Cl – 1,430%, K – 4,957%, Ca – 2,153%; 
Köpetdag ýowşanynda – Si – 0,14%, P – 0,145%, S – 0,344%, Cl – 0,672%, K – 5,068%, 
Ca – 1,764% elementleriň saklanýandygy ýüze çykaryldy.

2.	Bu endemik ýowşanlar özleriniň himiki düzüminde adam bedeni üçin zerur bolan 
makro we mikro element düzümlerini saklaýandygy, zyýan beriji beýleki zerur bolmadyk 
elementleriň bolsa pes derejede saklaýandygy anyklanyldy.

3.	Ady agzalan endemik ýowşanlaryň lukmançylykda bäsleşige ukyply, ýokary netijeli, 
ekologiýa taýdan arassa derman serişdeleriniň senagat önümçiliginde gymmat bahaly çig 
mal hökmünde peýdalanylyp boljakdygy esaslandyryldy.

Inžener-tehnologiýalar uniwersitetiniň  

Türkmenistanyň Ylymlar akademiýasynyň  
Himiýa instituty

Kabul edilen wagty:
2024-nji ýylyň
10-njy ýanwary



119

EDEBIÝAT

1.	Gurbanguly Berdimuhamedow. Türkmenistanyň dermanlyk ösümlikleri. I t. – A.: TDNG, 2010.
2.	Berdiýew B. Sitwar görnüşli ýowşanyň element düzüminiň aýratynlyklary // Ylym jemgyýetiň 

hereketlendiriji güýjüdir (Aspirantlaryň we doktorantlaryň ylmy makalalar ýygyndysy). – A.: Ylym, 2023. 
– 269–271 s.

3.	Акмурадов А. Аннотированный список эндемичных растений Туркменистана // Современные 
научные исследования и разработки. – 2016. – № 6 (6). – С. 128–146.

4.	Амельченко В. П. Биосистематика полыней Сибири: монография. – Кемерово, 2006. – 238 с.
5.	Васильев А. Н., Сюбаев Р. Д., Гавришина Е. В. и др. Требования к безопасности и эффективности 

растительных лекарственных препаратов: сравнение отечественного и европейского подходов 
// Ремедиум. – 2014. – № 5. – С. 6–15.

6.	Горяев М. И., Базалицкая В. С., Поляков П. П. Химический состав полыней. – Алма-Ата: 
Издательство АН Казахской ССР, 1962. – 154 с.

7.	Государственная фармакопея Российской Федерации – 13-е изд. – М.: Науч. центр экспертизы 
средств мед. применения, 2015. – Режим доступа: http: // pharmacopoeia.ru/gosudarstvennaya-farmakopeya-
xiii-online-gf-13-online.

8.	Ильин В. Б. Элементный химический состав растений. – Новосибирск: Наука, 1985. – 130 с.
9.	Кабата-Пендиас А. Микроэлементы в почвах и растениях. – М.: Мир, 1989. – 680 с.
10.	Кисличенко B. C. Лекарственные растения источники минеральных веществ // Провизор. – 1999. 

– № 20. – С. 29–33.
11.	Коломиец Н. Э. Растения как источники элементов, необходимых для здоровья костей и суставов 

// Фундаментальные исследования. – 2014. – № 8-7. – С. 1635–1639.
12.	Никитин В. В., Гельдиханов А. М. Определитель растений Туркменистана. – Л.: Наука, 

1988. – 680 с.
13.	ОФС 1.1.0013.15. Статистическая обработка результатов химического эксперимента. – Режим 

доступа: http: // pharmacopoeia.ru/gosudarstvennaya-farmakopeya-xiii-online-gf-13-online.

B. Berdyyev,  A. Akmuradov

COMPOSITION  AND  CHARACTERISTIC  FEATURES  OF  THE  ENDEMIC  
ARTEMISIA  OF  THE  KOPETDAG

Comparative analysis of the elemental composition of four species of Kopetdag endemic wormwood 
Artemisia ciniformis, A. turcomanica, A. kopetdaginsis and identification of their distinctive features.

Б. Бердыев,  А. Акмурадов

СОСТАВ  И  ХАРАКТЕРНЫЕ  ОСОБЕННОСТИ  ЭНДЕМИЧНЫЙ  
ПОЛЫНИ  КОПЕТДАГА

Сравнительный анализ элементного состава трёх видов Копетдагской эндемичной полыни Artemisia 
ciniformis, A. turcomanica, A. kopetdaginsis и выявление их отличительных признаков.

NANOEMULSIÝA  EMELE  GETIRMEK  ARKALY  EWKALIPT  
ÝAGYNDAN  BIOLOGIK  GÖREŞ  ÜÇIN  SERIŞDE  TAÝÝARLAMAK

Nanoemulsiýalar submikron ölçegli suw içinde ýag ýa-da ýag içinde suw görnüşli iki fazadan 
ybarat bolan dispersion sistemalar bolup, olar emulgatorlar tarapyndan durnuklaşdyrylýar we 
dürli tehnologik hem-de ylmy pudaklarda ulanylýar. Olar nano derejede kiçi ölçegli damjalary, 
uly üst ýüz meýdany, gowulandyrylan durnuklylygy bilen iýmit, farmasewtika, kosmetika, 
oba hojalygy, himiýa senagaty ýaly köpsanly pudaklarda ulanylyşa girizilen.

Nanoemulsiýalar dispersion faza damjalarynyň (ýag ýa-da suw) birleşip üst ýüz 
ara energiýasyny peseltmäge çalyşýan, termodinamik taýdan durnukly däl sistemadyr. 
Dispersion faza damjalarynyň ölçegini nano derejede saklamak üçin bolsa surfaktantlar 
ýa-da ko-surfaktantlar möhüm wezipäni ýerine ýetirýär. Surfaktantlar steriki/elektrostatiki 
barýer döretmek bilen damjalaryň özara birleşmeginiň öňüni alýan amfifil molekulalardyr [2]. 
Şeýle-de, gidrofil polimerler steriki böwet döretmek bilen damjalaryň çökündi emele gelmezden 
durnuklylygyny üpjün edip biler [3].

Himiki pestisidler oba hojalygynda ekinleri zyýankeşlerden goramak we iýmit 
howpsuzlygyny üpjün etmek üçin möhüm gural hökmünde hyzmat edýär. Emma olaryň 
kadadan daşary ulanylmagy daşky gurşawyň hapalanmagyna, adam saglygyna zyýan ýetmegine 
hem-de zyýankeşleriň pestisidlere garşy durnuklylygynyň emele gelmegine getirip biler. 
Zyýankeşlerden goranmak we olary dolandyrmak maksady bilen bu meselede alternatiwa 
hökmünde biopestisidler çykyş edýär. Biopestisidleri taýýarlamakda nanoemulsiýalar gowy 
çözgüt bolup durýar.

Ýokarda bellenip geçilen nanoemulsiýalaryň aýratynlyklaryna esaslanyp, olary ekin 
meýdanlaryny mör-möjeklerden, kömeleklerden, haşal otlardan, infeksiýalardan goramak 
üçin ulanyp bolar. Efir ýaglaryny saklaýan nanoemulsiýalar ösümliklerde kömelek keselleri 
bilen göreşmekde netijeliligi görkezdi [4]. Piretroidler atly mör-möjeklere garşy insektisidleriň 
toparyny nanoemulsiýalara kapsulirlemek boýunça ylmy-barlaglary üstünlikli bolupdyr [5].

Ewkalipt görnüşleriniň ýapraklaryndan bölünip alynýan ewkalipt ýagy tebigy pestisid 
hökmünde uzak wagtlardan bäri ulanylyp gelinýär. Emma, ewkalipt ýagynyň giňden 
ulanylýandygyna garamazdan, onuň durnuksyz tebigaty, suwda pes ereýjiligi sebäpli ulanylyşy 
adatça çäklendirilendir. Nanoemulsiýalar bu böwedi aradan aýryp, ewkalipt ýagynyň 
biopestisid hökmünde oba hojalygynda giňden ulanylmagyna mümkinçilik döredýär. Birnäçe 
ylmy-barlaglar ewkalipt ýagynyň esasynda nanoemulsiýalaryň bu ugurda netijelidigini ýüze 
çykardy. Olary liçinkalara garşy sintetik insektisidlere tebigy alternatiwa hökmünde saýlamak 
bolar. Limfodema eltýän filariaz atly çybynlaryň döredýän keseliniň esasy geçirijisi 

Culex quinquefasciatus bolup durýar. Ewkalipt esasly nanoemulsiýalar bu geçirijilere garşy 
örän netijeli serişdedir [6]. Şeýle-de, ewkalipt ýagyndan taýýarlanan nanoemulsiýalar ösümlik 
patogenlerine garşy antifungal işjeňligini görkezipdir [4].

Ewkalipt (Eucalyptus) agaçlaryň we gyrymsy agaçlaryň Mirtalar 
(Myrtaceae) maşgalasyna degişlidir. Ol Awstraliýa, Tasmaniýa 
hem-de olary gurşap alýan adalarda ösýär. Olaryň 700-den gowrak 
görnüşleri mälim. Ewkalipte çalt ösüşi, uzyn boýy we ýakymly 
ysly ýapraklary häsiýetlidir. Onuň ýapraklary lukmançylykda efir 
ýagynyň çeşmesi hökmünde ulanylýar. Ewkalipt ýagy antiseptik, 
gan akma we köp keselleriň garşysyna göreşiji häsiýetleri bilen halk 
lukmançylygynda meşhur. Ewkaliptiň agajy bolsa kömür, ýangyç, 
tekstil hem-de kagyz önümçiliginde gymmatlydyr [1].

Ylmy işiň esasy maksady ewkaliptiň ýapraklaryndan bölünip 
alnan efir ýagyny öwrenmek we oba-hojalyk, kosmetika hem-de 
beýleki pudaklarda ulanmak üçin ewkalipt ýagynyň esasynda 
nanoemulsiýalary işläp taýýarlamak bolup durýar. Işiň maksady 
diňe bir ewkalipt ýagyndan nanoemulsiýalary taýýarlamak däl-de, eýsem ewkalipt ýagynyň 
ulanylyş çäklendirmelerini aradan aýyrmak we amalyýetde ulanmak üçin ugurlaryny has hem 
giňeltmek bolup durýar. Ewkalipt ýagynyň fitohimiki birleşmeleriniň tebigatyny öwrenmek, 
olary ulanmagyň täze usullaryny we başga-da peýdaly aýratynlyklaryny gözläp tapmak 
meselesi öňde goýuldy. Bu ylmy iş dürli pudaklarda, esasan hem oba-hojalykda himiki gelip 
çykyşly serişdelere netijeli tebigy alternatiwalary tapmaga, nanoemulsiýalary taýýarlamak 
işiniň görnüşlerini we usulyýetlerini ösdürmäge uly goşant goşar.

Ylmy iş Oguz han adyndaky Inžener-tehnologiýalar uniwersitetiniň Biotehnologiýa 
ylmy-önümçilik merkezinde hem-de Umumy we amaly biologiýa institutynyň Biohimiýa 
we biomateriallaryň fiziki-himiki derňewi barlaghanasynda geçirildi.

Nanoemusliýanyň ýag fazasyny ewkaliptiň ýapraklaryndan bölünip alnan ýag, suw 
fazasyny bolsa distillirlenen suw düzdi. Surfaktant hökmünde natriý dodesil sulfaty ulanyldy.

Nanoemulsiýalary taýýarlamak we barlamak üçin ýokary tizlikli gomogenizator, 
ultrasonikasiýaly suw hamammy, ýokary rezolýusiýaly ýagtylyk mikroskopy, 
UV-Vis spektrofotometri ýaly häzirki zaman enjamlary ulanyldy.

2-nji surat. Nanoemulsiýalaryň ultrasesli hammamda taýýarlanyş prosesi

1-nji surat. Ewkalipt agajy

Nanoemulsiýany taýýarlamak. Nanoemulsiýa göwrüme-göwrüm ýagdaýynda taýýar
landy. Durnukly nanoemulsiýa taýýarlamak üçin 1:2 gatnaşyk, ýagny ewkalipt ýagy (6%) we 
surfaktant (12%) ulanyldy. 50 ml nanoemulsiýa taýýarlamak üçin 42 ml distillirlenen suwa 
6 g natriý dodesil sulfaty goşuldy we Vortex enjamynda oňat garyldy. Soňra 3 ml ewkaliptiň 
ýagy goşuldy we ol hem Vortex enjamynda gowy garylyp, iri damjaly emulsiýa taýýarlanyldy. 
Bu emulsiýa 30°C-da ultrasesli hammamda 30 min ultrases arkaly nanoemulsiýa ýagdaýyna 
geçirildi.

Nanoemusliýalary häsiýetlendirmek. Taýýar bolan nanoemulsiýany häsiýetlendirmek 
üçin olaryň mikrostrukturasy, nanodamjalaryň ölçegi we durnuklylygy barlanyldy. Ýokary 
rezolýusiýaly ýagtylyk mikroskopy nanodamjalaryň ölçeginiň sfera şekilinde birmeňzeş, 
endigan ýaýran we 400-600 nm ölçegdedigini görkezdi (3-nji surat).

3-nji surat. Taýýarlanan 
nanoemulsiýanyň mikrostrukturasy

4-nji surat. Ewkalipt ýagyndan taýýarlanan nanoemulsiýanyň 
spektrofotometriýa barlagy

Spektrofotometr arkaly nanoemulsiýanyň himiki düzümi we bioişjeň maddalarynyň 
konsentrasiýasy barlanyldy. Barlaglar ýeterlik oňyn netijeleri berdi (4-nji surat).

Nanoemulsiýanyň durnuklylygy bir aý sowadyjyda saklamak we onuň dowamynda 
mikrostrukturasyny hem-de daşky görnüşini barlamak arkaly geçirildi. Taýýarlanan 
nanoemulsiýa ýokary derejede durnuklylyk görkezdi (5-nji surat).

Şeýle hem, nanoemulsiýanyň pH, elektrik geçirijiligi, duzlulygy we erän maddalaryň 
umumy mukdary ölçenildi. Alnan netijeler 1-nji tablisada görkezilen.

1-nji tablisa

Ewkalipt ýagyndan taýýarlanan nanoemulsiýanyň häsiýetleri

pH 8.61
Elektrik geçirijilik 15.51 m/sm
Duzlulyk 0.88%
Erän maddalaryň umumy mukdary 78.90 ppm

5-nji surat. Ewkalipt ýagyndan taýýarlanan nanoemulsiýa. A. Täze taýýarlanan; B. Bir aý saklanan

Barlaglaryň netijesinde, ewkalipt ýagynyň esasynda taýýarlanan nanoemulsiýanyň 
durnukly, damjalaryň endigan ýaýran we bioişjeň molekulalarynyň ýeterlik derejede 
kapsulirlenendigini tassyklady.

Ewkalipt ýagyndan ýasalan nanoemulsiýa liçinkalara, nematodlara we kömeleklere garşy 
netijeli biopestisid hökmünde oba-hojalykda ulanylyp bilner. Hususan-da, agaç bitlerine, 
akganatlyjalara, güýelere, sakyrtgalara, gal nematodasyna, ak düşme hem-de poslama kesellerine 
garşy oňyn netijeleri ýüze çykarýar. Şeýle-de, kosmetik we gigiýena serişdelerinde ulanmak 
bolar. Ewkalipt ýagynyň infeksiýalary aýyrmakda, düwürtikleri bejermekde, ýakymsyz yslar 
bilen göreşmekde täsirli bolup biler.

Şeýlelikde, nanoemulsiýalar çäklendirmeleri bar bolan materiallaryň beýleki analoglardan 
saýlanaýan, giň mümkinçiliklere eýe döwrebap, netijeli çözgüdidir.

Türkmenistanyň Oguz han adyndaky  
Inžener-tehnologiýalar uniwersiteti

Kabul edilen wagty:
2024-nji ýylyň

1-nji apreli

S. Almazova

EMULSIFYING  EUCALYPTUS  OIL  AS  AGENT  FOR  BIOLOGICAL  CONTROL

The aim of this strudy is to overcome limitations associated with conventional eucalyptus oil use by 
creating stable and highly dispersed nanoemulsions. These nanoemulsions hold potential to contribute to 
advancements in various fields, particularly agriculture, by offering natural alternatives to chemical preparations.

A 1:2 ratio of eucalyptus oil (6% w/v) and surfactant (12% w/v) was used to formulate a stable 
nanoemulsion. Characterization revealed spherical nanodroplets (400-600 nm) and successful encapsulation 
of bioactive components. The nanoemulsion exhibited good physical stability after one month of storage 
at 4°C. Further research will explore the potential of these eucalyptus oil nanoemulsions as a biopesticide.

С. Алмазова

ЭМУЛЬСИФИКАЦИЯ  МАСЛА  ЭВКАЛИПТА  КАК  ЭЛЕМЕНТА  
БИОЛОГИЧЕСКОГО  КОНТРОЛЯ

Целью научной работы является преодоление ограничений, связанных с традиционным 
использованием масла эвкалипта, путем создания стабильных и высокодисперсных наноэмульсий. Эти 
наноэмульсии обладают потенциалом для внесения вклада в развитие различных областей, особенно 
сельского хозяйства, за счет предоставления натуральных альтернатив химическим препаратам и 
совершенствования методов приготовления наноэмульсий.

Для создания стабильной наноэмульсии использовалось соотношение масла эвкалипта (6% масс./об.) 
и поверхностно-активного вещества (12% масс./об.) 1:2. Характеристика показала наличие сферических 
нанокапель (размером 400-600 нм) и успешную инкапсуляцию биоактивных компонентов. Наноэмульсия 
демонстрировала хорошую физическую стабильность после месячного хранения при температуре 4°C. 
Дальнейшие исследования будут направлены на изучение потенциала этих наноэмульсий на основе 
масла эвкалипта в различных областях применения.

YLYM  WE  TEHNOLOGIÝA  TÄZELIKLERI

SEÝREK  DUŞ   GELÝÄN  ÖSÜMLIK

Amorfofallus janly tebigatyň täsin ösümlikleriniň biridir. Oňa, esasan, Sumatra 

adalarynda we Indoneziýada duş gelmek mümkindir. Ylmy dilde “Amorphophallus 

titanum” diýlip atlandyrylýan bu ösümligiň ýapraklarynyň uzynlygy 3 metre, äpet 

gülleriniň uzynlygy 1,9 metre, agramy bolsa 20–30 kilograma ýetýär. Ösümligiň 

güli owadan bolsa-da, onuň ýakymsyz ysy bardyr. Muňa garamazdan, onuň miwesi 

milli tagamlary taýýarlamakda giňden ulanylýar. Amorfofallus Gyzyl kitaba girizilen 

ösümlikleriň seýrek duş gelýän görnüşleriniň biri bolup, kanun tarapyndan goralyp 

saklanylýar.



125

ÝAŞLARYŇ  YLMY  WE  TEHNIKASY
SCIENCE  AND  TECHNOLOGY  OF  YOUTH

НАУКА  И  ТЕХНИКА  МОЛОДЁЖИ

№ 4 	  2024

Ş. Mämmedow

GÖREŞIJILERIŇ  TEHNIKI  TAÝÝARLYGYNYŇ  WE  SPORT  
NETIJELERINIŇ  DEŇEŞDIRME  SELJERMESI

“Halklaryň arasynda dost-doganlygy, hoşniýetli goňşuçylygy has-da pugtalandyrmak, 
bedenterbiýäni we sporty wagyz etmek, jemgyýetimizde sagdyn durmuş ýörelgelerini 
işjeň ornaşdyrmak, ösüp gelýän ýaş nesli sport bilen meşgullanmaga giňden çekmek 
ýurdumyzyň halkara sport abraýyny has-da belende götermek biziň baş wezipelerimizdir” 
– Serdar Berdimuhamedow [1]. Şol wezipeleriň çözülmeginde ata babalarymyzdan miras galyp, 
şu günlerimize çenli gelip ýeten ýokary ruhy-ahlak dessurlarymyzyň ýaş nesliň döwrebap 
terbiýelenmeginde, aňly-düşünjeli kemala gelmeginde türkmen milli sport görnüşlerini dünýä 
ýaýmakda döwlet syýasatynyň ileri tutulýan ugurlarynyň biridir.

Ýurdumyzda ýokary derejeli türgenleriň morfo-funksional, hereket we psihofiziologik 
görkezijilerini öwrenmek, okuw-türgenleşik meýilnamalarynyň gurluşyny hem-de türgenleriň 
beden taýdan işe ukyplylygynyň ösüş depgininiň kanunalaýyklygyny ýüze çykarmak, 
türgenleriň taýýarlyk tapgyrlarynyň has ygtybarly ýollaryny saýlap almak ulgamynyň ylmy 
esasly ýörelgesini, şertlerini kesgitlemek wajyp meseleleriň biri bolup durýar [2].

Türkmen milli we halkara göreş görnüşleriniň iň amatly serişdeleriniň baglanyşygynyň 
esasynda düzülen türgenleşik meýilnamanyň türgenleriň tehniki taýýarlygyna we sport 
netijelerine seljerme işlerini geçirilip, olaryň ýaryş işjeňligini hem-de tehniki görkezijilerini 
bahalandyrmakdan ybarat boldy.

Şol nukdaýnazardan ylmy işde türkmen milli we halkara göreş görnüşleriniň iň amatly 
serişdeleriniň baglanyşygynyň esasynda utgaşdyrylyp taýýarlanan türgenleşik meýilnama 
düzüldi. Synag topary şol meýilnama esasynda türgenleşik işini geçdi. Gözegçilik topary 
öňki türgenleşik meýilnamasy boýunça türgenleşdiler. Ýylyň aýagynda göreşijileriň tehniki 
taýýarlygynyň we ýaryşlardaky çykyşlarynyň netijeleri öwrenildi.

Synag geçirilen döwürde gözegçilik we synag toparynyň göreşijileri milli göreşi göreşi 
boýunça dürli gerimli ýaryşlara yzygiderli gatnaşdylar. Bu ýaryşlaryň sanyna Türkmenistanyň 
çempionaty, talyplaryň arasyndaky bäsleşikler, halkara duşuşyklar, sebitleýin ýaryşlar girdi.

Göreşijileriň hersi göreşiň görkezilen görnüşlerinde 12-den az bolmadyk tutluşyk 
geçirdiler, ýagny olaryň dowamynda bilermenleriň ýörite topary tutluşyklaryň netijelerinden 
başga-da: tutluşygyň wagty, tutluşyk wagtynda duýduryşlaryň sany, tehniki hereketleriň hil 
düzümi, hüjüm etmek synanyşyklarynyň sany, garşydaşyň serpikdirilen hüjümleriniň sany 
hasaba alyndy [4].

Bu maglumatlaryň ählisi göreşijileriň diňe bir sport netijelerini kesgitlemäge däl-de, 
eýsem türgenleriň ýaryş işjeňliginiň sport-tehniki görkezijilerini hasaplama esasynda şol 

netijeleriň böleklerini hem göz öňünde tutmaga mümkinçilik berdi. Şeýle görkezijileriň 
sanyna: ýaryşlarda eýelän ýerleri, gazanan ýeňişleriniň sany, ýeňilen tutluşyklaryň sany, 
gazanylan ýeňişleriniň hili, ýeňlişleriniň hili, ähli ýaryşlarda utan we utulan utuklarynyň 
sany, hüjüm ediş hereketleriň ygtybarlylygy, netijelilik, gorag hereketleriniň ygtybarlylygy, 
netijeli hüjümiň aralygy girdi [3].

Ýylyň dowamynda türkmen milli göreş boýunça alty sany ýaryşlarda göreşijileriň 
çykyşlary boýunça şol hasaplamalaryň netijeleri 1-nji tablisada getirilýär.

1-nji tablisa
Türkmen milli göreşi boýunça göreşijileriň netijeleri

Netijeler we görkezijiler
Göreşijileriň toparlary Tapawutlaryň 

takyklygy
Gözegçilik n = 12 Synag n = 12

t p
Jemi aňladylyşy M ± m Jemi aňladylyşy M ± m

Birinji orunlaryň sany 9 – 15 – – –
Baýrakly orunlaryň sany 17 – 29 – – –
Ýeňişleriň sany 110 9,17 ± 0,63 175 14,58 ± 0,98 4,64 0,001
Ýeňlişleriň sany 92 7,67 ± 0,42 77 6,42 ± 0,38 2,21 0,05
Hüjüm ediş hereketleriniň 
ygtybarlylygy (%) – 54,2 ± 1,52 – 60,5 ± 1,89 2,60 0,05

Gorag hereketleriniň 
ygtybarlylygy (%) – 40,6 ± 1,41 – 45,7 ± 1,48 2,60 0,05

Netijeli hüjümiň 
interwaly (s) – 39,3 ± 1,42 – 32,5 ± 1,16 3,71 0,01

Türkmen milli göreşinde sport netijeleri boýunça synag toparynyň türgenleriniň görnetin 
artykmaçlygyny 1-nji tablisanyň mazmunynyň seljermesi görkezýär. Şeýlelikde, gözegçilik we 
synag toparlarynyň türgenleriniň gatnaşan alty sany ýaryşlarynda synag toparynyň göreşijileri 
dürli agram derejelerde 15 birinji we 2 baýrakly orunlary eýelediler. Gözegçilik toparynyň 
türgenleri bolsa bu ýaryşlarda 9 birinji we 17 baýrakly orunlary eýelediler. Synag toparynyň 
göreşijileriniň şeýle üstünlikli çykyşy 175 ýeňişden ybarat boldy. Şol bir wagtyň özünde 
gözegçilik toparynyň göreşijileri 110 tutluşygy ýeňdiler (p < 0,001).

Ýeňlişleriň sany bolsa tersine, gözegçilik toparynyň göreşijilerinde köp we ol 92-den 
ybarat boldy. Şonda synag toparynyň synag edilýänleri diňe 77 tutluşygy ýeňlipdir.

Milli göreş boýunça ýaryşlarda gözegçilik (n = 12) hem-de synag (n = 12) toparlarynyň 
göreşijileriniň deňeşdirme sport-tehniki görkezijileri we sport netijeleri.

Bularyň ählisi ýaryş işjeňliginiň sport-tehniki görkezijileri boýunça synag toparynyň 
synag edilýänleriň dogry artykmaçlygyna hem düýpli täsir etdi, ýagny gözegçilik toparynyň 
göreşijilerine garanyňda synag toparynyň göreşijileriniň hüjüm ediş hereketleriniň ygtybarlylygy 
görkezijisi boýunça artykmaçlygy 6,3%-den (p < 0,05), gorag hereketleriniň ygtybarlylygy – 
5,1%-den (p < 0,05), netijeli hüjümiň aralygy – 6,8 s-den (p < 0,01) ybarat boldy.

Türkmen milli göreşi boýunça ýaryşlarda synag toparynyň synag edilýänleri gözegçilik 
toparynyň türgenlerinden ep-esli üstünlikli çykyş etmegi megerem, esasan synag toparynyň 
göreşijileriniň täze kämilleşdirilen meýilnama boýunça türgenleşendikleri sebäpli bolup, onda 
taýýarlygyň biri-birine bagly we toplumlaýyn usuly giňden ulanyldy. Bu usullar bir wagtda 
göreşijileriň fiziki taýýarlygyny hem-de tehniki ussatlygyny kämilleşdirmäge ýardam berýär, 
ol bolsa sport netijeleriniň düýpli ösüşini subut edýär.

Şeýlelikde, türkmen milli we halkara göreşiň serişdelerini utgaşdyrmak bilen teklip edilen 
türgenleşik meýilnamany ulanmak arkaly gazanylan umumy hem-de ýörite fiziki taýýarlygy, 
tehniki hereketleri şowly ulanmak amalyýetde ähmiýetli bolup, emelleri geçirmegiň gurluşynda 
öz aralarynda köp meňzeşligi bolan göreşiň dürli görnüşleri boýunça ýaryşlarda göreşijileriň 
sport netijeleriniň ýokarlanmagyna ýardam berýär.

Türkmen döwlet bedenterbiýe  
we sport instituty

Sh. Mammedov

TECHNICAL  TRAINING  OF  WRESTLERS  AND  COMPARATIVE  
ANALYSIS  OF  SPORTS  RESULTS

The work examines some differences and similarities with the main international types of wrestling of 
the unique technique of Turkmen national wrestling, honed by wrestlers over the centuries thanks to Turkmen 
national traditions. Based on their relationship, the peculiarities of the structure of physical training of athletes 
– representatives of Turkmen national wrestling – were identified using the survey method.

This, as a result of a survey of coaches on the impact on the structure of training of wrestlers of Turkmen 
national wrestling, the importance of using optimal ways of combining special physical means and technical 
techniques of international types of wrestling and Turkmen national wrestling is noted.

Ш. Маммедов

СРАВНИТЕЛЬНЫЙ  АНАЛИЗ  РЕЗУЛЬТАТОВ  ТЕХНИЧЕСКОЙ  
ПОДГОТОВКИ  СПОРТИВНЫХ  БОРЦОВ

В научной работе оценивается эффективность тренировочного плана, составленного в сочетании 
оптимальных средств туркменской национальной борьбы и международных видов борьбы, на 
техническую подготовку борцов, их спортивные результаты, то есть показатели соревновательной 
деятельности и технического мастерства.

Общая и специальная физическая подготовка, технические действия, приобретенные посредством 
использования тренировочного плана, рекомендованной в сочетании средств туркменской национальной 
борьбы и международных видов борьбы, находит свою практическую реализацию в успешном 
выполнении выше указанных действий. Это, в свою очередь, способствует повышению спортивных 
результатов борцов на соревнованиях по различным видам борьбы, имеющим множество различий в 
структуре выполнения действий. Выводы и конкретные факты находит свое правильное подтверждение 
как на каждом этапе основного эксперимента, так и на протяжении всего исследования.

G. Söýegow,  G. Myratgeldiýewa

INJIRIŇ  BALDAGYNYŇ  SÜÝDÜNIŇ  DÜZÜMINI  WE  ANTIBAKTERIAL  
HÄSIÝETLERINI  ÖWRENMEK

Wajyplygy. Gahryman Alym Arkadagymyz “Bu gün lukmançylyk ylmy bereketli 
türkmen topragynyň sahylyk bilen eçilýän köp sanly dermanlyk ösümlikleriniň 
ynsan saglygyny berkitmekde ähmiýetiniň uludygyny ykrar edýär” – diýmek bilen 
güneşli Diýarymyzda bitýän dermanlyk ösümliklerini täze açyşlardan, tehnologiýalardan, 
innowasiýalardan ugur alyp ylmy taýdan esaslandyryp hemmetaraplaýyn öwrenmeklige uly 
ähmiýet berýär. Munuň özi täze döwürde saglygy goraýyş ylmynyň öňünde durýan esasy 
wezipeleriň biri hem öz ülkämiziň dermanlyk häsiýetli ösümliklerini ählitaraplaýyn öwrenip 
lukmançylyk amalyna girizmekden ybaratdygyny aňladýar [1; 2].

Gahryman Arkadagymyzyň ýerli ösümliklerden täze derman görnüşleri döretmek baradaky 
ýörelgelerinden ugur alyp, ýerli dermanlyk ösümligimiz bolan Injir (Ficus carica) ösümligini 
giňişleýin öwrenmegi maksat edindik.

Injir – Ficus carica – bu adam tarapyndan medeniýetleşdirilen iň gadymy miweli 
ösümlikleriň biridir. Ol ýurdumyzyň ýyly howaly ýerlerinde (Günorta-günbatar Türkmenistanyň 
subtropik etraplarynda, Magtymguluda, Esergulyda we Etrekde) oňat gyşlaýar.

Injiriň Türkmenistanda 2 görnüşi duşýar. Bu ösümlik Alym Arkadagymyzyň 
“Türkmenistanyň dermanlyk ösümlikleri” atly ylmy-ensiklopediki kitabyna hem girýär. Injiriň 
dermanlyk häsiýeti ir zamanda hem bilnipdir [2; 3; 4].

Daragtyň dermanlyk maksatlary üçin ýapragy hem miwesi çig mal bolup hyzmat edýär. 
Ösümligiň ýapragynda organiki turşulyklar (waleriana, izowaleriana), furokumarinler (psoberan, 
bergapten), efir ýagy, alkaloidler saklanýar. Miwesi organiki turşulyklara (limon, alma, sirke, 
turşuja, bor, sadap), C, B1, B2, A, E, PP witaminlere hem-de mikroelementlere baý.

Halk lukmançylygynda injiriň ýapragyndan we kökünden taýýarlanylan petini aşgazan 
ýarasyny bitirmekde, azganlylykda, böwrek kesellerinde haýyrlanylýar. Miwesiniň agy 
azyklyk, garasy dermanlyk üçin ýaramly. Olar oňat özleşýär, tendäki gyzgynlygy aýryp, 
teşneligiňi gandyrýar. Injiriň bismedik miweleriniň daşy, ýapraklary we başga-da bölekleri 
lateksi saklaýar. Ol ýörite öýjükler bilen bölünýär. Onuň düzüminde kauçuk, suw, smola, 
süýji, kislotalar, albuminler we proteolitiki fermentler girýär.

Bu dermanlyk ösümligiň miwesiniň himiki düzümi barada, onuň düzümine girýän haýsy 
maddalaryň dermanlyk häsiýetiniň barlygy hakynda ylmy maglumatlar bar.

Muňa garamazdan injiriň lateksiniň himiki düzümi barada yzygiderli barlaglara duş 
gelinmeýär. Esasy üns berilmeli meseleleriň biri hem, lukmançylykda ulanylýan demlemeleriň, 
gaýnatmalaryň düzümi örän çylşyrymly bolup, olaryň düzümindäki haýsy maddanyň 
farmakologik işjeňlik ýüze çykarýandygy baradaky maglumatlar doly öwrenip gelýär [5-8].

Işiň maksady: Injir ösümliginiň baldagynyň lateksiniň makrokomponentleri hem-de 
onuň element düzümini öwrenmek we onuň antibakterial häsiýetlerini ýüze çykarmak.

Işiň materiallary we usullary. Işi geçirmek üçin injiriň baldagynyň süýdi (lateksi) 
ulanyldy. Injiriň baldagy Aşgabat şäheriniň merkezi Botanika bagyndan ýygnaldy. Onuň 
himiki, fotometriki, spektral we rentgeno-flýuoressent barlaglary Türkmenistanyň Ylymlar 
akademiýasynyň Tehnologiýalar merkeziniň himiýa barlaghanasynda kesgitlendi. Barlaglar 
pH = 4,18 derejede geçirildi.

Injir ösümliginiň baldagynyň lateksiniň antibakterial täsirleri Halkara okuw-ylmy 
merkeziniň mikrobiologiýa ylmy-diagnostiki barlaghanasynda geçirildi.

Barlaglaryň netijeleri. Injiriň baldagynyň lateksiniň spektral barlaglary geçirildi.

1-nji tablisa

Injiriň baldagynyň lateksiniň himiki barlagynyň netijeleri

Maddanyň ady Düzümi
Kaliý (K), mg/kg 218,000

Natriý (Na), mg/kg 62,000
Kalsiý (Сa), mg/kg 801,600

Magniý (Mg), mg/kg 3648,000
Mis (Сu), mg/kg 4,0
Fruktoza % mass 17,447
Saharoza % mass 17,340
Glýukoza % mass 17,530

Injiriň lateksiniň düzüminde K, Сa, Mg, Сu, Na elementleriň bardygy subut edildi 
(1-nji tablisa).

Kalsiý adam organizminde köp mukdarda saklanylýan elementleriň biridir. Ol adam 
bedeninde süňkleriň, dişleriň berk bolmagyna we emele gelmegine esasy kömegi berýär. 
Ondan başga-da bu element öýjüklerde bolup geçýän esasy biohimiki üýtgeşmelere gatnaşýar. 
Kalsiý adam üçin iň zerur bolan elementleriň biridir.

Mis adam organizminiň ýaşaýjylyk ukybynyň doly dowam etmegi üçin iň möhüm 
elementdir. Onuň köp bölegi bagyrda, beýnide, ýürekde, böwrekde we skelet myşsalarynda 
saklanýar. Mis kollageniň emele gelmegine hem-de demir elementiň siňdirilmegine gatnaşýar. 
Mis adam organizminde energiýa çalşygynda uly orun tutýar.

Sebäbi ol öýjüklerde ATF-iň emele gelmek hadysasynda iň möhüm ähmiýetli elementdir.
Adamyň saçynyň ýagdaýy onuň ösüşi, onuň iýýän iýmitiniň hiline baglydyr. Iýilýän iýmitiň 

düzüminde mineral maddalar we witaminler ýetmezçilik eden ýagdaýynda saçyň kadasyz 
ösmegine hem-de deriniň daşky durkunyň bozulmagyna getirýär. Bu ýagdaýy düzetmek üçin 
köp dürli kosmetik çalgy melhemleri ulanylýar. Emma olaryň köpüsi ýeterlik derejede netije 
bermeýär. Şu ýagdaýda öz düzüminde köp mukdarda mikroelement saklaýan ösümlikler 
gowy täsir edýär. Injiriň lateksinde bar bolan Mg, C we E witaminler deri gatlagyndaky gan 
aýlanyşy gowylandyrýar, hem-de saçyň ösmegini çaltlandyrýar.

Injiriň lateksinde kaliý elementiniň köp mukdarda saklanylmagy ýürek-gan damar 
ulgamynyň kadaly işlemegini hem üpjün edýär, ýüregiň çalt urmagy peselýär, gan damarlary 
giňelýär. Injiriň lateksi adam bedeninde kaliý ýetmezçilik edende, gipertoniýa keselinde 
derman serişde hökmünde ulanmak bolar.

Injiriň şiresinde şeker maddalar köp mukdarda saklanylýar. Olardaky glýukoza we 
fruktoza adam üçin energiýa çeşmesidir. Glýukoza energiýany köp mukdarda talap edýän 

türgenler we bedeni gowşak adamlar üçin peýdalydyr. Injiriň şiresiniň bu agzalan peýdaly 
häsiýetleri ony lukmançylykda derman serişde hökmünde ulanmaga esas döredýär.

Görkezilen elementleriň belli mukdaryny saklaýan, ekologiýa taýdan arassa injiriň lateksini 
we olardan alnan derman serişdeleriň ulanylmagyny, dürli kesellerde element balansyny 
düzetmek üçin mümkinçilik berýär.

Injiriň süýtli şiresiniň antibakterial işjeňligini öwrenmek üçin ýokumly çorba we Mueller-
-Hintonuň agary ulanyldy

2-nji tablisa
Mikroorganizmleriň injiriň süýtli suwuna bolan duýgurlygy

Mikroorganizmleriň ady Duýgur Ortaça duýgur Çydamly däl (duýgyr däl)
Staphylococcus aureus S – –
Staphylococcus haemolyticus S – –
Streptococcus pyogenes – I –
Staphylococcus hominis S – –
Klebsiella pneumoniae – – R
Escherichia coli – I –
Proteus mirabilis – I –
Pseudomonas aeruginosa – – R
Citrobacter freundii – – R
Candida albicans – – R
Cryptococcus laurentii – – R

Berlen tablisadan Injiriň süýtli erginine ýokary duýgurlygy Staphylococcus aureus, 
Staphylococcus haemolyticus, Staphylococcus hominis mikroorganizmleriniň görkezendigini 
görmek bolýar. Injiriň süýtli erginine mikroorganizmleriň ortaça duýgurlygy we rezistentligi 
Enterobacteriacae maşgalasynyň Klebsiella pneumoniae, Escherichia coli, Proteus mirabilis, 
Pseudomonas aeruginosa, Citrobacter freundii mikroorganizmleri ýüze çykardy. Streptococcus 
pyogenes injiriň süýtli ergine ortaça duýgurlygy, Candida albicans we Cryptococcus laurentii 
bolsa injiriň süýtli erginine duýgur däldigini görkezdi.

Geçirilen barlaglara esaslanyp, injiriň süýtli ergininiň diňe gram-pozitiw mikroorganizmlere 
garşy antibakterial işjeňligini ýüze çykarýandygy kesgitlenildi.

IŞIŇ  NETIJELERI
1.	Türkmenistanyň şertinde ilkinji gezek injiriň baldagynyň lateksiniň peýdaly himiki 

elementleri saklaýandygy subut edildi we olaryň mukdary kesgitlenildi. Ekologiýa taýdan 
arassa injiriň lateksini we olardan alnan derman serişdeleriň ulanylmagyny, dürli kesellerde 
element balansyny kadalaşdyrmak üçin mümkinçilik berer.

2.	Geçirilen mikrobiologik barlaglaryň esasynda injiriň baldagynyň lateksiniň antibakterial 
ukybynyň bardygy subut edildi. Injiriň baldagynyň lateksiniň taýýarlanan ergini altynsöw 
stafilokok ýüze çykan ýokançlarda, farmakopeýa düzgünlerini berjaý edip, ulanyp bolar. Içege 
taýajygy belli bir şertlerde ýokanjy ýüze çykarýan bakteriýalaryň hataryna degişlidigini göz 
öňünde tutup, onuň ýüze çykaran zeperlenmeleriniň bejerilişinde peýdalanyp bolar.

Myrat Garryýew adyndaky  
Türkmenistanyň Döwlet lukmançylyk  

uniwersiteti

Kabul edilen wagty:
2024-nji ýylyň
2-nji fewraly

G. Soyegov,  G. Myratgeldiyeva

STUDYING  OF  THE  ELEMENTAL  COMPOSITION  AND  ANTIBACTERIAL  
PROPERTIES  OF  FIG  LATEX

Following the advice of Hero-Arkadag on the using and comprehensive learning the local flora by using 
new technologies, we carried out the chemical and microbiological studies of fig latex which known from 
ancient times as herb and food plant. In fig latex were found elements, such as potassium (K), calcium (Ca), 
magnesium (Mg), lead (Cu), natrium (Na), as well as fructose, sucrose, glucose. Determination the content 
of elements contributes to the balanced using them in various diseases.

It was conducted microbiological investigations of fig latex by us. It was revealed the activity of fig latex 
against certain bacteria. Gram-positive bacteries also showed sensitivity to latex. Gram-negative bacteries 
showed the moderate sensitivity to the drug. As a result of the study, was revealed the resistance of fungies 
to the latex.

Thus, for the first time, it was carried out on the chemical composition of fig latex. And it was revealed 
the antibacterial activity of latex.

Г. Соегов,  Г. Мыратгельдиева

ИЗУЧЕНИЕ  ЭЛЕМЕНТНОГО  СОСТАВА  И  АНТИБАКТЕРИАЛЬНОГО  
СВОЙСТВА  ЛАТЕКСА  ИНЖИРА

Следуя наставлениям Героя-Аркадага по всестороннему изучению местной флоры с использованием 
новых технологий, нами проведены химические и микробиологические исследования латекса инжира, 
известного с древних времён как лекарственное и пищевое растение. При изучении химического состава 
латекса инжира были обнаружены такие элементы как K, Ca, Mg, Cu, Na, а также фруктоза, сахароза, 
глюкоза. Определение содержания элементов в латексе инжира способствует сбалансированному 
использованию его при различных заболеваниях.

Нами проведены также микробиологические исследования латекса инжира. Была выявлена его 
активность в отношении некоторых бактерий. Чувствительность к латексу проявили грамположительные 
микроорганизмы. Грамотрицательные микроорганизмы проявили умеренную чувствительность к 
препарату. В результате исследования выявили резистентность грибков к латексу.

Таким образом, впервые было проведено исследование по химическому составу латекса инжира, 
а также выявлена его антибактериальная активность.

H. Jumaýew,  K. Çaryberdiýew

TÜRKMENISTANDA  DUŞ  GELÝÄN  TÜRKÜSTAN  YŞGYNYNYŇ  
(RHEUM  TURKESTANICUM  JANISCH)  BIOHIMIK  DERŇEWI

Yşgyn urugy kyrkbogunlar maşgalasyna degişli bolan otjumak ösümlikleri özünde 
jemleýär. Bu uruga galyň, agaçjymak, şahalanýan porrukly, iri köpýyllyk otlar degişli. Türküstan 
yşgyny tohumy arkaly köpelýär. Toprakda etlek uly kök emele getirýär. Köküniň agramy 
1-3 kg, kähalatlarda 10-15 kg ýetýär. Gurakçylyga çydamly, ösmek üçin toprak saýlamaýar. 
Ol düzlüklerden başlap, daglaryň aşaky guşaklyklaryndaky ownuk çagylly toprakda, çägesöw 
hem-de toýunly çölde ösýär. Tohumy arkaly köpelýär, oba hojalygynda ýetişen ösümligi 
köküň her böleginde pyntyjak (gözjagaz) bolar ýaly bölmek arkaly köpeldýärler, bu usul iri 
ýapraklary berýär (1-nji surat).

1-nji surat. Türküstan yşgynynyň (Rheum turkestanicum Janisch) daşky görnüşi

Ösümlik Diýarymyzda Uly Balkanda; Kürendagda; Günorta-Günbatar Köpetdagda: 
Magtymguluda, Aýyderede, Bamyda, Ymaratda; Merkezi Köpetdagda: Nohurda, Jülgede, 
Arçabilde, Gökderede, Howdanda, Gurtlysuwda, Germapda, Mürzedagda, Kelete çaýynda, 
Döwgalada; Gündogar Köpetdagda: Guryhowdanda, Çyrlakda, Şamlyda; Bathyzda: Çaýnuryda, 
Ýeroýlanduzda, Täzeguýuda, Käzirde, Sarahsda, Çemenabatda; Garagumda; Hazarýaka 
çöllüklerinde duşýar.

Türküstan yşgyny ülkämizde seýrek ot – çöpleriň hataryna girmeýär. Dermanlyk 
maksatlary üçin gory ýeterlik.

Ösümligiň dermanlyk maksatlary üçin köki, porrugy, terje şahajyklary bilen ýapragy 
hem-de tohumy çig maly bolup hyzmat edýär. Onuň köki aprel-maý aýlarynda hem-de 
awgust-sentýabrda ýygnalýar.

Geçirilen hem-de seljerilen ylmy barlag işleriniň netijesinde yşgyn ösümliginde taninler, 
eý hem mineral maddalar, krahmal, pektinler, C witamini, sadap (ýantar) turşusynyň duzlary, 
hem-de organiki turşulyklaryň köpdügi anyklanyldy. Kökünde atraglikozidler, flawonoidler, 
reohrizin, tanoglikozid, smola şekilli madda, pigmentleri saklaýandygy, gülünde we ýapragynda 
utiniň, organiki turşulyklaryň bardygy mälim edildi.

Ösümligiň ýapragynda C, PP, witaminleri, karotin, fenolkarbon turşulary, kwersetin we 
rutin flawanoidleri saklanýar. Miwelerinde C witamini, karotin we flawanoidler saklanýar.

Türküstan yşgynynyň gülleýän döwri onuň ýerasty we ýerüsti bölekleri eý maddalaryny 
5,73-10,63%, antraglikozidleri 2,8-6%, flwonoidleri 2,28-2,0% (howada guradylan agramy) 
saklaýar. Türküstan yşgynyndaky antraglikozidleriň 2,8-6%-e ýetýänligi dermanlyk çig 
mal hökmünde döwlet hem-de halkara ülňülerine laýyk gelýär. Şonuň üçin ösümligiň bu 
görnüşini farmakologik taýdan öwrenmegiň geljegi uly. Mundan başga-da baldagynda askorbin 
turşusynyň köplügi yşgynyň hojalyk taýdan gymmatlydygyny kesgitleýär [1].

Türküstan yşgynynyň fitohimiki barlaglary
Türküstan yşgynynyň düzümindäki organiki däl we organiki birleşmeleri kesgitlemekde 

hromatografiýa we spektral analizleri geçirildi.
Massa spektral analizi – bu himiki birleşmeleri ionlara dargadyp we emele gelen ionlary 

massa zarýadyna baglylykda toparlara bölýän analitik usuldyr. Has ýönekeý sözler bilen 
aýdylanda, massa spektral analizi nusganyň içindäki ionlaryň massa yzygiderligini ölçeýär. 
Massa spektrometriýasy birnäçe ugurlarda, arassa nusgalary şeýle hem çylşyrymly garyndylary 
kesgitlemekde ulanylýar. 1-nji tablisada geçirilen massa spektral analiziniň netijesinde 
Türküstan yşgynynyň gury maddasyndaky ionlaryň mukdary görkezilýär.

1-nji tablisa

Ionyň ady Düzümi mg/kg Ionyň ady Düzümi mg/kg
Kaliý K 10000 Natriý Na 3000
Sink Zn 150 Fosfor P 2000

Stronsiý Sr 120 Kobalt Co 0,06
Bariý Ba 30 Selen Se 120

Marganes Mn 9 Skadhiy Sc 0,3
Mis Cu 6 Wolfram W < 2
Litiy Li 1,8 Uran U < 2

Gursun Pb 1,2 Ittriy I 1
Titan Ti 1 Itterbiy Yb < 0,2

Niobiy Nb < 2 Mysyak As < 4
Surma Sb < 1 Platina Pt < 0,6
Hrom Cr 0,9 Sirkoni Zr 0,3

Wanadiy V 0,7 Talliy Tl < 0,4
Germaniy Ge < 0,6 Tantal Ta < 60

Nikel Ni 0,3 Gadoliniy Gd < 20
Wismut Bi 0,12 Tantan La < 2
Galiy Ga 0,12 Toyiy Th < 60

Molibden Mo 0,09 Kadmiy Cd < 3
Galavy Sn 0,07 Indiy In < 0,6
Berelliy Ge 0,07 Seriy Ce < 40
Kumus Ag 0,007 Altyn Au < 1

Materiallar we usullar
Barlag üçin yşgyndan A we E witamini üçin 5 gram, C witamini üçin 5 gram we seleni 

kesgitlemek üçin 10 gram nusgalar alynýar we gomogenizatorda aýratynlykda 2-3 minutlap 
böleklere bölünýär (parçalanýar). Ondan soňra witaminler ekstragirlenýär. A we E witaminleriniň 
bu tejribede alnan hromatogrammalary 1-nji şekil we 2-nji şekilde görkezilen. 3-nji şekilde 
C witaminiň hromatogrammasy görkezilendir.

1-nji şekil. A witaminiň hromatogrammasy. Fazasy: Menatol/asetonitril/hloroform (47:42:11 v/v). 
Akyş tizligi: 1 ml/min. Tolkun uzynlygy: 326 nm. C18 kolonka. UM detektory

2-nji şekil. E witaminiň hromatogrammasy. Fazasy: Menatol/asetonitril/hloroform (47:42:11 v/v). 
Akyş tizligi: 1 ml/min. Tolkun uzynlygy: 296 nm. C18 kolonka. UM detektory

3-nji şekil. C witaminiň hromatogrammasy. Fazasy: 3.7 mM KH2PO4 (pH = 4). Akyş tizligi: 1 ml/min. 
Tolkun uzynlygy: 245 nm. C18 kolonka. UM detektory

Türküstan yşgynynyň düzümindäki witaminleri kesgitlemekde 8890 GC-ECD atly HPLC 
guraly we Heraeus Megafuge 8 atly sentrifuga ulanyldy.

Seleni kesgitlemek üçin alnan 10 gramlyk nusga MF 10 enjamynda böleklere bölündi. 
Soňra Cary 60 UV-Vis atly flýuoressens spektrometriýa enjamyny ulanmak arkaly seleniň 
mukdary kesgitlendi.

Netijeler
Türküstan yşgynynyň A, E we C witaminleriniň hem-de seleniň mukdary 2-nji tablisada 

görkezilendir. Gaýtadan işleme mümkinçiligi A witamini üçin 98%, E witamini üçin 99.4% 
we Selen üçin 95.5% ýaly hasaplanyldy.

2-nji tablisa gözden geçirilende Türküstan yşgynynyň düzümindäki C witamini ünsüňi 
çekýär. C witaminine baý bolan iýmitlere seredenimizde kelemde 300-400 μg/gr, pyrtykalda 
300-500 μg/gr, pomidorda 200-300 μg/gr we apelsinde 300-400 μg/gr C witamini saklanýar. 
Haçan-da C witamini boýunça alnan netijeler bu bahalar bilen deňeşdirilende yşgynyň 
C witaminini ýeterlik mukdarda saklaýandygyny aýdyp bileris. Emma E we esasanam 
A witamini üçin alnan netijelerimiz, bu witaminlere baý hasaplanýan ösümlik maddalarydyr 
iýmitler bilen deňeşdirilende pes derejede galýar. Muňa garamazdan mälim bolşy ýaly, 
E witaminiň täsirini ýüze çykaryp bilýän tokoferollar we tokotrinollar, A witamininiň işjeňligini 
ýüze çykarmaga ukyply dürli karotenler ösümliklerde köp mukdarda bolýar.

2-nji tablisa

Türküstan yşgynynyň (Rheum Turkestanicum Janisch.) düzümindäki  
A, E, C witaminleriniň we Seleniň mukdary

Nusga  
NO

Vitamin A  
(μg. gr–1)

Vitamin E  
(μg. gr–1)

Vitamin C  
(μg. gr–1)

Selen  
(μg. kg–1)

1 0.311 ± 0.013 0.689 ± 0.021 225.6 ± 17.03 121.3 ± 6.74
1. Belentlik 2 0.325 ± 0.017 0.701 ± 0.039 235 ± 9.84 118.6 ± 5.78

3 0.301 ± 0.020 0.686 ± 0.022 220 ± 7.50 98.6 ± 6.88
1 0.332 ± 0.010 0.733 ± 0.024 241 ± 21.07 110.3 ± 5.46

II. Belentlik 2 0.321 ± 0.012 0.706 ± 0.022 247 ± 13.20 125 ± 6.66
3 0.317 ± 0.019 0.715 ± 0.038 234.7 ± 12.70 123.5 ± 6.54
1 0.283 ± 0.017 0.651 ± 0.022 210.3 ± 10.13 141 ± 10.01

III. Belentlik 2 0.257 ± 0.015 0.614 ± 0.014 197.6 ± 10.47 127 ± 6.09
3 0.255 ± 0.019 0.628 ± 0.014 202.3 ± 8.67 118.3 ± 8.08
1 0.363 ± 0.015 0.765 ± 0.021 272.6 ± 15.02 124 ± 9.54

IV. Belentlik 2 0.353 ± 0.018 0.735 ± 0.022 260.3 ± 13.42 129.3 ± 6.12
3 0.344 ± 0.023 0.747 ± 0.026 282.3 ± 17.46 126 ± 7.28

Ösümlik görnüşleriniň witamin düzümi dürli faktorlar bilen baglanyşyklydyr. Bu 
faktorlaryň esasysy ekologik şertler bolup durýar. C witamininiň Türküstan yşgynynyň 
düzümindäki mukdary onuň ýygnalyşyna we saklanylyşyna hem baglydyr. Şonuň üçin 
A, E we C witaminleri nusgalaryň arasynda tapawutlanýar.

Ösümliklerdäki seleniň mukdary ösümligiň görnüşine hem-de ösýän gurşawyna baglylykda 
dürli-dürli bolýar. Gök önümlerde we miwelerde onuň mukdary has azdyr. Barlanan Türküstan 
yşgynynda seleniň mukdary Se elementine baý bolan kömelekler bilen deňeşdirilende has 
azdyr. Şeýle-de bolsa, bu mukdar iýmitleniş taýdan ýeterlikdir. Sebäbi gündelik seleniň kabul 

edilmeli mukdary 50–200 μg bolup, ondan artykmaç mukdary zäherli täsir edip biljekdigi 
subut edilendir.

Şeýlelikde, yşgyn C witamine baý, A we E witaminlere garyp, seleniň derejesi iýmitleniş 
kadalaryna doly laýyk bolup, azyk önümlerini hem-de dürli derman serişdelerini taýýarlamakda 
ulanylyp bilner.

Aba Annaýew adyndaky  
Halkara atçylyk akademiýasy

Kabul edilen wagty:
2024-nji ýylyň
9-njy fewraly

H. Jumayev,  K. Charyberdiyev

BIOCHEMICAL  ANALYSIS  OF  RHEUM  TURKESTANICUM  FROM  TURKMENISTAN

As a medicinal plant found in Turkmenistan rheum, it meets the international standards of the state as 
a medicinal raw material. Therefore, it is promising to study this plant species pharmacologically.

Turkestan rheum is not one of the rare weeds in the country, it is considered a plant fully adapted to 
the climatic conditions of Turkmenistan. From this point of view, instead of bringing plants from abroad 
and adapting them in our country, we aimed to make appropriate use of our medicinal plants growing in our 
sunny country and describe their composition based on scientific data.

There are many tannins, mineral substances, starch, pectins, vitamin C, salts of sadab (amber) acid, 
and organic acidity in Turkestan rheum. It has been studied that anthraglycosides, flavonoids, rheochrysin, 
tanoglycoside, resin-shaped substance and pigment are stored in the root.

Х. Джумаев,  К. Чарыбердиев

БИОХИМИЧЕСКИЙ  АНАЛИЗ  РЕВЕНЬ  ТУРКЕСТАНСКИЙ  
(RHEUM  TURKESTANICUM  JANISCH)  ИЗ  ТУРКМЕНИСТАНА

Как лекарственное растение, встречающееся в Туркменистане ревень, оно соответствует 
международным стандартам государства как лекарственное сырье. Поэтому перспективно 
фармакологическое изучение этого вида растений.

Туркестанский ревень не относится к числу редких сорняков в стране, он считается растением, 
полностью приспособленным к климатическим условиям Туркменистана. С этой точки зрения, вместо 
того, чтобы привозить растения из-за границы и адаптировать их в нашей стране, мы стремились 
правильно использовать наши лекарственные растения, произрастающие в нашей солнечной стране, 
и описать их состав на основе научных данных.

В туркестанском ревень много дубильных веществ, минеральных веществ, крахмала, пектинов, 
витамина С, солей садабовой (янтарной) кислоты, органических кислот. Изучено, что в корне сохраняются 
антрагликозиды, флавоноиды, реохризин, таногликозид, смолообразные вещества и пигмент.

НАУКА  И  ТЕХНИКА  МОЛОДЁЖИ

A. Pigamowa

OBSTRUKTIW  BRONHITLI  ÇAGALARYŇ  BEJERGISINDE  
BUÝAN  KÖKÜNIŇ  NETIJELILIGI

Soňky ýyllarda çaga ilatynyň arasynda aşaky dem alyş ýollarynyň-bronhlaryň we 
bronhiolalaryň zeperlenmegi bilen geçýän keselleriň sany köpeldi. Bronh-obstruktiw sindrom, 
ýa-da bronhlaryň obstruksiýa sindromy-tutgaý görnüşli üsgülewük, ekspirator dem gysma we 
demikme tutgaýlary bilen häsiýetlenýän, bronhlaryň funksional ýa-da gurluşynda üýtgeşme 
netijesinde ýüze çykýan bronhlaryň geçirijiliginiň bozulmagynyň alamatlar toplumydyr [2]. 
Bronhlaryň obstruksiýa sindromy pediatriýanyň aýratyn wajyp meselesidir, sebäbi çagalarda 
dem alyş agzalarynyň keselleriniň arasynda ilkinji orunlaryň birini eýeleýär. Häzirki wagtda 
bronh-obstruktiw sindromyň ýaýaraýyşy dürli awtorlaryň maglumatlary boýunça kiçiji ýaşdaky 
çagalaryň arasynda 2,1%-32,2% barabardyr. Bronh dem gysma boýunça milli maksatnama 
laýyklykda 6 ýaşa çenli her dördünji çaga bronh-obstruktiw sindromyny geçirýär [3].

Ylmy barlag işiniň maksady: obstruktiw bronhitli çagalaryň bejergisinde buýan köküniň 
täsirini öwrenmek.

Barlagyň obýektleri we usullary: Barlaga Myrat Garryýew adyndaky Türkmenistanyň 
Döwlet lukmançylyk uniwersitetiniň (TDLU) Enäniň we çaganyň saglygyny goraýyş okuw 
ylmy merkeziniň (E we ÇSGOYM-niň) somatika bölüminde hem-de Aşgabat şäher çagalar 
hassahanasynyň (AŞÇH) III bölüminde ýiti we obstruktiw bronhit bilen 1–5 ýaşly ýatymlaýyn 
bejergi alan 55 sany çaga alyndy. Gözegçilige alnan çagalaryň hemmesine ýörite düzülen 
anketaň esasynda anamnezi, kliniki aýratynlyklary, geçirilen bejergi öwrenildi. Bellenen 
bejerginiň görnüşine baglylykda gözegçilige alnan çagalara esasy bejergä buýan köküniň 
1,5% demlemesi bellenildi. Barlag toparyna obstuktiw bronhitleriň hassahana şertlerinde 
bellenilýän adaty bejergisi bellenildi.

Alnan netijeler: Olaryň I topary 55%-ni, II topar 45%-ni jynsy boýunça I toparda 
oglanlar 46,6% (14), gyzlar 53,3%-ni (16) düzdi. II toparda: gyzlar 60% (15), oglanlar 
40%-ni (10) düzdi.

Gözegçilige alnan çagalaryň I toparyndan 16,6% I göwrelilikden, 50% – II, 33,3% – 
III göwrelilikden doglupdyr. II toparda: I göwrelilikden – 28% çaga, II – 52%, III – 20% 
çaga dogulypdyr. Gözegçilige alnan çagalaryň köpüsiniň ikinji göwrelilikden doglandygy 
anyklanyldy (50% we 52%).

Gözegçilikdäki çagalaryň hemmesinde antenatal döwri öňaýsyz geçipdir: eneleriň 
hemmesi göwrelilik wagtynda ganazlykdan ejir çekipdir, göwrelilik döwründe köpüsi ýiti 
respirator wirus ýokanjyny geçiripdir (I topar 83,3%, II topar 78,2%), irki gestoz I topar 
çagalaryň 45%, II – 48% bellenipdir, düwünçegiň düşmek howpy I toparda – 37%, II – 34%, 
gipertenziw bozulmalar I toparda – 26% II – 17% enede, göwrelilik wagtynda piýelonefritiň 
ýitileşmegi I toparda 21%, II – 24% ýüze çykarylypdyr.

Gözegçilige alnan eneler bilen gürrüňdeşlik geçirilende maşgalada allergologik anamneziň 
oňaýlydygy anyklanyldy. Çagalaryň ýaşaýan maşgalasynda enesinde ýa-da atasynda allergik 
keselleriň bardygy ýüze çykaryldy. Geçirilen seljermäniň netijesinde çaganyň hossarlarynyň 
aýratynam II toparda allergik keselleriň ýokary ýygylykda duşýandygy anyklandy. Iýmit 
allergiýasy 10% we 20%, derman allergiýasy 6,6% we 12%, bronh dem gysma 6,6% we 
16%, allergik rinit 10% we 13% ýygylykda duşdy.

Fon keselleri boýunça seljermede I toparda 23 (76,6%) ekssudatiw-kataral, 2 (6,6%) 
çagada limfatiko-gipoplastiki diatez anyklanyldy, şeýle hem paratrofiýa 4 (13,3%) çagada, rahit 
13 (43,3%) çagada, gan azlyk 17 (56,6%) çagada duş geldi. II topardaky çagalarda hemmesinde 
gan azlyk, iýmit allergiýasy 13 (25%) we derman allergiýasy 4-de (16%) anyklandy.

I topardaky çagalarda fon keselleriň bolmagy çagalarda bedeniň gowşamagyna we 
ikilenji immun ýetmezçilik ýagdaýlarynyň döremegine getirýär. II topardaky çagalarda fon 
keselleriniň duş gelşiniň ýygylygynyň azalmagy, olaryň 3 ýaşdan soň aýyrylyp gitmegi bilen 
düşündirilýär.

Utgaşykly geçýän keseller öwrenilende: I toparynda rezidual ensefalopatiýa 53,3%, 
içege disbakteriozy I toparda 20%, II – 40% ýüze çykaryldy, iýmit allergiýasy 16,6% we 
24%, gelmintler I toparda 13,3% we II – 28%, derman allergiýasy 10% we 12% ýagdaýda 
anyklanyldy. II topardaky çagalarda utgaşykly geçýän patologiýalar ýokary ýygylykda 
anyklanyldy.

Obstruktiw bronhitleriň kliniki geçişi öwrenilende, keseliň başy burnunyň akmagy 39% 
we 57%, biynjalyk bolmagy 29% we 14%, beden temperaturasynyň ýokarlanmagy 14% we 
17,8% toparlarynyň ikisinde-de gury üsgülewük hem-de ekspirator dem gysma anyklandy.

I topardaky çagalaryň fon ýagdaýyna baglylykda obstruksiýanyň alamatlarynyň 
saklanmagynyň dowamlylygy öwrenilende indiki netijeler alyndy: ekssudatiw-kataral we 
limfatiko-gipoplastik diatezli çagalarda obstruksiýanyň alamatlary dowamly saklanýandygy 
anyklandy, ortaça 7,5 gün, rahitli çagalarda ortaça 4,5 gün, gan azlykly çagalarda 3,5 gün. 
II topardaky çagalaryň hemmesinde geçýän kesellere baglanyşyksyz dem ýetmezçiligiň 
alamatlary hemmesinde ortaça 4,5 güne deň boldy.

Bellenen bejergä baglylykda çagalar iki topara bölündi: gözegçilige alnan topardaky 
çagalaryň ýarysyna esasy bejergiden başga buýan köküniň demlemesi 1,5% bellenildi, 
başgasyna bellenilmedi. Geçirilen bejerginiň netijeleri derňeldi we kliniki alamatlarynyň 
dowamlylygyna baha berildi.

I topardaky çagalaryň bellenilen bejerginiň görnüşine baglylykda keseliniň dowamlylygy 
öwrenilende indiki ýagdaýlar ýüze çykaryldy: I topar buýan köküniň bejergisini alan çagalarda 
dem ýetmezçiligiň alamatlary (dem alyşa goşmaça myşsalaryň gatnaşmagy we çaltlaşan 
dem alyş) ortaça 3,5 gün saklandy. I topar buýan köküni almadyk çagalarda 5 gün saklandy 
(1-nji diagramma).

I topar II topar

3,5 3
5 4

buýan köküni alan

buýan köküni almadyk

1-nji diagramma. Gözegçilige alnan çagalarda dem ýetmezçiligiň dowamlylygy

II topar buýan köküni alan çagalarda dem ýetmezçiligiň alamatlary ortaça 3 gün 
saklandy. II topar buýan köküni almadyk çagalarda ortaça 4 gün saklandy. Buýan köküniň 
demlemesiniň dem alyş ýollarynyň ýylmanak myşsalaryna spazmolitiki täsiri, düzüminde 
flawon birleşmelerini saklamagy bilen esaslanandyr. Olaryň arasynda iň işjeňi likwiritoziddir. 
Glisirriziniň gidrolizinde boşaýan glisirrizin turşusy tarapyndan gaýnaglama garşy täsiri üpjün 
edýär [1; 4; 5].

Gözegçilige alnan çagalarda fizikal maglumatlar seljerildi.

gury hyzzyldy gury üsgülewük

71,40%

28,50%
64,20%

46% 4 gün

5 gün

6 gün

2-nji diagramma. I gözegçilik toparynda fizikal barlagyň maglumatlary

Buýan köküni alan I gözegçilik toparynda gury hyzzyldylar 71,4% çagada 4 gün saklandy, 
28,5% çagada 5 gün bellendi. Gury üsgülewük 5 gün 64,2% çagada çygly üsgülewüge geçdi, 
galan 45,8% çagada 6 güne çyglandy.

gury hyzzyldy gury üsgülewük

78,50%
21,40%

71,40%
19%

6 gün

7 gün

 8 gün

3-nji diagramma. I barlag toparynda fizikal barlagyň maglumatlary

Buýan köküni almadyk I toparda gury hyzzyldylar 78,5% çagada 6 gün saklandy, 21,4% 
çagada 7 gün saklandy. Gury üsgülewük 71,4% çagada 7 gün saklandy, 19% çagada 8 gün 
dowam etdi.

gury hyzzyldy gury üsgülewük

85,70% 78,00%

14,20% 22,00% 4 gün

5 gün

4-nji diagramma. II gözegçilik toparynda fizikal barlagyň maglumatlary

Buýan köküni alan II topar gury hyzzyldylar 85,7% çagada 4 gün, 14,2% çagada 5 gün 
saklandy. Gury üsgülewük 78 % çagada 4 gün, 22% çagada 5 gün saklandy (5-nji diagramma).

gury hyzzyldy gury üsgülewük

47,00%
74,00%

53,00%
26,00% 5 gün

6 gün

5-nji diagramma. II barlag toparynda fizikal barlagyň maglumatlary



140

Buýan köküni almadyk II toparda gury hyzzyldylar 47% çagada 5 gün, 53% çagada 6 gün 
saklandy. Gury üsgülewük 74% çagada 5 gün, 26 % çagada 6 gün saklandy. Buýan köküniň 
glisirrizini we köpürjik emele getiriji maddalary bilen dem alyş ýollarynyň epiteliýasynyň 
sekretor işjeňliginiň ýokarlanmagyny, öýken surfaktantynyň ýüzleý işjeň häsiýetleriniň 
üýtgemegini hem-de kirpikli epiteliýanyň işjeňligine güýçlendiriji täsirini baglanyşdyrýarlar [6].

Şeýlelikde, ýiti we gaýtalanýan obstruktiw bronhitli çagalarda esasy bejergä buýan 
köküniň demlemesi goşulan ýagdaýynda gözegçilige alnan çagalaryň iki toparynda hem 
oňaýly netijelere ýetilýändigi anyklanyldy.

Myrat Garryýew adyndaky  
Türkmenistanyň Döwlet lukmançylyk  

uniwersiteti

Kabul edilen wagty:
2024-nji ýylyň
2-nji fewraly

EDEBIÝAT

1.	Gurbanguly Berdimuhamedow. Türkmenistanyň dermanlyk ösümlikleri atly kitaby. – Aşgabat, 2023.
2.	Зайцева О. В. 2004. Бронхообструктивный синдром у детей. Педиатрия. – № 4. – 2005.
3.	Зайцева С. В, Муртазаева О. А. Синдром бронхиальной обструкции у детей. Трудный пациент. 

– № 2-3. Том 10. – 2012.
4.	Каррыев М. О. Лекарственные растения Туркменистана. – Ашгабат, 1996. – С. 195-198.
5.	Кошкина А. В., Федотова Ю. О. Солодка голодка. Фитохимический состав и биологические 

эффекты.
6.	Marjan Nassiri Asl, Hossein Hosseinzadeh. Анализ фармакологического действия и биоактивных 

компонентов Glycyrrhuza. Phytotherapy Research. – March 2019. – Volume 33, Issue 3, ISSN 0951-418.

A. Pygamova

THE  EFFECTIVENESS  OF  LICORICE  ROOT  IN  THE  TREATMENT  
OF  OBSTRUCTIVE  BRONCHITIS  IN  CHILDREN

Children aged from 1 to 5 years who were on inpatient treatment with a diagnosis of acute and recurrent 
obstructive bronchitis were thoroughly examined and a clinical and instrumental study was conducted and 
treatment was prescribed. The children were divided into two groups to study their history, the clinic and the 
treatment they received. Group I consisted of children aged from 1 to 3 years. Group II children from 3 to 
5 years old. In addition to the main treatment, children from each group received 1.5% licorice root infusion, 
the rest received the usual etiotropic and pathogenetic treatment conducted in a hospital setting.

As a result of the treatment, it was revealed that in the study group of children who received licorice 
root infusion, improvement occurred faster in comparison with the control group.

А. Пыгамова

ЭФФЕКТИВНОСТЬ  ИСПОЛЬЗОВАНИЯ  СОЛОДКОВОГО  КОРНЯ  
В  ЛЕЧЕНИИ  ОБСТРУКТИВНЫХ  БРОНХИТОВ  У  ДЕТЕЙ

Детям в возрасте от 1-го года до 5 лет находившимся на стационарном лечении с диагнозом острый 
и рецидивирующий обструктивный бронхит был тщательно изучен анамнез и проведено клинико-
инструментальное исследование и назначено лечение. С целью изучения анамнеза, клиники болезни 
и получаемого лечения дети были разделены на две группы. I группу составили дети в возрасте от 
1-го года до 3-х лет. II группу дети от 3-х до 5 лет. Дети из каждых групп помимо основного лечения 
получили 1,5% настой солодкового корня, остальные обычное этиотропное и патогенетическое лечение 
проводимое условиях стационара.

В результате проведенного лечения было выявлено, что в исследуемой группе детей получивших 
настой солодкового корня улучшение наступило быстрее в сравнении с контрольной группой.

